
ኣባል ሚኒስትሪ ጥዕና - ገዲም 
ተጋዳላይ ረዘነ ሓድጉ ዘሙይ፡ ብ3 
ለካቲት ኣብ መበል 74 ዓመት 
ዕድመኡ፡ ኣብ ኣስመራ ብሕማም 
ተሰዊኡ።
ኣብ ወርሒ ጥሪ 1975 ኣብ 

መሳርዕ ተጋድሎ ሓርነት ኤርትራ 
ዝተሰለፈን ኣብ 1987 ምስ ተጋድሎ 
ሓርነት ኤርትራ ማእከላይ መሪሕነት 
(ሳግም) ኣብ ህዝባዊ ግንባር ሓርነት 
ኤርትራ ዝተጸንበረን ተጋዳላይ ረዘነ፡ 
ኣብ እዋን ሓርነታዊ ቃልሲ ኣብ 
ተዋጋኢ ሰራዊትን ክፍሊ ሕክምናን፣ 
ድሕሪ ናጽነት ድማ ብሞያ ሕክምና ኣብ ዝተፈላለየ ቦታታት ኤርትራ 
ተመዲቡ፡ ንህዝቡን ሃገሩን ብተወፋይነት ዘገልገለ ሓርበኛ’ዩ። 
ስዉእ ተጋዳላይ ረዘነ ሓድጉ፡ ብዓል-ሓዳርን ኣቦ ሓንቲ ውሉድን’ዩ።
ስነ-ስርዓት ቀብሩ ድማ፡ ትማሊ 4 ለካቲት ሰዓት 4፡00 ድሕሪ-ቐትሪ፡ ኣብ 

መካነ መቓብር ሓርበኛታት ኣስመራ ተፈጺሙ።
ሚኒስትሪ ጥዕና፡ ብመስዋእቲ ገዲም ኣባሉ ገዲም ተጋዳላይ ረዘነ ሓድጉ 

ዘሙይ ዝተሰመዖ መሪር ሓዘን እናገለጸ፡ ንስድራቤቱ፡ መቓልስቱን 
መሳርሕቱን “ጽንዓት ይሃብኩም” ይብል።

ዜናዜና

ሰብ-ሰርሖ ብልሕን ኣፍራይነትንሰብ-ሰርሖ ብልሕን ኣፍራይነትን

ጫፍ ጫፍ 
ናይ’ቲ ናይ’ቲ 
ክብታክብታ

ምትእኽኻብ ገዳይም ምትእኽኻብ ገዳይም 
ስፖርተኛታት ኤርትራስፖርተኛታት ኤርትራ ቢኒያም ቢኒያም 

ተዓዊቱተዓዊቱ

‘መውል’ ጨንፈር ዞባ ማእከል፡ ኣብ 2025 ኣድማዒ ስራሕ ከምዝዓመመ ገምጊሙ
መደብ ውህለላን ንኡስ ልቓሕን 

- ‘መውል’ ጨንፈር ዞባ ማእከል፡ 
ኣብ 2025 ኣድማዒ ስራሕ 
ከምዝዓመመ፡ ብ3 ለካቲት ኣብ 
ዘካየዶ ገምጋም ገሊጹ።
ሓላፊ ናይ’ቲ ጨንፈር ኣቶ ሳምሶን 

ዮውሃንስ ኣብ ዘቕረቦ ጸብጻብ፡ 
ኣብ ዝሓለፈ ዓመት ናብ ዓማዊል 
ዝተዘርግሐ ልቓሕ ንምእካብ 
ብዝተኻየደ ጻዕሪ፡ እቲ መጠን 
ብ21 ሚእታዊት ከምዝዓበየ፣ 62.6 
ሚልዮን ናቕፋ ዝነበረ ዝርግሐ 
ልቓሕ ድማ ናብ 76.5 ሚልዮን 
ናቕፋ ክብ ከምዝበለ ሓቢሩ።
ብዘይካ’ዚ፡ ቁጽሪ ተለቃሕቲ 

ምስ ናይ 2024 ክነጻጸር እንከሎ 
ብ13.9 ሚእታዊት፣ መጠን 
ምምላስ ልቓሕ ድማ ካብ 52.6 
ሚእታዊት ናብ 65.5 ሚእታዊት 
ከምዝበረኸ ዝሓበረ ኣቶ ሳምሶም፡ 

55.6 ሚእታዊት ካብ ተጠቀምቲ 
ደቂኣንስትዮ ምዃነን ኣብሪሁ።
ግዝያዊ ኣካያዲ ስራሕ ማእከላይ 

ቤት-ጽሕፈት ‘መውል’ ኣቶ ታፍላ 
ኣስመሮም ብወገኑ፡ ተራ ምምሕዳር 
ዞባ ማእከል ኣብ ንጥፈታት ናይ’ቲ 
ትካል ዝምስገን ምንባሩ ብምጥቃስ፡ 
ኣብ ምዕዳልን ምእካብን ገንዘብ 
ተዓሚሙ ዘሎ ስራሕ ዝምስገን 
ምዃኑ ገሊጹ።  
ተሳተፍቲ ኣብ ዝሃብዎ ርእይቶ፡ 

ዝተዓደለ ልቓሕ ኣብ ግዜኡ 
ክእከብ፣ ብጉጅለ ዝካየድ ልቓሕ 
ንምዕባይ ድማ ክድፋኣሉ ዝብል 
ሓሳባት ኣቕሪቦም።
ኣብ ምምሕዳር ዞባ ማእከል ዋና 

ዳይረክተር ክፍሊ ምምሕዳርን 
ፋይናንስን ኣቶ ተኪኤ ቀለታ 
ድማ፡ ‘መውል’ ዜጋታት 
ብቑጠባ ንኽዓብዩ ንዘካይዶ ዘሎ 

ንጥፈታት ብምምጓስ፡ ተጠቀምቲ 
ንዝተኸፍተሎም ዕድላት ብዝግባእ 
ተጠቒሞም መነባብሮኦም 

ከመሓይሹን ልቓሖም ኣብ እዋኑ 
ክመልሱን ተማሕጺኑ።
ጨንፈር ‘መውል’ ዞባ ማእከል፡ 

ኣብ 6 ጨናፍርን 66 ዓዳዊ 
ባንክታትን ዝጥርነፉ ልዕሊ 11 
ሽሕ ዓማዊል ኣለውዎ።

ዓለማዊ መዓልቲ ሕማም መንሽሮ፡ ብደረጃ ሃገር ተዘኪራ
4 ለካቲት - ዓለማዊ መዓልቲ 
ሕማም መንሽሮ፡ “መንሽሮ፡ 
ብሕክምና ጥራይ’ዩ ዝፍወስ” 
ብዝብል ቴማ፡ ብደረጃ ሃገር 
ንፈለማ እዋን ኣብ ከተማ 
ኣስመራ ተዘኪራ።
ኣብ’ቲ ሚኒስተር ዕዮን 

ማሕበራዊ ድሕነትን ወ/ሮ 
ልኡል ገብረኣብ ዝተረኸበትሉ 
ስነ-ስርዓት፡ ኣብ ሚኒስትሪ ጥዕና 
ግዝያዊ ዋና ዳይረክተር ክፍሊ 
ህዝባዊ ጥዕና ዶ/ር ዓንደብርሃን 
ተስፋጽዮን ኣብ ዘስመዖ ቃል፡ 

ተጋዳላይ ረዘነ ሓድጉ ዘሙይ ተሰዊኡ

እታ ዕለት - ሕማም መንሽሮ 
ኣብ’ዚ እዋን’ዚ ሓደ ካብ’ቶም 
ዓበይቲ ናይ ጥዕና ብድሆታት 
ከምዝዀነ ብምዝኽኻር ኣፍልጦ 
ንምብራኽ ንምስራሕ እተተባብዕ 
ምዃና ብምጥቃስ፡ ሳዕቤን ናይ’ዚ 
ሕማም ኣብ ስድራቤታት፡ ኮማትን 

ሃገራትን ልዑል ስለዝዀነ፡ 
ንህዝቢ ማእከል ዝገበረ መብጽዓ 
ምእታው ከምዘድሊ ኣገንዚቡ።
ኣደ-መንበር ሃገራዊ ማሕበር 
ሕማም መንሽሮ ወ/ሮ ሮማን 
ገብእየሱስ ብግደኣ፡ ማሕበሮም 

ብሓልዮት መንግስቲ ብ9 
ሕዳር 2024 ጉባኤ ብምክያድ 
ከምእተመስረተ ብምሕባር፡ 
ኣብ’ዚ እዋን ቁጽሪ ኣባላት 400 
በጺሑ ከምዘሎ ገሊጻ።
መንግስቲ - ንሕሙማት መንሽሮ 
ናጻ ሕክምናዊ ኣገልግሎት ይህብ 

ከምዘሎ ብምብራህ፡ ገና ኣብ 
ማሕበር ዘይተጠርነፉ ዝሓመሙ 
ዜጋታት ክህልዉ ስለዝኽእሉ፡ 
ካብ ዘየድሊ ባህላዊ ሕክምና 
ተሓዪቦም፡ ተጠቀምቲ ናይ’ቲ 
ብሚኒስትሪ ጥዕና ዝወሃብ 

ሕክምናዊ ኣገልግሎት ክኾኑ 
ተላብያ።
ኣብ መወዳእታ፡ ብዛዕባ ሕማም 
መንሽሮ ዘሎ ኣፍልጦ ክብ 
ንምባል ዝሕግዝ ኣስተምህሮ፡ 
ብሰብ ሞያ ጥዕና ተዋሂቡ።
ኣብ ዓለም፡ ሓደ ካብ ሽድሽተ 

ዘጋጥም ሞት ብመንሽሮ ዝስዕብ 
ምዃኑ፡ ጸብጻባት ጥዕና የነጽሩ።
ዓለማዊ መዓልቲ ሕማም 
መንሽሮ፡ ብደረጃ ዓለም 
“ሕቡራት ብፍሉይነትና” 
ብዝብል ቴማ ንመበል 26 ግዜኣ 
ተዘኪራ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ሙሴ ገ/እግዚኣብሄር

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.113395-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ዓሰብ - ብሞያ መዝሓሓሊታትን መዝሃሚ ኣየርን ዝሰልጠኑ ተመሪቖም
ሚኒስትሪ መሬት፡ ማይን ኣከባብን 

ምስ ጨንፈር ሃኮሰኤ ዞባ ደ/ቀ/ባሕሪ 
ብምውህሃድ፡ ካብ ዝተፈላለያ ትካላት 
መንግስትን ብሕትን ንዝተዋጽኡ 
ኣብ ሞያ መዝሓሓሊታትን መዝሃሚ 
ኣየርን ዝነጥፉ 25 ክኢላታት፡ ኣብ 
ስርሖም ዝሕግዞም ሰልጠና ወዲቡ።
እቲ ኣብ ውሑስ ምሕደራ 

መዝሓሊታትን መዝሃሚ ኣየርን ዘሎ 
ዓቕሚ ንምብራኽ፣ እናተቐያየሩ 
ዝመጹ ዘለዉ መዝሓሓሊ ጋዛትን 
ብእኦም ዝዓዪ ንዋትን ንምልላይ፣ 
ከምኡ’ውን ንምጽጋኖም ዘኽእል 
ዓቕሚ ንምድላብ ዓሊሙ ብግብሪን 
ክልሰ-ሓሳብን ዝተሰነየ ስልጠና፡ ካብ 
26 ክሳብ 30 ጥሪ’ዩ ተኻዪዱ።
ኣብ’ቲ ኣጋጣሚ፡ ዓውዲ 

መዝሓሓሊታትን መዝሃሚ ኣየርን፡ 

ኣብ ማሕበረ-ቁጠባዊ ህይወትን 
ምፍጣር ዕድላት ሽቕለትን ልዑል 
ኣገዳስነት’ኳ እንተለዎ፡ እቶም 
ኣብ’ዚ መዳይ’ዚ ዘገልግሉ ዓይነታት 
ንዋት ብቑዕን ውሑስን ኣገባብ 
እንተዘይተኸቲሎም ሃስያኦም ቀሊል 
ስለዘይኰነ፡ ሰልጠንቲ ነዚ ተገንዚቦም 
ብውሕልነት ክጥቀሙሎም ለበዋ 
ቀሪቡ።
ጸሓፊ ህግደፍ ዞባ ደ/ቀ/ባሕሪ ኣቶ 

ረዘነ ሚካኤል ኣብ ዝሃቦ መዛዘሚ 
ቃል፡ ንኣገዳስነት ናይ’ቲ ስልጠና 
ብምጥቃስ፡ ሰልጠንቲ ሞያኦም ኣብ 
ምዕባይ ከምኡ’ውን ድሕነቶምን 
ድሕነት ኣከባቢኦምን ኣብ ምሕላው 
ጻዕሪታቶም ከሐይሉ ተማሕጺኑ።
እዚ ከም’ዚ’ሉ እንከሎ፡ ን25 ኣባላት 

ክፍሊ ጉምሩክ ኣብ ዞባ ደቡባዊ 

ቀይሕ ባሕሪ፡ ኣብ ምግታእ በከልቲ 
መዝሓሓሊ ጋዛትን ንዕኡ ዝምልከት 
ኣዋጃትን መምርሒታትን ዘተኰረ 

ስልጠና ተዋሂቡ።
ኣብ መወዳእታ ሰልጠንቲ፡ ከም’ዚ 

ዓይነት ስልጠናታት ንትግባረ ኣዋጃት 

ሓጋዚ ምዃኑ ብምጥቃስ፡ ኣብ መጻኢ 
ክድፋኣሉን ኣድላዪ መሳርሒታት 
ክዓጥቁን ተላብዮም።

ፖሊስ ዞባ ደቡብ፡ ዓመታዊ ገምጋም ስራሕ ኣካዪዱ

ኣባላት ፖሊስ ምስ ሕብረተሰብን ኮማዊ 
ፖሊስን ተወሃሂዶም ጸጥታን ርግኣትን 
ኣብ ምውሓስ ውጽኢታዊ ስራሕ ይዓሙ 
ከምዘለዉ፡ ኣዛዚ ፖሊስ ዞባ ደቡብ ኮሎኔል 
ዘሚኪኤል ተኽልያ ገሊጹ።
ብ30 ጥሪ ንጥፈታት ፖሊስ ናይ’ቲ ዞባ 

ኣብ 2025 ንምግምጋም ኣብ ዝተኻየደ 
ኣኼባ፡ ምስ ናይ 2024 ብምንጽጻር በደላት 
ብኣስታት 4 ሚእታዊት ከምዝነከየ፣ ገበናት 

ግና ብኣስታት 8 ሚእታዊት ከምዝወሰኸ 
በሪሁ።
ብዘይካ’ዚ፡ 3.7 ሚልዮን ናቕፋ ዝግመት 

ጠፊኡ ዝተረኽበ ንብረት ንመደበራት 
ፖሊስ ከምእተረከበ፡ ኣብ’ቲ ጸብጻብ ቀሪቡ።
ንንጥፈታት ኮማዊ ፖሊስ ብዝምልከት፡ 

ምስ ብዝሖም ዝሓሸ ስራሕ ክዓሙ 
ትጽቢት ከምዝግበረሎም ክግለጽ ከሎ፡ 
ተጠቀምቲ ጽርግያ ብሓፈሻ ኣጋር ድማ 

ብፍላይ ብመስመሮም ክኸዱን ክሳገሩን 
ለበዋ ቀሪቡ።

ኮሎኔል ዘሚኪኤል ተኽልያ ኣብ 
መወዳእታ፡ ፖሊስ ኣብ ሓቅን ርትዕን 
ዝተመርኰሰ፣ ብግዜ ዝተደረተ ጽፉፍ 

ኣገልግሎት ንኽህብ ኣብ ዘካይዶ ቀጻሊ 
ጻዕርን ክትትልን፡ መሻርኽቲ ኣካላትን 
ኮምን ምትሕብባሮም ክብ ከብሉ ተላብዩ።

ተሰነይ - ተርእዮ ተመሓላለፍቲ ሕማማት ከምዝነከየ ተሓቢሩ
ኣብ ንኡስ ዞባ ተሰነይ፡ ንቕሓት 

ሕብረተሰብ ኣብ መዳይ ጥዕና ብምብራኹ፡ 
ተርእዮ ተመሓላለፍቲ ሕማማት HIV/
AIDS፡ ዓባይ ሰዓል፡ ዓሶን ካልኦት ኣራሰንቲ 
ሕማማትን ከምዝነከየ ተገሊጹ።
ሜዲካል ዳይረክተር ሆስፒታል ተሰነይ 

ዶ/ር ግደ ገብረወልድ ንኤሪና ኣብ ዝሃቦ 
ሓበሬታ፡ ሕብረተሰብ ንዝወሃቦ ኣስተምህሮን 
ምኽርን ኣብ ግብሪ የውዕሎ ስለዘሎ፡ 
ቁጽሪ ብተመሓላለፍቲ ሕማማት ዝጥቅዑ 
ዜጋታት ከምዝጎደለ ሓቢሩ።
ሆስፒታል ተሰነይ፡ ንነበርቲ ንኡሳን ዞባታት 

ተሰነይ፡ ሃይኮታ፡ ጎልጅን ክፋል ፎርቶ-ሳዋን 
ከምዘገልግል ብምጥቃስ፡ በብእዋኑ ክማልኣሉ 

ብዝጸንሐ ናውቲ ሕክምናን ዓቕሚ-ሰብን፡ 
ሕክምና ስኒ፡ ላቦራቶሪ፡ መወለዳን፡ ፋርማሲ፡ 
ፊዝዮተራፒ፡ ኤክስ-ረይን ኮምፕዩተርን፡ 
ቀዳማይ ረድኤትን ሕክምና ህጻናትን 
ዘጠቓልል ኣገልግሎታት ከምዝህብ ኣረዲኡ።
ኣብ 2025 ልዕሊ 64 ሽሕ ተመላሊሶም፣ 

7,340 ድማ ደቂሶም ሕክምናዊ ኣገልግሎት 
ከምዝረኸቡ ዝሓበረ ዶ/ር ግደ፡ ሕማም ዓሶን 
ካልኦት ኣራሰንቲ ሕማማትን ንምቊጽጻር፡ 
ብህዝብን ትካላት ጥዕናን ዝካየድ ወፈራዊ 
ጽሬት ክድፋኣሉ ኣዘኻኺሩ።
ዶ/ር ግደ ገብረወልድ ኣብ መወዳእታ፡ 

ኣብ ሓኪም ከይቀረብካ ባዕልኻ መድሃኒት 
ምውሳድ ኣብ ጥዕና ኣሉታዊ ሳዕቤን 

ስለዘኸትል፡ ተገልገልቲ ካብ’ዚ ተግባር 
ክሕየቡ ተላብዩ።
ካብ ተገልገልቲ ወ/ሮ ሃይማኖት ኢሳቕን 

ወ/ሮ መዲና እድሪስን ብወገነን፡ ኣብ’ቲ 
ሆስፒታል ብዝግበረለን ኣቀባብላን ክንክንን 
ዕጉባት ምዃነን ገሊጸን።

ድባርዋ- ኣብ ሰለስተ ዓድታት መሬት ጤሳ ተዓዲሉ
ኣብ ንኡስ ዞባ ድባርዋ - ዓድታት 

ዓዲ-ሰልዳይት፡ ክሳድ-ዳዕሮን ዓዲ-ባናን፡ 
ብመሰረት ኣዋጅ ቊጽሪ 58/1994 
ግቡኦም ንዘማልኡ 393 ዜጋታት፡ ብ27 
ጥሪ መሬት ጤሳ ተዓዲሉ። 
በዚ መሰረት፡ ኣብ ዓዲ-ሳልዳይት 48 

ደቂኣንስትዮ ንዝርከብኦም 139 ዜጋታት፣ 
ኣብ ክሳድ-ዳዕሮ 36 ደቂኣንስትዮ 
ንዝርከብኦም 166 ዜጋታት፣ ኣብ ዓዲ-
ባና ድማ 22 ደቂኣንስትዮ ንዝርከብኦም 
88 ዜጋታት፡ ንነፍሲ-ወከፎም 270 
ትርብዒት ሜትሮ ስፍሓት ተዋሂቡ።
ኣመሓዳሪ ንኡስ ዞባ ድባርዋ ኣቶ 

ፍረወንጌል ተኽለሃይማኖት ኣብ ዘስመዖ 
ቃል፡ መሬት ጤሳ ዝሓተቱ 406 
ዜጋታት ምዃኖም ብምጥቃስ፡ እቶም 
ዝተረፉ እቲ ዘድሊ ቅጥዕታት ምስ 

ኣማልኡ ከምዝዕደሉ ገሊጹ።
ዝተዓደለ መሬት ጤሳ ኣብ መዓልኡ 

ምውዓል ናይ ኩሉ ዜጋ ሓላፍነት 
ምዃኑ ብምንጻር ድማ፡ ምሻጥ ኰነ 
ምልዋጥ ከምዘይፍቀድ ኣፍሊጡ። 
መሬት ጤሳ ዝተዓደሉ ንኤሪና 

ኣብ ዝሃብዎ ቃል፡ ኣብ’ዚ መሰረታዊ 
ኣገልግሎታት እናተማልአ፡ ዓድታት 
ናብ ደረጃ ሓውሲ ከተማታት 
ዝስጒማሉ ዘለዋ እዋን ጤሳ ምዕዳሎም 
ከምዘሐጐሶም ብምጥቃስ፡ ኣብ ግቡእ 
መዓላኡ ከምዘውዕልዎ ኣረጋጊጾም።
ኣብ ቀጻሊ፡ ኣብ ተራ-እምኒ፡ ጒላ፡ 

ዓዲ-ናህባይን ዓዲ-ቀ-ተኹላን መሬት 
ጤሳ ንምዕዳል መደብ ከምዘሎ፡ ካብ 
ቤት-ጽሕፈት ጨንፈር መሬት፡ ማይን 
ኣከባብን ዝተረኽበ ሓበሬታ የረድእ።

ሎሚ ኣብ ERI-TVሎሚ ኣብ ERI-TV  
 ሰዓት	  መደብ	 ሰዓት	  መደብ	
12፡00	 ሃገራዊ መዝሙር12፡00	 ሃገራዊ መዝሙር
12፡02	 መደብ ቆላሕታ12፡02	 መደብ ቆላሕታ
12፡30	 ዜና (ትግርኛ)12፡30	 ዜና (ትግርኛ)
12፡50	 ዜና ስፖርት12፡50	 ዜና ስፖርት
12፡55	 መደብ ቡያ12፡55	 መደብ ቡያ
13፡30	 ዜና (ዓረብ)13፡30	 ዜና (ዓረብ)
13፡40	 ዕላል ጥበባት13፡40	 ዕላል ጥበባት
15፡10	 ተክ ኢንሳይት15፡10	 ተክ ኢንሳይት
15፡50	 ፓናሮማ15፡50	 ፓናሮማ
16፡15	 ናትራን (1ይ ክፋል)16፡15	 ናትራን (1ይ ክፋል)
17፡00	 ዜና (ትግርኛ)17፡00	 ዜና (ትግርኛ)
17፡15	 ደርፊ17፡15	 ደርፊ
17፡30	 ዜና (ዓረብ)17፡30	 ዜና (ዓረብ)
17፡45	 ናትራን (2ይ  	  	17፡45	 ናትራን (2ይ  	  	
       ክፋል)	       ክፋል)	
18፡30	 ፊዮሪና18፡30	 ፊዮሪና
20፡00	 ዜና (ትግረ)	20፡00	 ዜና (ትግረ)	
20፡15	 ፊልም ክብረት 20፡15	 ፊልም ክብረት 
21፡00	 ዜና (ትግርኛ)21፡00	 ዜና (ትግርኛ)
21፡25	 ፊልም ፈንቅል21፡25	 ፊልም ፈንቅል
22፡00	 ዜና (ዓረብ)22፡00	 ዜና (ዓረብ)
22፡10	 መደብ ጽባቐ22፡10	 መደብ ጽባቐ
22፡30	 ዜና (እንግሊዝ)22፡30	 ዜና (እንግሊዝ)
22፡40	 እትመት22፡40	 እትመት

ሰብ-ሰርሖ ብልሕን ኣፍራይነትን
ቀዳማይ ክፋል

ቴክኖሎጂ ምስ ደቂሰብ ብሓባር ዝፈለቐ 
ኮይኑ፡ ዓቢ ቁጠባውን ማሕበራውን 
ለውጢ ክመጽእ ዝደረኸ እዩ። ብሃፋ 
ትሰርሕ ሞተር ካብ ዝተማህዘትላ እዋን 
ክሳዕ ምጥቃም ኤለክትሪክ ዝተኻእለሉ 
ዝተኸስተ ተክኖሎጅያዊ ለውጢ 
ጥራይ ምስ ንምልከት፡ ኣብ ምሕያል 
ኣፍራይነትን ምብራኽ ደረጃ መነባብሮ 
ደቂሰብን ዝገበሮ ኣበርክቶ ኣዝዩ ዓቢ’ዩ። 
ተክኖሎጅያዊ ገስጋስ ግና ብእኡ 
ኣየብቅዐን። ምኽንያቱ ተክኖሎጂ 
ብዝተወሰነ ተክኖሎጅያዊ ምዕባለ ወይ 
ከም ስፈ ብኣደጎ ዝዛዘም ስለዘይኮነ። 
ከምኡ ስለዝኾነ ከኣ ኣብ ሓደ ዘመን 
ምዕቡል ዝበሃል ተክኖሎጅያዊ ፍርያት 
ኣብ ካልእ ዘመን ዋጋ ዘይብሉ 
ወይ’ውን ከም ተክኖሎጂ ዘይርአ 
ክኸውን ይኽእል። ብኣንጻሩ ድማ ኣብ 
ሓደ ዘመን ክሕሰብ ዘይኮነስ ክሕለም 
ዘይከኣል ዝነበረ ደረጃ ተክኖሎጅያዊ 
ምዕባለ ኣብ ካልእ ዘመን ተራ ነገር 
ይኸውን። በዚ ዘየቋርጽ ተክኖሎጅያዊ 
ገስጋስ ዝፍጠር ብደረጃ ውልቀሰብ፡ 
ትካልን ሃገርን ዝስተማቐር ረብሓታት 
ተክኖሎጅያዊ ለውጢ ድማ ኣዝዩ 
ብዙሕ’ዩ።

ውልቀሰብ፡ ቁጠባዊ ወይ ማሕበራዊ 
ዕዮኡን ዕማሙን ንምፍጻም ዘድልዮ 
ዝነበረ ግዜን ጉልበትን ብኣዝዩ ዝተዓጻጸፈ 
መልክዕ ነክዩ ይርከብ። ንኣብነት፡ 
ዓመታት ዝወስድ ዝነበረ ጉዕዞ ሳላ 
ውጽኢት ተክኖሎጅያዊ ምዕባለ ዝኾና 
ተሽከርከርቲ፡ ነፈርትን ኣንሳፈፍትን ኣብ 
ሰዓታት ወይ መዓልታት ዝፍጸመሉ 
መድረኽ ተበጺሑ ኣሎ። ብኣካል 
ምጋሽ፡ ኣማራጺ ተማሂዙሉ ብተለፎንን 
ብማንዛን ምርኻብን ምዕያይን ተኻኢሉ 
ኣሎ። ብጉልበት ወይ ብእንስሳ 
ዝትግበር ዝነበረ ሕርሻዊ ንጥፈት ከም 
ትራክተር ብዝኣመሰለ ውጽኢት ምህዞን 
ምብልሓትን ዝኾና ተክኖሎጅያዊ 
ፍርያት ብቐሊልን ሰፊሕን ክዕመም 
ንቡር ኮይኑ ይርከብ። ልዑል ጉልበትን 
ግዜን ሰራሕተኛታት ዝጠልብ ዝነበረ 
ናይ ፋብሪካ ንጥፈት ከም ሰፍሰፍቲ፡ 
ኣጐዓዓዝትን መስራሕትን ዝበላ ማሽናት 
ብምትካል ብቐሊሉ ክዕየ ተኻኢሉ ኣሎ። 
በዚ ተክኖሎጅያዊ ምዕባለ ዝተዋለደ 
ግዜን ጉልበትን ሰብ ከኣ ካልእ ዕማም 
ንምፍጻም፡ ፍርያት ንምዕባይን ደረጃ 
መነባብሮ ንምምሕያሽን ዕድል ፈጢሩ 
ይርከብ።

ትካላት ብፍላይ ከኣ ትካላት 
መስንዕ ቀንዲ ምንጭን ተጠቀምትን 
ተክኖሎጅያዊ ምዕባለን ተክኒካዊ 
ለውጥታትን እየን። ኣቦ ስነቑጠባ 
ተባሂሉ ዝግለጽ ኣዳም ስሚዝ ንባህርን 
ምንጭን ሃብቲ ሃገራት ኣብ እትገልጽ 
ፈላሚት ናይ ስነቑጠባ መጽሓፉ ካብ 
ዘመልከቶ ኣፍራይነት ዘዕቢ ኣወዳድባ 
ስራሕ ጀሚሩ፡ ክሳዕ እዚ ሎሚ እዋን 
መዓልታዊ ዝዝረበሉ ዘሎ ንሰብ ዓዲ-
ውዒል ከይገብር ዝበሃለሉ ዲጂታዊ 
ተክኖሎጂታት ኣፍራይነት ትካላት 
ኣብ ምዕባይ ዓቢ ግደ ከምዝገበረ 
ኣየካትዕን። ንመጠን ተኸፋሊ (ኮስት) 

ትካል ብቐጥታ ኣብ ዝጸሉ እታው 
ከምኡ’ውን መስርሕ ምፍራይ ዝተራእየ 
ተክኖሎጅያዊ ገስጋስ ዝደረኾ ምዕባይ 
ኣፍራይነት፡ መጠን መኽሰብ ከምዝዓቢ 
ብምግባር ዋኒናት ቀጻልነተን ከውሕሳን 
ከስፋሕፋሓን ከምኡ’ውን ነቲ ኣርኣያ 
ተኸቲለን ሓደስቲ ዋኒናት ክትከላ 
ዘኽኣለ’ዩ።

ደረጃ ኣፍራይነት፡ ኩነታትን ደረጃን 
ሃገራት ኣብ ምውሳን ዓቢ ግደ ካብ 
ዘለዎም ረቛሕቲ ሓደ’ዩ። ከም 
መዓቀኒ ደረጃ ኣፍራይነት ሃገራት 
ዝውሰድ ድማ ጃምላ ሃገራዊ ፍርያተን 
ንምፍራይ ዝወሰደለን ሰዓታት ወይ’ውን 
ብመንጽር ሓደ ሰራሕተኛ ዘፍረየኦ 
ፍርያት’ዩ። በዚ መንጽር፡ ምዕቡላት 
ዝበሃላ ሃገራት ብተዛማዲ ልዑል ዝበሃል 
ደረጃ ኣፍራይነት ዘመዝገባ ወይ 
ዓቢ ጃምላ ሃገራዊ እቶት ብመንጽር 
ዝወሓደ ሰዓታት ዘፍርያ እየን። እተን 
ኣብ ምምዕባል ኣለዋ ዝበሃላ ጸለውቲ 
ሃገራት’ውን ከምኡ ደረጃ ኣፍራይነተን 
ቀጻሊ ዕብየት ዘርኢ ዘሎ’ዩ። እተን 
ዘይማዕበላ ዝበሃላ ከኣ ክግመት 
ከምዝከኣል ትሑት ደረጃ ኣፍራይነት 
ወይ ትሑት ናይ ምፍራይ ዓቕሚ 
ዘለዎም ሰራሕተኛታት ዘለወን እየን። 
ገለ ሃገራት ኣብ ዝተወሰነ ጽላት ንኣብነት 
ዕደና ወይ ብናይ ወጻኢ ትካላት ኣብ 
ዝውነና ትካላት ጥራይ ዝተደረተ ልዑል 
ደረጃ ኣፍራይነት ከመዝግባ ይኽእላ 
እየን። እዚ ግና ንደረጃ መነባብሮ ናይ 
ህዝበን ዘመሓይሽ ስለዘይኮነ ዘነይት 

ተርእዮ ኣይኮነን። ነዚ ኣብ ደረጃ 
ኣፍራይነት ሃገራት ዝርአ ፍልልይ ካብ 
ዝውስኑ ረቛሕቲ ሓደ ተክኖሎጅያዊ 
ደረጃ ናይተን ሃገራት’ዩ።

እዚ ብደረጃ ውልቀሰብ፡ ትካልን ሃገርን 
ዝተገልጸ ደረጃ ኣፍራይነት ዝምድናኡ 
ሰንሰለታዊ’ዩ። ናይ ውልቀሰብ ደረጃ 
ኣፍራይነት ከይዓበየ ናይ ትካል ደረጃ 
ኣፍራይነት ክዓቢ ኣጸጋሚ’ዩ። ናይ 
ትካላት ደረጃ ኣፍራይነት ከይዓበየ’ውን 
ናይ ሃገር ደረጃ ኣፍራይነት ክዓቢ 
ኣይክእልን’ዩ። ስለዚ፡ ናይ ውልቀሰብ 
ደረጃ ኣፍራይነት ከይዓበየ፡ ናይ ሃገር 
ደረጃ ኣፍራይነት ክዓቢ ኣጸጋሚ 
ይኸውን ማለት’ዩ። ተራ ተክኖሎጂ 
ኣብ ምዕባይ ኣፍራይነት ድማ ኣብ 
ሰለስቲኡ ኩነት ወሳኒ ምዃኑ 
ተጠቒሱ ይርከብ። እንተኾነ ተክኖሎጂ 
በዚ ሰንሰለታዊ ዝኾነ ኣፍራይነት ናይ 

ምዕባይ ዓቕሙ ጥራይ ድዩ ዝርአ?

ምስ ምህዞ ተዛሚዱ ዝምዕብልን 
ዝኽሰትን ተክኖሎጅያዊ ገስጋስ 
ዝልለየሉ ፍሉይ ባህሪ ኣሎ። ነዚ 
ንምፍጣርን ምዕናውን ኣብ ሓደ 
ዘጣምር ገላጺ ሓረግ (ክሬቲቭ 
ዲስትራክሽን) ዝመሃዘ ድማ ጆሴፍ 
ሹምፕዩተር ዝተባህለ ስነቑጠበኛ እዩ። 
ምህዞ፡ ጥቕልል ብዝበለ መልክዑ ክግለጽ 
እንከሎ ሓድሽ ወይ ኣዝዩ ዝተመሓየሸ 
ፍርያት፡ መስርሕ ወይ’ውን ትካላዊ 
ኣወዳድባ ምምዕባል’ዩ። በዚ ከኣ ሱሩ 
ዝነቓነቕ ወይ ዝዓኑ ፍርያት፡ መስርሕ 
ይኹን ትካላዊ ኣወዳድባ የለን ማለት 
ኣይኮነን፣ በቲ ዝተፈጥረ ወይ በቲ 
ሓድሽ ዝትካእ ወይ ዝዓኑ ነባር’ሲ 
ኣሎ። ጠቓምነት ናይቲ ተክኖሎጅያዊ 
ምዕባለ ድማ ብሚዛን ናይቲ ዝዓኑን 
ዝፍጠርን እዩ ዝግለጽ። እቲ ዝፍጠር 
ኪኖ’ቲ ዝዓኑ ኣርባሒ ምስ ዝኸውን 
ድማ ደገፍን ተቐባልነትን ይርከብ። 
እንተኾነ እቲ ተክኖሎጅያዊ ፍርያት 
ኣርባሒ’ዩ ክበሃል እንከሎ ዝረብሕ 
መን’ዩ? ብኣንጻሩ ዝኸስር ከ መን’ዩ?
ተክኖሎጂ ዘስግኦን ዘርብሖን

ኣብዚ እዋን ሓድሽ ተክኖሎጂ 
ዝጸልእ ሰብ ሉዲተኛ (ላዳይት) ወይ 
መናሸዊ ተባሂሉ’ዩ ዝግለጽ። መበቆል 
ናይዚ መግለጺ ከኣ ንድሕሪት ኣብ 
19 ዘመን ናብ ዝነበረ ምንቅስቓስ ናይ 
ክኢላታት ሸቃሎ ዝመልስ’ዩ። እቶም 
ክኢላታት ሸቃሎ፡ ማሽን ዝጥቀሙ 
ወነንቲ ፋብሪካን ትሑት ዝኽእለቶም 

ሸቃሎን ንኽእለትና ዘዳኽሙ እዮም 
ብዝብል ድርኺት ተቓውሞ ዘርእዩ 
ዝነበሩ’ዮም። እቶም ፈለምቲ ወይ 
ቀንዲ ሉዲተኛታት ግና ነቲ እናዓበየ 
ዝኸይድ ዝነበረ ብማሽን ዝግበር 
ማእለማን ምጥላፍን ዝቃወሙ ዝነበሩ 
እንግሊዛውያን ኣለምትን ሰራሕተኛታ 
ዓለባን እዮም። መብዛሕትኦም ድማ 
ነቲ ጥበብ ክመልኩ ዓመታት ዝተማህሩ 
ኢደጥበበኛታት ብምንባሮም፡ እቶም 
ትሑት ክእለት ዝነበሮም ናይተን 
ኣለምቲ ማሽን ኦፐሬተራት ስራሕና 
ብምምንጣል ናብራና ክዝርጉልና 
እዮም ዝብል ፍርሒ ዝነበሮም እዮም።
ኣብ ማእለማ ዝነጥፉ ዝነበሩ 

ዋኒንተኛታት፡ ነቶም ናይ ማእለማ 
ክእለት ዝነበሮም ሰራሕተኛታት ገዲፎም 
በተን ሓደስቲ ናይ ማእለማ ማሽንን 
ትሑት ክእለት ዝነበሮም ኦፐሬተራትን 
ክሰርሑ ምስ ጀመሩ ግና እቶም 

ክኢላታት ኣለምቲ ናብተን ፋብሪካታት 
ጸሊቖም እናኣተዉ ንዝተፈላለየ ክፋል 
ናይተን መእለሚ ማሽን ክድስቑዎን 
ከዕንዉዎን ጀመሩ። ንገዛእርእሶም ድማ 
ሉዲተኛታት ዝብል ስም ኣጠመቕዋ። 
እዚ ስም፡ ነቲ ኣብ 1779 ንሓንቲ 
ናይ ዓለባ መሳርሒ ሓምሺሹ ተባሂሉ 
ዝውረየሉ መንእሰይ ተዓላሚ ማእለማ 
ዝኾነ ነድ ሉድ ስዒቡ ዝተዋህበ 
እዩ። እንተኾነ ነድ ሉድ ዝበሃል 
ማሽን ዝሓምሸሸ መንእሰይ ከምዝነበረ 
ዘረጋግጽ ጭብጢ ኣይተረኽበን፣ ልክዕ 
ከም ናይ ሮቢን ሁድ።

እቶም ተቓወምቲ ግና ካብ ጀነራል 
ኑድ ትእዛዝ ከምዝቕበሉ ኣወጁ። 
ብስሙ ከኣ ማኒፈስቶን መፈራርሒ 
ደብዳበታትን ኣውጽኡ። ፈላሚት 
ማሽን ናይ ምድርዓም ፍጻመ ድማ 
ኣብ 1811 ኣብ ኖቲንግሃም ተኻየደት። 
እቲ ተግባር ከኣ ብቕልጣፈ ኣብ 
ካልኦት ከባቢታት ለሓመ። እቶም 
ማሽን ዝድርዕሙ ሉዲተኛታት 

ንፋብሪካታት ኣጥቅዑን ኣቃጸሉን። 
ኣብ ገለ ኣጋጣሚታት ከኣ ኩባንያታት 
ምስ ዝሕልው ዋርድያን ወተሃደራትን 
ተኹሲ ተለዋወጡ። እቶም ሸቃሎ፡ 
እቲ ዘካይድዎ ዝነበሩ መጥቃዕቲ ሰብ 
ዋኒን ሓደስትን ክቡራትን ማሽናት 
ካብ ምትካል ክገትኦም’ዩ ዝብል ተስፋ 
ነበሮም። እንተኾነ ኣይተዓወቱን። 
መንግስቲ እንግሊዝ ነቲ ምልዕዓል 
ክድርዕም ተበገሰ። ማሽን ምድርዓም 
ብሞት ዘቕጽዕ ተግባር ክኸውን ድማ 
ወሰነ። ኣብ ሚያዝያ 1812፡ ሒደት 
ሉዲተኛታት ብብረት ምስ ወደቑ እቲ 
ምልዕዓል ኣብ ጥርዚ በጽሐ። ነቲ ኩነታት 
ንምፍታሕ፡ ብኣሽሓት ዝቑጸሩ ሰራዊት 
ዝሓቘፈ ሓይሊ ናይ’ቶም ሉዲተኛታት 
ንዝርከብዎ ቦታ ከምዝኸብዎ ተገብረ። 
ቀጺሉ፡ ናይ ማሕነቕቲ መቕጻዕትን 
ጥርዝያ ናብ ኣውስትራልያን ሰዓበ። 
መወዳእታኡ ከኣ እቲ ተቓውሞ ኣብ 

ውሽጢ ሒደት ዓመታት ተሳዕረ። 
ኣብዚ ሕጂ እዋን ከኣ ፍርሒ ተክኖሎጂ 
ናይ ዘለዎም ሰባት መግለጺ ኮይኑ ኣብ 
መዝገበ ቃላት ሰፊሩ ኣሎ።

 እዞም ናይ 18 ዘመን ሉዲተኛታት 
ግና ዕዉር ጽልኢ ተክኖሎጂ ዘንቀሎ 
ፍርሒ ጥራይ ኣይኮነን ናብቲ ተግባር 
መሪሕዎም። እንታይ ደኣ? እቲ ኣብ 
ንኣሽቱ ቤት-ዕዮኦም ኮይኖም ዘፍርይዎ 
ዝነበሩ ውጽኢት ማእለማን ዓለባን ምስቲ 
ኣብ ፋብሪካ ብብዝሒ ዝፈሪ ዝነበረ 
ክወዳድር ስለዘይከኣለ፡ እቶቶም ብእኡ 
ኣቢሉ ድማ ናብራኦም ናብ ሓደጋ 
ስለዝኣተወ’ዩ። ኣብተን ፋብሪካታት 
ከይሰርሑ ድማ ህላወ ናይተን ማሽን 
ንብዝሒ ናይቲ ዓያዪ ጉልበት ስለዝንኪ 
ክቑጸሩ ኣይከኣሉን። እዚ ብመንጽር 
ኣፍራይነት ክርአ እንከሎ ኣርባሒ’ዩ። 
እቲ ኣሻማዊ ዝኾነ ጉዳይ ግና እቲ 
ረብሓ ንመን’ዩ ከምኡ’ውን ብመንጽሩ 
ዝኸስር ከ መን’ዩ ዝብል’ዩ። በዚ ከኣ 
ተቓውሞኦም ኣንጻር ናይቲ ብሒደት 
ሰብ ዋኒን ዝምዕብል ዝነበረ ሃብቲ 
ናይ ምግሓጥ ሜላ፡ ምጽናዕ ቁጽጽርን 
ምብሓት ስልጣንን ምንባሩ ይግለጽ። 
እዚ ምልዕዓል ሽዱሽተ ዓመት ቅድሚ 
ምውላድ ካርል ማርክስ ዝተኸስተ’ዩ። 
እንተኾነ ሓደ ካብ ኣርእስትታት ካርል 
ማርክስ ምዃኑ ኣይተረፈን። ነቲ ኩነት 
ከኣ ግጭት ኣብ መንጎ ሰራሕተኛን 
ማሽንን ብምባል ይገልጾ። መልእኽቱ 
ድማ፡ ሉዲተኛታት ምልዕዓሎም 
ኣንጻር እተን ማሽን ዘይኮነ ኣንጻር ነቲ 
ርእሰማላዊ ኣገባብ ምፍራይ ዝቕልሱ 
ዝነበሩ ሰብርእሰማል ክኸውን ነበረ። 
እቶም ርእሰማላውያን ይኹኑ ነቲ 
ስርዓት ዝድግፉ ሰባት ግና ነቶም 
ሉዲተኛታት፡ ከም ሃካያት፡ ለውጢ 
ዘይቅበሉ፡ ሓድሽ ክእለት ከጥርዩ ተበግሶ 
ክወስዱ ወኒ ዘይብሎም ብምባል እዮም 
ዝገልጽዎም። እታ ሓጻር ምኽሮም ድማ 
ሓድሽ ክእለት ክመሃሩን ክእለቶም 
ከዕብዩ ወይ ከማዕብሉን’ዩ።

ኣብዚ ሎሚ ዓለም ብዲጂታላዊ 
ተክኖሎጂ ትሕምበብ ኣላ ዝበሃል እዋን 
ንፋስን መንፈስን ናይዚ ኣብ 18 ዘመን 
ዝተኸስተ ኩነት ኣሎዶ? እዚ ብሰብ-
ሰርሖ ወይ ዝተማህዘ ብልሒ ክግለጽ 
ዝከኣል ‘ኣርተፊሻል ኢንተሊጀንስ’ 
(AI) ኣፍራይነት ዘዕቢ ጥራይ ድዩ 
ወይስ ሓደስቲ ሉዲተኛታት ዝፈጥር 
እዩ? እቲ ተኽእሎ እንተሃልዩ፡ እቶም 
ሉዲተኛታት ካብ ኣየናይ ደርቢ 
እዮም ክኾኑ? ድሮ ክለዓሉ ጀሚሮም 
ካብ ዘለዉ ሕቶታት ናይዚ እዋንን 
ተክኖሎጅያዊ ውጽኢቱን እዮም።

                  ይቕጽል                  ይቕጽል

ተስፊት ሓጐስ

መንፈስ ስርሒት ፈንቅል፡ ፍቕያ ባሕሪ ኤርትራመንፈስ ስርሒት ፈንቅል፡ ፍቕያ ባሕሪ ኤርትራ
ሱልጣን መሓመድስዒድ ዑመር

  ቀይሕ ባሕሪ ንኣማኢት ዓመታት፡ 
ንክዉንነት ኤርትራዊ ሃገራዊ መንነት 
ዝቐረጸ ማያዊ ክፋል እዩ። እዚ 
ስትራተጅያዊ ማያዊ ክፋል ዓለምና 
ዝኾነ ባሕሪ ምስ ኤርትራን ህዝባን ኪንዮ 
ጂኦግራፍያዊ ዶብ ዝኸይድ፡ ስግረ-
ባህርያዊ ምትእስሳር እዩ ዘለዎ። ስለዝኾነ 
ከኣ እዩ፡ እዚ እምነ-ኩርናዕ ኤርትራ ዝኾነ 
ባሕሪ፡ መስመር ህይወት፡ ቀንዲ መኣዝን 
ታሪኽ ከምኡ’ውን መበቈል ኤርትራዊ 
ህዝባዊ መንነት ክኸውን ዝኸኣለ።    
  እዚ ብተፈጥሮ ናብ ቀይሕ ባሕሪ 

ዝለገበን ዝተዋሰበን ህዝቢ፡ ናይ ዘመናት 
ዛንታኡ፡ ብጽንዓትን ዘይተንበርካኽነትን 
ዝተመልአ እዩ። ህዝቢ ኤርትራ፡ መሰል 
ርእሰ-ውሳነኡ ናይ ምሕላው መብጽዓ ምስ 
ተጠልመ፡ ህላውነቱ ከረጋግጽን መሰሉ 
ክመልስን ኣብ ኣኽራናትን ቈጣቝጥን 
ተዓቚቡ ክቃለስ እዩ ተገዲዱ። ምኽንያቱ 
እቲ ብባህሪ ዝተዓደሎ ጸጋ መሬትን 
ገማግም ቀይሕ ባሕሪን ዝመቊሕ 
ሰንሰለት ስለ ዝኾኖ። 

 

ስርሒት ፈንቅል ከም ሓጹርን በሪ ስርሒት ፈንቅል ከም ሓጹርን በሪ 
መላእ ሓርነትን መላእ ሓርነትን 

   ክሳዕ ወርሒ ለካቲት ናይ 1990፡ 
ስትራተጅያዊት ወደባዊት ከተማ 
ምጽዋዕ፡ እቲ ንመሬትን ባሕርን ኤርትራ 
ጐቢጡ ተቘጻጺሩ ዝነበረ መግዛእታዊ 
ሓይሊ ጸላኢ፡ ምስ ዓለም ዝተኣሳሰረላን 
ዝራኸበላን ዝበለጸት ዕርዱን ማእከሉን እያ 
ዝነበረት። ኮታስ ዕምሪ መግዛእቲ ክነውሕ 
እተሳሲ ከተማ እያ ነይራ። ስለዚ ድማ’ዩ 
ህዝባዊ ግንባር ሓርነት ኤርትራ፡ ገማግም 
ባሕሪ ኤርትራ ከይተቘጻጸርካ ዝርከብ 
ሓርነት ምሉእ ክኸውን ኣይክእልን እዩ፡ 
ካብ ዝብል ውዱዕ እምነት፡ ድሕሪ’ቲ ናይ 
1977 ፈተነ፡ ደጊሙ ውጥን ዘርቀቐ። 
እቲ ውጥን፡ ነታ ኪንዮ ተራ ከተማ 
ኣገዳስነት ዝነበራ፡ ምስልን ነጸብራቕን 
መጻኢ ዝኾነት ምጽዋዕ ሓራ ንምውጻእ 
ዘንቀደ እዩ ዝነበረ። ነዚ ንምዕዋት ድማ፡ 
ህዝባዊ ግንባር፡ ነቲ ጐባጢ ሓይሊ 
ካብ ሱሩ ንምምሓውን ዕምሪ መግዛእቲ 
ንምሕጻርን፡ ፈንቅል ዝተሰመየ፡ ብረቂቕ 
ስትራተጂ ኲናት ዝተደገፈ ወተሃደራዊ 
ስርሒት - ሓንጸጸ። ትርጒምን ኣገዳስነትን 
እቲ ክዉንነታዊ ስእሊ ዝቐየሰ ስርሒት። 
  ህዝብታት ኣብ ጽንኵር ኵነታት’ዮም 

ብዝበለጸ ዝፍተኑ፣ ሽዑ’ዩ እቲ ሓቀኛ 
ባህርያቶምን ብቕዓቶምን ዝገሃድ። 
ብቕዓት ወይ ዘይብቕዓት ከኣ ኣብ 
ሚዛን ታሪኽ ይዕየር። ስርሒት ፈንቅል 
ድማ ከም ሓደ ውዱእ ኣብነት ናይዚ 
መዐቀኒ ኮይኑ የገልግል። ውጽኢት ናይቲ 
ውዕሎ፡ ርዝነት ኤርትራውያን ኣብ ከምዚ 
ዝኣመሰለ ዝተሓላለኸ ስርሒት፡ ብድሙቕ 
ቀለም ኣብ ታሪኽ ተሰኒዱ ሓሊፉ ኣሎ። 

  “እዞም ሸፋቱ (ንኤርትራውያን 
ተቓለስቲ ምዃኖም እዩ) እንታይ 
ከይገብሩ፡ ኣበይ ከይበጽሑ፡” ዝብል 
ግጉይ ቀመር ጸላኢ፡ ክሳዕ ምጽኣት ዓለም 
ኤርትራዊ ንልኡላውነት ሃገሩን ዝተነጸገ 
መሰሉን ንምሕላው ዘንተእለት ብቑዕ 
ምዃኑ፡ እተን ተወርዊረን ዝተሃሞኻ 
ፍላጻታት ምስክር እየን። እቲ ንሰውራ 
ኤርትራ ኣንጻር መገዲ ውሕጅ በሪኹ 
ብምውጻእ ከም ዝዕወት ዝገበረ ዝሓየለ 
ዕጥቂ ህዝቢ ኤርትራ ኣይተቐየረን። 
ምሒር ድልያ ሓርነት ምስናይ ሓያል 
እምነት፡ እቲ ንህዝቢ ኤርትራ ንመሰሉ 
ክብል ብራኸ ኣኽራናት ከይገደሶ፡ እሾኽን 
ቈጥቋጥን ተተርኢሱ፡ ኣብ ጥራሕ ዝባኑ 

ልብሲ ቊርን ሃሩርን ክኽደን፡ ኵነታቱ 
ከይዓጠጦ፡ ናብቲ ዘየለ ግን ከኣ ክህልዎ 
ዝደሊ መጻኢ ክስጒም ሓይሊ ዝሃቦ ፍሉይ 
ኤርትራዊ ህዝባዊ ክብርታት’ዩ።

  ህዝቢ ኤርትራ ናይ ርእሰ-ውሳነ 
መሰሉ ከውሕስ ዝጀመሮ ሰውራ፡ ካብ 
ዝተጀመረሉ ዕለት ኣትሒዝካ፡ እቲ ቀንዲ 
ኣጽዋሩ ሓያል ድሌትን እምነትን እኳ 
እንተ ነበረ፡ ናይ ስርሒት ፈንቅል ግን ፍልይ 
ዝበለ እዩ። እቲ ስርሒት፡ ነቲ “እምነት 
ንብቕዓት ይመርሖ’ዩ። ብቕዓት ከኣ 
ብእምነት ይብርኽ፡” ዝብል ግዜ ዘይስዕሮ 
ኣበሃህላ ብግብሪ ዘመስከረ፡ ሰብ እንተኣሚኑ 
እምባ’ውን ከንቀሳቕስ ከም ዝኽእል ዘርኣየ 
ሳሕቲ ዘጋጥም ክስተት እዩ። ኤርትራዊ 
እንተኣሚኑ ዘመን ክቕይር ከም ዝኽእል፡ 
ብመገዲ ፈንቅል ኣቢሉ እዩ ኣዒንቲ ዓለም 
ከፊቱ። ህዝባዊ ግንባር ብዝለዓለ ደረጃ 
ውዳበን ንቕሓትን ኣቢሉ ነቲ ጸሊም 
ዘመን መግዛእቲ ናብ ብርሃን ሓርነት እዩ 
ቀይርዎ። ነዚ ዘኽኣለ ሓይሊ ግን ንዋታዊ 
ዘይኮነስ፡ እቲ ካብ ውዕዉዕ ድሌት ሓርነት 
ዝተወልደ መንፈሳዊ ሓይሊ እዩ ነይሩ።  

 ጥበብ ኲናት፡ መርኣያ ስሕለት ጥበብ ኲናት፡ መርኣያ ስሕለት 

  ህዝባዊ ግንባር፡ ስርሒት ፈንቅል 
ንምዕዋት ክሳብ ምዕራብ ኢትዮጵያ፡ ክፍለ 
ሃገር ወለጋ ድምጹ ኣጥፊኡ ብምጒዓዝ፡ 
ንዝተመንጠለ ሃንደበትነት ብካልእ 
ሃንደበትነት ንምምንጣል ዘኽኣለ በርቃዊ 
መጥቃዕቲ ኣሶሳ እዩ ፈጺሙ። ስለዚ ከኣ 
እዩ፡ እዚ ሰፊሕ ግንባራት ብዘጠቓለለ 
መጥቃዕቲ ዝተፈጸመ ፍሉይ ጥበብ ቅዲ 
ኲናት ንዓለም ዘስተምሃረ መዳርግቲ 
ኣልቦ ስርሒት ፈንቅል፡ ኣብ ወደባዊት 
ከተማ ምጽዋዕ ጥራይ ዝተኻየደ ስርሒት 
ኣይነበረን ዝበሃል። 

  ተጋደልቲ ህዝባዊ ግንባር ምስቲ 
ዝመቊሕ ሰንሰለት ኮይኑዎም ዝነበረ 
ገማግም ባሕርን ንኡ ጐቢጡ ተቘጻጺሩ 
ዝነበረ ጸላእን ኣብ መሬትን ባሕርን 
እዮም ተዋጊኦም። እቲ ኣዝዩ ንኡስ ዕጥቂ 
ዝነበሮ ኣሃዱ ባሕርያ ህዝባዊ ግንባር፡ ኣብ 
ልዕሊ ነፍሲ ወከፍ ዝስገር ዝነበረ ማዕበል 
ጽንዓት እናኣንጸባረቐ ብተራ ንመግፈፊ 
ዓሳ ዘገልግላ ፈጣናት ጀላቡ እዩ፡ ነቲ 
ገዚፍ ናይ ጸላኢ ሓይሊ ባሕሪ ሕቖኡ 
ሰቢሩዎ። እቲ ናይ 39 ዓመታት ዕድመ 
ዝነበሮ ሓይሊ ባሕሪ ናይታ ማያ ክትሰቲ 
ዘይትኽእል ‘ኢትዮጵያ’ በቲ ካብ 4 ወርሒ 
ዘይነውሕ ግዜ ዝሰልጠነ ንእሽቶን ብግቡእ 
ዘይዓጠቐን ኣሃዱ ባሕርያ ህዝባዊ ግንባር፡ 
ብቕጽበት ተደምሰሰ። ኣጋር ሰራዊት 
ህዝባዊ ግንባር’ውን ዘይምሕር መጥቃዕቲ 
ብመሬት ብምኽፋት፡ እምቢታ 
ንመግዛእቲ ብዘመልክት ትብዓት ነቲ 

ግዙፍ ሓይሊ ዝነበሮ ሰራዊት ኢትዮጵያ 
ነበርያ ነበረ ገይሩዎ። 

 

  እቲ ውግእ፡ ኣዝዩ ከቢድን ሓያልን 
ኣብ ርእሲ ምንባሩ፡ እቲ ኣብኡ ዝተኻዕወ 
ኣጽዋር’ውን ዘይተኣደነ ነበረ። ኣብ 
ለካቲት 1990 ግና፡ ድሕሪ’ቲ መዓልታት 
ዝወሰደ ጽዕጹዕ ኲናት ወደባዊት ከተማ 
ምጽዋዕን ከባቢኣን ከምኡ’ውን ደሴታት 
ዳህላክ ምሉእ ብምሉእ ሓራ ወጻ። 
ባንዴራ ህዝባዊ ግንባር፡ ማዕበል እቲ 
ባሕሪ ብዘልዓሎ ንፋስ ዳግማይ ኣብ 
ልዕሊ ቀይሕ ባሕሪ ተወዛወዘት። እቲ 

ብከበድቲ ኣጽዋርን ሽሾ ሰራዊትን ተሰንዩ 
ድምጺ ህዝቢ ኤርትራ ክዓብስ ዘንቀደ 
ተሃንዳዲ ሓይሊ ጸላኢ ድማ ንድሌት 
ህዝቢ ኤርትራ ፍጹም ክስዕሮ ብዘይ 
ምኽኣሉ፡ እታ ንጐበጣ ህዝቢ ኤርትራ 
ዘሳሲ ወተሃደራዊ ሓገዛትን ኣጽዋራትን 
ተአንግድ ዝነበረት ወደባዊት ከተማ 
ምጽዋዕ፡ ደጊም ንህዝቢ ኤርትራ መቚሕ 
ካብ ምዃን ሓንገደት፣ እቲ ዝላሕልሐ 
መግዛእታዊ ሰንሰለት ድማ ተበትከ። እታ 
ባሕሪ ዝኾነ ታሪኽ ዝጾረትን መዋእል 
መግዛእቲ ዝፈንቀለትን ወደባዊት 
ከተማና - ምጽዋዕ ምሉእ ንፋስ ሓርነት 
ነፈሳ።

  ህዝባዊ ግንባር ኣብ ስርሒት ፈንቅል 
ኣንጸባራቒ ዓወት ዝሓፈሰ፡ ዝተራቐቐን 
ፍሉይ ክዉንነት ክፈጥር ዝኽእልን 
ኣጽዋራት ስለ ዝዓጠቐ ኣይኮነን። ሳላ’ቲ 
መንፈሱ ኣበሪኹ፡ ህይወቱ መኒኑ፡ 
ብሓይሊ ኣሜንነቱ ንዘለዎ ከም ዘለዎ 
ዝተቐበለ፡ ሒደት ግን ከኣ ተራባሒ 
ዝቚጽሩ ተጋዳላይ ደኣ እምበር። እቲ፡ 
ተጋዳላይ ዝዓጠቖ ተራ ዕጥቂ ግን 
ክዉንነት ክቕይር ከኣለ፡ ምኽንያቱ እቲ 
ንዕጥቂ ዕጥቂ ዝገብሮ፡ እቲ ዓጣቒኡ ስለ 
ዝኾነ። 

እቲ ተባዕ መልእኽቲእቲ ተባዕ መልእኽቲ

   ፈንቅል፡ ኣብ ሓርነታዊ ቃልሲ 
ዝተኸፍለ ዋጋን ዝተረኽበ ዓወትን 
ብቐጻሊ ዘዘኻኽር ስርሒት እዩ። ኣብ 
ዋዜማ ዓወት ስርሒት ፈንቅል፡ ቀይሕ 
ባሕሪ ብደምን መስዋእትን ዝተኸፍለ ዕዳ 
እንተነይሩ፡ ሎሚ ግን ብዘይንቕነቕ ድሌት 
ዝሕሎ ሃገራዊ ውርሻ እዩ። እቲ ኣብ 
ስርሒት ፈንቅል ዝተራእየ ጽንዓት፡ ነቲ 
ጐባጢ ሓይሊ ንምስጓግ ዕላማ ሓዚሉ ኣብ 
ዓውደ ውግእ ንምዕዋት ጥራይ ዘይኮነ፡ 
ቀዋሚ ክዉንነት ንምፍጣር ደኣ እምበር።

   እቶም ሓለምቲ፡ ትማሊ ንገማግም 

ባሕሪ ኤርትራ ክምንዝዑ ክደናደኑ 
እንከለዉ፡ በቲ “ኤርትራ፡ መሬታ እምበር 
ህዝባ ኣየድልየናን፡” ዝብል መርሓኦም፡ 
ኣጽናቲ ተግባራቶም እንከሰላስሉ፡ ነቲ 
ግዝያዊ ዝመሰሎም መንፈስ ህዝቢ 
ኤርትራ ኣቐዲሞም ክሰብሩ እዮም 
ኣንቂዶም ተበጊሶም። ብኣንጻር 
መደባቶም፡ ህዝቢ ኤርትራ ዝያዳ 
ተጠርኒፉ፡ መንፈሱ ኣሐየለ። ስለዝኾነ 
ከኣ እዩ ህዝቢ ኤርትራ፡ ነቲ ብዘይሕለል 
ጽንዓት ዝረኸቦ ውርሻ፡ ወትሩ ከም 
ዘይጐድምን ፈጺሙ ዘይስበርን ድርዒ 

ሓጺን ኮይኑ ከም ዝቕልቀል ዝገብሮ። 
እዚ ክዉንነት’ዚ ድማ፡ ንኹሎም ዓይኖም 
ናብዚ ገማግም ዝልእኩ፡ ናይ መወዳእታን 
ዘይልወጥን ሓቂ ኮይኑ የገልግል፡ ቀይሕ 
ባሕሪ ታሪኻዊ ዘይንጹርነት ኣይኮነን፡ ናይ 
ሕልሚ ቅብኣ መጻኢ’ውን ኣይኮነን። 

  ህዝቢ ኤርትራ በቲ ናብ ዓወት 
ስርሒት ፈንቅል ዘብጽሐ ናይ ሰለስተ 
ዕቑድ ቃልሲ ኣቢሉ፡ ነቲ ከም መሰሉ 
ብሰላማዊ ኣገባብ ክረኽቦ ዘይከኣለ ፍትሒ 
ብገዛእ ቅልጽሙ እዩ ተጐናጺፍዎ። ከም 
ውጽኢቱ ድማ እዩ ንኤርትራዊ ክዉንነት 
ንዘልኣለም ርግጽ ዝገበሮ። እቶም እዚ 
ዓንዲ ወርቂ ዝኾነ ክዉንነት ክስወጦም 
ዘይከኣለ፡ ናብ ባሕሪ ምብጻሕ ብዝብል 
ሃለፍታዊ ሕማም ዝተለኽፉ ልሂቃን፡ 
ገማግም ባሕሪ ኤርትራ ኣብ ዝኾነ ይኹን 
እዋን ንዘተ ክፉት ከም ዘይከውን ዝገበረ 
ጽንዓት ትማሊ፡ እቲ ሕጅን ንሓዋሩን 
ዝከላኸለሉ ዘይሕለል ሓይሊ ምዃኑ እቲ 
ክውሕጥዎ ዘለዎም መሪር ሓቂ እዩ። 

  ነቶም ነዚ ሓቂ’ዚ ብምርሳዕ፡ ነናሻዕ 
ዘንባህቚ ተስፋ ኣልቦ ድማ - ምስቲ 
ንሃጸያዊት ግዝኣቶም ሰቢሩ፡ ብማይ 
ጨው፡ ደምን መስዋእትን ዶቡ ዝሓጸረ 
ድርዒ ሓጺን ምግጫው እንታይ ሳዕቤን 
ከም ዘኸትል እኹል መዘኻኸሪ ታሪኽ 
ኣለኩም፡ ንዕኡ ተወከሱ ምባል ጥራይ 
እዩ ዘድሊ። 
                  ይቕጽል . . . ይቕጽል . . .

 ህዝቢ ኤርትራ ብብዙሕ ሸነኽ 
ዝያዳ ኸኣ በቲ ዝውንኖ ረቂቕ ሓይሊ፡ 
“ናይ ክብታ ሓይሊ ኣጥርዩ ኣሎ” 
ምባል ምግናን ኣይኮነን። ውሑድ 
ካብቲ ብዙሕ ልዑል ተጻዋርነትን 
ዘይሕንኰኽ ተጸማምነትን ወኒኑ 
ይርከብ። ህዝቢ ኤርትራ ትእምርቲ 
ተጻዋርነት እዩ!

 ሰብ ዝኽእሎ እዩ ዝስከም። ሚዛን 
ዓቕሙ እዩ ዘልዕል። ነቲ ዝጽመሞ 
ደረጃ ጥራይ እዩ ዝጻወር። ልዕሊ 
ንቡር ዝጸውር እንግድዓ ውዒሉ 
ሓዲሩ ይግዳዕ እዩ። ‘ረማዕ’ ኢሉ 
ይወድቕ። ከቢድ ሳዕቤን የጓንፎ። 
ንዂሉ ናይ መወዳእታ ሕንጻጽ 
ኣለዎ። ነቲ ሕንጻጽ እቲ ክትሓልፍ 
ዝክኣል ኣይኮነን። እዚ ቅቡልን 
ባህርያውን ሓቂ እዩ። ስርዓተ ሚዛን 
ኣብ ስነ-ፍልጠት፡ ነዚ ኣምር እዩ 
ዘድምቕ። በንጻር ናይዚ እሙን 
ሓሳባት ዝኸይድ ሓቅታት ግን 
ኣይሰኣንን እዩ፡ ከም ህዝቢ ኤርትራ! 

 ጸዋር፡ ክቡድ ዝኾነ ህዝቢ 
ኤርትራ፡ ክንዲ ዝተሰከመ ተሰኪሙ 
ዓንዲ ሕቖኡ ኣይስበርን። ጾር ኣብ 
ልዕሊ ጾር እናተደረቦ ሰንከልከል 
ኣይብልን። በንጻሩ ንቕድሚት 
እናጠመተ፡ ጎልጐል ሰንጢቑ ጉዕዞ 
ዓቐብ ይቕጽል። ምስ ምንዋሕ 
መገድን ምኽራር ግድልን፡ ሕልናኡን 
ተስፍኡን ሓይሉን ተጻዋርነቱን 
ኣይጽንቅቕን። ግዜ ብዝኸደን 
መድረኽ ብዝተረረን መሊሱ 
ይጸንዕን ይተርርን። እዚ ውሑድ 
ኣብነት እዚ፡ መሬት ዝተንከፈን ኲሉ 

ዝቕበሎን እሙን ውዕሎ 
እዩ። 

ነዚ ሓቅታት ክዉን 
ዝገብር ዘሎ ምስጢር 
እንታይ እዩ? ካበይ እዩ 
ዝምንጩ? ብኸመይ 
ከ እዩ ካብ ወለዶ ናብ 
ወለዶ ዝሰግር ኣሎ? 
ስለምንታይ ታሪኽ ጽንዓት 
ብዘይጎደሎን እናወሰኸን 
ዝቕጽል ዘሎ?” ዝብል 
ሕቶ ክልዓል ይኽእል 
ይኸውን እዩ። መልሱ 
ግን ዘይምለስ ሕቶ እዩ 
ዝኸውን። መጽሓፍ 
ታሪኽ ሕብረተሰብ 
ኤርትራ’ውን ነዚ ሓቅታት 
እዩ ዝትርኸልና። 

 ነቲ ኣዝዩ ዝጠንተወ 
ታሪኽ ሕብረተሰብ 
ኤርትራ ገዲፍካ ካብ 
እዋን ባሕረ ነገስታት 
ነነጆ ዝነበረ ናይ መኸተ 
ታሪኽ ንሓይሊ ዘጉልሕ 
ስእሊ ክህበና ይኽእል 
እዩ። ንሕብረተሰብ ኤርትራ 
ባህርያውን ሰብ ኣምጽኦን ሓደጋታት 
ኣይተጋደፎን። ንዂሉ ብጽንዓትን 
ተጻዋርነትን ስዒሩዎ። 

 ወናኒት ሰፊሕ ኣፍደገ 
ባሕርን ስትራተጂያዊ መስመርን 
ዝኾነት ኤርትራ ቈላሕታ ዓይኒ 
መስፋሕፋሕቲ ሓይልታት 
ኣይተፈለያን። ክፍለያ’ውን ትጽቢት 
ኣይግበርን። መሬታን ባሕራን ደልዩ 
ዝመጽእ ገዛኢ ሓይሊ ግን ሓይሉ 
ጸንቂቚ ንቕድሚት ክሃድም ድኣ 

እምበር ንህዝቢ ኤርትራ ከንበርኽ 
ኣይክኣለን። 

 ኦቶማን ኢምፓየር፡ ኣብ ኤርትራ 
ተሪር መሰረት ሃኒጹ ከም ድላዩን 
ብድላዩን ክገዝእ ዝተኸተሎ ኣዝዩ 
ጨካን ሜላ እዩ ኔሩ። ሕብረተሰብ 
ኤርትራ፡ ነቲ ኣደራዕ ተጻዊሩ ነቲ 
ቅሉዕን ስዉርን ውግእ ክምክቶ 
እምበር፡ ክቑዝምን ዘርባዕባዕ ክብል 
ኣይተራእየን። ንግብጺ ስዒቡ እግሩ 
ዘንበረ እሞ መግዛእታዊ ሕልሙ 
ንምፍታሕ ኲሉ ዓይነት ሜላታት 
ዝተኸተለ ጥልያን፡ ኣብ ልዕሊ 

ህዝቢ ብሓፈሻ ንመራሕቲ 
መኸተ ከኣ ብፍላይ 
ዘውረዶ ግፍዒ መዳርግቲ 
ኣይነበሮን። ፈቕዳ 
በዓትታትን ደሴታትን 
ማሕዩር ደኲኑ ንህዝቢ 
ኤርትራ ከስግዶ ሃቂኑ። 
እንተኾነ ክሳብ እታ ናይ 
መወዳእታ ብሓይልታት 
ኪዳን ተሳዒሩ ካብ ኤርትራ 
ዝወጸላ እዩ ተመኪቱ። 

 ምምሕዳር ዓባይ 
ብሪጣንያ ነዚ ውሑድ 
ምእኩትን ህዝቢ ብዂሉ 
ሽርሕን ሓይልን ኣድቂቑ 
ክሕቕቖ ዘይመሃዞ ሽርሒ 
ኣይነበረን። ብሓይልን 
ዓሎቚን ናጽነቱ ገፊፉ 
ክሰናጥቖ ኣይክኣለን። 
ካብ ትጽቢቱ ወጻኢ ኣብ 
ኲሉ ከባቢታት ኤርትራ 
ተቓውሞ ገጢምዎም። 
ህዝቢ ኤርትራ ንምምሕዳር 
ብሪጣንያ ጠላሚ መብጽዓ 
እናበለ ከይቆዘመ ነቲ 
ከፋፊሉ ዝገዝእ ሽርሒታቱ 

ብስኒትን ሓድነትን እዩ ኣምኪንዎ። 

 ንጉስ ሃይለ ስላሰ ብባርኾት ጻዕዳ 
ገዛ ኣመሪካን ብሪጣንያን ክገዝእ 
ዘይፈጸሞ በደል ኣይነበረን። ህዝቢ 
ኤርትራ ዘይጸዓድን ዘይስዓርን 
ሕብረተሰብ ምዃኑ ብግብሪ ምስ 
ኣርኣዩ ሃብቲ ራስዩ ዓድታታትን 
ኣቃጺሉ። ለባማትን ሊቃውንቲ 
ኣሕቒቑ መንእሰያትን ተካእትን 
ኣጽኒቱ ግን ብዘይፍረ ተሪፉ።

 ካብ ስዉር ፖለቲካዊ ቃልሲ 

ኣብ ናይ ባንክ ሕሳብካ 86,400 ናቕፋ መዓልታዊ ይቕመጠልካ ኣሎ። እዚ 
ንመዓልቲ ግድን ትጥቀመሉ’ዩ፣ ዝሓድር ወይ ዝውህለል ገንዘብ የብልካን። 
ምሸት-ምሸት እቲ ዘይተጠቐምካሉ ገንዘብ ካብ ሕሳብካ ክእለ እዩ። እሞ በዚ ሰልዲ 
እንታይ ምገበርካ? ነፍሲ ወከፍ ናቕፋ ካብ ሕሳብካ ኣውጺእካዶ ምተጠቐምካሉ? 
ቅድሚ ንባብ ምቕጻልካ’ባ ንእሽተይ ሕሰብ!

“መን’ሞ ክህበኒ?” ዶ ኢልካ!? ተመሳሳሊ ባንክ ንዅልና ኣሎና። “ግዜ” ድማ 
ተባሂሉ ይጽዋዕ። ንግሆ-ንግሆ 86,400 ካልኢታት ኣብ ሕሳብካ ይወሃበካ። 

ካብዚ እቲ ዘይተጠቐምካሉ ገንዘብ (ካልኢት)፡ ብላሽ ወይ ኮንቱ ተባሂሉ 
ይስረዝ። ካብተን ናይ መዓልቲ መቝንንካ፡ ንላዕሊ ክትልቃሕ ወይ ልዕሊአን 
ክትጥቀም ኣይከኣልን። ነፍሲ-ወከፍ መዓልቲ፡ ባንክ ሕሳብካ ይሕደስ፣ ነፍሲ-ወከፍ 
ምሸት ከኣ ባንክ ሕሳብካ ባዶ ይኸውን። ንመዓልቲ ኣብ ሕሳብካ ዝተቐመጠልካ 
ገንዘብ እንተ ሓሪሩ፡ ውድቀትካ ወይ ስዕረትካ’ዩ ዘመልክት። ይግባይ ኢልካ 
እውን ክምለስ ኣይከኣልን እዩ። 

ካብ ናይ ዝመጽእ መዓልታት መቝንን እንተ ደለኻ’ውን ክትረኽቦ ኣይከኣልን። 
ካብ ናይ ካልእ ሰብ’ውን ክትወስድ ኣይትኽእልን፣ ካብ ናትካ’ውን ክትህብ 
ኣይትኽእልን። እቲ ግዜኻ፡ ግዜኻ ጥራይ እዩ፣ ኣኸለ።

ከምቲ ንገንዘብካ ኣበይ ከም እተውዕሎ ትሓስበሉን ትውስነሉን፡ ግዜኻ ኣበይ 
ከም እተሕልፎ’ውን ክትሓስበሉን ክትውስነሉን ዘለካ ንስኻ ኢኻ።

እዘን ናይ መዓልቲ ብጽሒትካ፡ ክሳብ ዝከኣለካ ክትቀመለን ኣይትተሓለል። 

ሱራፌል ተ.ሱራፌል ተ.

ልቦናልቦና ኣነቓቓሒ ዛንታ
ዘይምሕላልዘይምሕላል

ኣመና ክኢላ ነዳቓይ ነበረ። ንንዊሕ ዓመት ከኣ ምስ ሓደ ኮንትራክተር 
ብተወፋይነት ሰርሐ። “ሕጂስ ይእኸለኒ፡” ብምባል ስራሕ ደው ከብል ምዃኑ 
ንኣስራሒኡ ሓበሮ። 

ኣስራሒኡ ብወሳነ እቲ ብኽእለቱን እምነቱን መዛና ዘይረኽበሉ መሳርሕቱ 
ሳሕ ገዲፉ ኮፍ ክብል ምውሳና ሕማቕ ተሰመዖ። “በል ናይ መወዳእታ 
ሓንቲ ገዛ ንስራሕ፡” ብምባል ለሚኑ ሕራይ ኣበሎ።

ክኢላ ነዳቓይ፡ ወኑን ንያቱን ኣጥፍአ። ናይ መወዳእታ ዝህንጻ ገዛ 
ኣይሰሓበቶን። እቲ ቅድሚ ሕጂ ዝነበረ ጥበቡ ጠፈአ። ብዕሩብ ሕልና ነታ 
ገዛ ሰሪሑ ወደኣ። ናብ ዓምኡ ብምኻድ “ተወዲኣ ኣላ፡” በሎ። 

እቲ ኣስርሒ ናብታ ዝተሰርሐት ገዛ መጽአ። እቲ እሙን ነዳቓይ ከኣ 
ክርእያ ዓደሞ። እቲ ኣስራሒ ግን ክርእያ ኣይተሃወኸን። ናይ ዋንነት ሰነድ 
ዝሓዘ ወረቐትን መፍትሕን ነቲ ነዳቓይ ኣብ ኢዱ እናሃበ፡ 

“እዛ ገዛ ንዓኻ እያ። እቲ ብሓደ ዝሓለፍናዮ ዓመታት ዝገበርካዮ 
ኣበርክቶን፡ ክእለትካን ውሕልነትካን ርእየ እዛ ገዛ ከም ህያብ ክህበካ ወሲነ፡
” በሎ።

እቲ ወሓለ ነዳቓይ...እቲ ወሓለ ነዳቓይ...

ሸባብሸባብ
ሃሃ ማማ መመ ተተ ኤኤ

ናብ ዕጥቂ ዝሰገረ ሰውራ ኤርትራ፡ 
ንሃብታም ባህሊ ተጻዋርነትን መኸተን 
ናብ ዝለዓለ ደረጃ እዩ ሰቒልዎ። 
ንቚጽሪ ናብ ዓይነት እናቐጸለ ነቲ 
ነዊሕ ጉዕዞ ብጽንዓትን ተበጃውነትን 
ቀይሩ ናብ ምዕራፍ መሪሕዎ። 
ህዝባዊ ግንባር’ውን ብኣዝዩ በሊሕ 
መላጸ ሓሊፉ- ሽግ ናጽነት ወሊዑ። 
ህዝቢ ኤርትራ፡ ኣብቲ ሰላሳ ዓመት 
ዝደፍአ ዕድመ ዕጥቃዊ ቃልሲ 
ኲሉ ዓይነት ጾር ተሰኪሙ ምዕይ 
ኣይበለን። ገዛእቲ ቤቱ ንብረቱን 
ኣቃጺሎም ተስፍኡ ኣየሕረሩሉን። 
ሰንሰለት ቤት ማእሰርቲ ስግኡ 
እምበር ንመንፈሱ ኣይገፈፎን። 
ብተመልከተለይ ዝተቐትለ ህዝቢ 
ንሓንቲ ካልኢት’ውን ትዂን ብርሃን 
እምነቱ ኣየደብዘዘን። ከም እምነቱን 
መኸትኡን’ውን ብገዛእ ሓይሉ ነታ 
ሓንሳብ ተሰቒላ ዘይትወርድ ሰንደቕ 
ዕላማ ሰቒሉ። 

ድሕሪ ሓርነት እቲ ዝሓየለ ገድሊ 
ዝተኣትወሉ ምዕራፍ መኸተ እዩ 
ተጻሒፉ። ብዝተወደበ መልክዕ 
መንነት ህዝቢ ንምሕጻብ ዝተኻየደ 
ተንኮልን ዝተኣልመ ሽርሕን 
መወዳእታ ኣይነበሮን። ብዘይካ 
እቲ ቅሉዕን መጠነ ሰፊሕ ሰለስተ 
ወራራት፡ ህዝቢ ኤርትራ ኣዝዩ 
ብዙሓትን ረቀቕትን ኲናት እዩ 
ኣፍሺሉ። 

 እቲ ትማሊ ኣብ እዋን ብረታዊ 
ቃልሲ ምስቲ ብዂሉ መስፈሪታት 
ዘይዳርጐን ናይ ዓለም ሓይልታት 
ብምሉእ ደገፍ ክሳብ ዓንቀሩ 
ዝሰነቐ ሓይሊ ዝገጠመን፡ ንሓይሉ 
ኣራቢሑ ብልዑል ውዳበ ህዝቢ 
ኣስሚሩ ዝተዓወተ ህዝባዊ ግንባር 
ተመክሮታቱን ናይ ቃልሲ ሜታቱን 
ክብ ከብሎ እዩ ተራእዩ። መስመር 
ሓቂ ሒዙ እናተጓዕዘ ንሃገራዊ 
ክብረት ኣብ ዋጋ ዕዳጋ ከየእተወን 
ንዂሉ ሕቡእን ቅሉዕን ሽርሒታት 
ከይሰንበደ፡ ዕርፊ ኣጽኒዑ ክጓዓዝ እዩ 
ተራእዩ። እዚ’ውን ነቲ ክብታ ናብ 
ዝለዓለ ደረጃ ሰቒልዎ እዩ። ተኸቢቡ 
ኢዱ ኣይሃበን። ተኣጊዱ ክብረቱ 
ኣይሸጠን። ኣብ መጻብብ ብልሒ 
እናፈጠረ ሓያል ወለዶ ሃኒጹ። 

 ከየባተኸን ከይተበትከን ጉዕዞኡ 
ዝቕጽል ዘሎ ወለዶ ኤርትራ፡ ካብ 
ጫፍ ናብ ጫፍ እዛ ሃገር ዋልታን 
ድርዕን ኮይኑ እዩ ሰሪሑን ዘርሕን 
ዘሎ። ኣንጻር ኲሉ ማዕበላት 
እናገጠመ ንኤርትራን ክብራን 
ክልተ ሰለስተ ግዜ ተፈጢሩ ሰለስተ 
ግዜ ክስዋእ ምዕይ ዘይብል ፍጡር 
ምዃኑ ኣመስኪሩ። ገዛእ ርእሱ 
ረሲዑ፡ ልዑላውነቱ ንምውሓስን 
ክብረቱ ንምዕቃብ መግለጺ ዘይርከቦ 
ጽንዓት የመስክር ኣሎ። እዚ ሓይሊ 
እዚ ህያብ ኣይኮነን። ውርሻ እዩ። 
ንሱ ከኣ እዩ እቲ ሓይሊ። ንሱ እዩ 
እቲ ዘይምለስ ሕቶን ዘይፍታሕን 
ምስጢር፡ ማንም ዘይበጽሖ ጫፍ 
ናይቲ ክብታ! 

መጽሔት መንእሰይ ቍ.84

ሓሳባትሓሳባት ጫፍ ናይ’ቲ ክብታጫፍ ናይ’ቲ ክብታ

ቤቲኤል ሰሎሞንቤቲኤል ሰሎሞን

ተስፋኣለም ገብረስላሴ (ጫረ)ተስፋኣለም ገብረስላሴ (ጫረ)

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

1ይ ቤት-ፍርዲ ዞባ ማእከል 
ኣስመራ

ክፍላይ ጸጋይ ሃብተ ምባል ተሪፉ፡ 
ክፍላይ ሃብተ ወልደማርያም ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን4/3/26 ኣብ ቤ/ፍ ቁ.47 
ይቕረብ።

ወ/ሮ ሂወት የዕብዮ ገብረጻድቕ፡ ብዓል 
ቤተይ ተስፋይ በርሀ ተስፋማርያም 
ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 5 ደቅና ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን20/2/26 
ኣብ ቤ/ፍ ቁ.47 ይቕረብ።

1ይ ቤት-ፍርዲ ዓዲ ጓዕዳድ

ወ/ሮ ትብለጽ ገብሩ ኣርኣያ፡ ኣደይ 
ትዕግስቲ ክፍለዝጊ ዓንደጊዮርጊስ 
ስለዝዓረፈት፡ ኣነ ምስ 3 ኣሕዋተይ 
ወረስቲ ምዃንና ይረጋገጸልና ስለ 
ዝበለት፣ ዝቃወም እንተሎ፡ ን10/02/26 
ኣብ ቤ/ፍ ይቕረብ።

 እዮብ ዓንዳይ ክፍለእዝጊ ምባል 
ተሪፉ፡ እዮብ ዓንደ ክፍለእዝጊ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን3/3/26 ኣብ ቤ/ፍ ይቕረብ።

ካድራ ኢብራሂም ሓምድ፡ ስም ኣደይ 
ሓሊማ መሓመድ ዓሊ ምባል ተሪፉ፡ 
ሓሊማ መሓመድኬር ዓሊ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን9/3/26 ኣብ ቤ/ፍ ይቕረብ።

ወ/ሮ ኮኾብ ሰለሙን ባይሩ፡ ብዓል 
ቤተይ መንግስ ተኸስተ ነማርያም 
ስለዝተሰወአ፡ ንዓይ ናይ መጻምዲ 
መስለይ ይተሓለወለይ፡ 5 ደቅና ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን5/3/26 
ኣብ ቤ/ፍ ይቕረብ።

1ይ ቤት-ፍርዲ ጻዕዳ 
ክርስትያን

ወ/ሮ ለተገርግሽ ተኪኤ ኪዳኑ፡ ብዓል 
ቤተይ ነጋሲ ሃይለሚካኤል ሃይለ 
ስለዝዓረፈ፡ ንዓይ ናይ መጻምዲ 
መseለይ ይተሓለወለይ፡ 4 ደቁ ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን3/3/26 
ኣብ ቤ/ፍ ይቕረብ።

1ይ ቤት-ፍርዲ እምባደርሆ

ጽገሃና ዑቕባጊርጊስ ዑቕባሚካኤል፡ 
ብዓል ቤተይ ቀሺ ገብረእግዝኣብሄር 
ቀሺ ፍስሃየ ስለዝዓረፈ፡ ኣነ ምስ 8 ደቅና 
ወረስቲ ምዃንና ይረጋገጸልና ስለ 
ዝበለት፣ ዝቃወም እንተሎ፡ ን25/2/26 
ኣብ ቤ/ፍ ይቕረብ።

1ይ ቤት-ፍርዲ ዓዲ 
ተከሌዛን

ወ/ሮ ሓሬና ኪዳነ ሃብተ፡ ት/ዕድመ 
ደቀይ ኣቦኦም ዘርጋብር ተኪኤ ጸጋይ 
ስለዝዓረፈ፡ 3 ደቁ ወረስቲ ምዃኖም 
ይረጋገጸሎም ስለ ዝበለት፣ ዝቃወም 
እንተሎ፡ ን26/2/26 ኣብ ቤ/ፍ 
ይቕረብ።
ቱታ መሓመድ ዓሊ ምባል ተሪፉ፡
ፈተሓራሕማን ዓሊ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን26/2/26 ኣብ ቤ/ፍ 
ይቕረብ።

1ይ ቤት-ፍርዲ ድባርዋ

ወ/ሮ ጽገ ተኽላይ ገብረማርያም፡ 
ብዓል ቤተይ ብርሃነ ገብረእግዚኣብሄር 
ሓደራ ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 
4 ደቅና ድማ ወረስቲ ምዃኖም 
ይረጋገጸሎም ስለ ዝበለት፣ ዝቃወም 
እንተሎ፡ ን10/3/26 ኣብ ቤ/ፍ 
ይቕረብ።

1ይ ቤት-ፍርዲ መንደፈራ

ሳባ ኪዳነ ይልማ፡ ኣቦና ኪዳነ ይልማ 
ሃብተሚካኤል ስለዝዓረፈ፡ ኣነ ምስ 
7 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን2/3/26 ኣብ ቤ/ፍ 
ይቕረብ።

ወ/ት ቅሳነት ዮሴፍ ገ/ሚካኤል፡ 
ስም ኣቦ ናይ ኣደይ ተክለሃይማኖት 
ምባል ተሪፉ፡ ተኽለሚካኢል ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን1/4/26 ኣብ ቤ/ፍ 
ይቕረብ።

ዮኤል ኢሳቕ ምባል ተሪፉ፡ ናትናኤል 
ኢሳቕ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን4/3/26 
ኣብ ቤ/ፍ ይቕረብ።

ከሳሲት ጸሃይነሽ ኪዳነ ፍቃዱ፡ ተኸሳሲ 
ከሰተ ግርማይ ተላ፡ ናይ ሓዳር ክሲ 
ቀሪቡልካ ስለዘሎ፡ ን18/3/26 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

1ይ ቤት-ፍርዲ ደቀምሓረ

ማና ተኽሉ፡ ብዓል ቤተይ የውሃንስ 
ሳህልዝጊ ካሕሳይ ስለዝተሰወአ፡ ናይ 
መጻምዲ መሰለይ ይተሓለወለይ፡ 
8 ደቅና ድማ ወረስቲ ምዃኖም 
ይረጋገጸሎም ስለ ዝበለት፣ ዝቃወም 
እንተሎ፡ ን10/3/26 ኣብ ቤ/ፍ 
ይቕረብ።

ኣድያም ሰለሙን ወልደኪዳን ምባል 
ተሪፉ፡ ፌሩዝ ሰለሙን ወልደኪዳን 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን27/2/26 ኣብ 
ቤ/ፍ ይቕረብ።

1ይ ቤት-ፍርዲ ጊንዳዕ

ሓሊማ ኢብራሂም መሓመድ፡ 
ስም ወደይ ኢብራሂም ማሕሙድ 
ማሕሙድ ምባል ተሪፉ፡ ኢብራሂም 
መሓመድ ማሕሙድ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን3/2/26 ኣብ ቤ/ፍ ይቕረብ።

1ይ ቤት-ፍርዲ ከረን

ሚልዮን መንግስትኣብ ዘወልዲ ምባል 
ተሪፉ፡ ተስፊት መንግስትኣብ ዘወልዲ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን3/3/26 ኣብ ቤ/ፍ 
ይቕረብ።

1ይ ቤት-ፍርዲ መንሱራ

ኣቶ ግርማይ ዘርኡ በጋይ፡ ኣደይ 
ኣስገደት ተኽለንኪኤል ድራር 
ስለዝዓረፈት፡ ኣነ ምስ 2 ኣሕዋተይ 
ወረስቲ ምዃንና ይረጋገጸልና ስለ 
ዝበለ፣ ዝቃወም እንተሎ፡ ን23/2/26 
ኣብ ቤ/ፍ ይቕረብ።

1ይ ደረጃ ቤት-ፍርዲ 
ዓሰብ

ኣበባ ተስፋይ በይን፡ ብዕለት 
24/12/2025 ዓ/ም ብዝተጻሓፈ 
መዋርስተይ ዝኾኑ ኣሕዋተይ 1 
ጥፉእ ካልእ ሞት ስለ ዝኾኑ፡ ንሕና 
3 ወረስቲ ናይ ኣሕዋተይ ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን27/2/26 ኣብ 
ቤ/ፍ ይቕረብ።

ምልክታ ጨረታ

ኮርፖረሽን ተለኮሙኒከሽን ኤርትራ ናይ ብ.ማ. (ኤሪተል) ኣብ ኣስመራን 
ከባቢኣን ዝርከባ ናይ ቀዋሚን ተንቀሳቓስን መርበብ ተለፎናት 38 
ነቝጣታት ኣብ ወርሒ ሓደ እዋን ብመኪናኡን መሳርሒታቱን ምስ 
ሰራሕተኛታትን ጽሬት ዘካይድ ተወዳዳሪ ስለ ዝደለየ፡ ተወዳደርቲ 
ይዕድም።

1.ተጫረትቲ ናይ 2025 ዓ/.ም ዝተሓደሰ ፍቓድ ንግዲ ዘለዎም።
2.ተጫረትቲ ዝርዝር ሓበሬታ ካብ ቤት ጽሕፈት ኤሪተል ዕድጊ (ከባቢ 
ፋብሪካ ኣልኮላዊ መስተ ፈኒሊ) ቁጽሪ 3 ክወስዱ ይኽእሉ።
3.መኽበሪ ጨረታ10.000.00 ናቕፋ (ዓሰርተ ሽሕ ናቕፋ) ብ CPO 
ከትሕዙ ኣለዎም።
4.ጨረታ፡ ምልክታ ካብ ዝወጸሉ ዕለት ጀሚሩ ን12 ተኸታታሊ ናይ 
ስራሕ መዓልታት ክፉት ኮይኑ ይጸንሕ።
5.ጨረታ ዝኽፈተሉ፡ ድሕሪ ጨረታ ምዕጻው ኣብ ዘሎ መዓልቲ ልክዕ 
ሰዓት 10፡00 ቅድሚ ቀትሪ ኣብ ማእከላይ ቤት ጽሕፈት ኤሪተል 
ጎደና ሰማእታት ቁጽሪ 11 ተጫረትቲ ወይ ሕጋውያን ወከልቶም ኣብ 
ዝተረኸብሉ እዩ።
6.ኤሪተል ዝሓሸ ኣማራጺ እንተረኺቡ፡ ብከፊል ወይ ብምሉኡ ጨረታ 
ናይ ምስራዝ መሰሉ ዝተሓለወ እዩ።

ኮርፖረሽን ተለኮሙኒከሽን ኤርትራ ናይ ብ.ማ.(ኤሪተል)

ኣብ ዞባ ማእከል ን/ዞባ ጎዳይፍ ጎደና 743-5 ፕሎት 106 ፓርሰል F 
መለለዪ ንብረት ASD00002318 ብቁ.ንብረት 1BRASM016714/1 
ዝፍለጥ ስፍሓት መሬት 243.10 ት/ሜ ቀንዲ ክፍልታት 3 ሓገዝቲ 
ክፍልታት 1 ብስም ራሕማ ዓብደላ ዑስማን ዝተመዝገበ ስለ ዝሸጥክዎ’ሞ 
ዋንነት ናብ ስም ዓደግቲ ከመሓላልፍ ስለ ዝደለኹ፣ ዝቃወም እንተሎ፡ 
ጋዜጣ ካብ ዝወጸሉ ኣብ ውሽጢ 30 መዓልታት፡ ሕጊ ብዝእዝዞ መሰረት 
ካብ ዝምልከቶ ቤት ፍርዲ ናይ መአገዲ ትእዛዝ ወይ ናይ መወዳእታ ውሳነ 
(ይግባይ ተባሂሉሉ እንተኾይኑ) ሒዙ ናብ ቤ/ጽ ሃገራዊ ካዳስተርን ቤ/ጽ 
ኖታሪን ይቕረብ፣ እንተዘይቀሪቡ ብዘሎኒ ሰነዳት ጉዳየይ ክፍጽም ምዃነይ 
እሕብር።

ራሕማ ዓብደላ ዑስማን

ብስም ጉሬቶ ሓ.ዝ.ብ.ማ ዝተመዝገበ፡ ብቁ.ፍ.ዋኒን ASL00037765 
ዝኾነ፡ ኣብ ዞባ ማእከል ን/ዞባ ማ/ከተማ ጎደና ከረን ቁ.ገዛ 40 ዝርከብ ናይ 
መሸጣን መጸገኒን ኤሌክትሮኒክስን ኤሌትሪካዊ ኣቑሑን ካሴት ምክራይን 
ምብዛሕን፣ ንወ/ሮ ጽጌሬዳ ገብረኣብ ተኽለ፡ ኣድራሻ ዞባ ማእከል ን/
ዞባ ገጀረት ጎደና ድሕል ቁ.ገዛ-- ካብ ዕለት 01/09/2024 ክሳብ ዕለት 
31/12/2026 ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ 
እዚ ካብ ዝወጸሉ ዕለት ኣብ ውሽጢ ሰላሳ መዓልቲ፡ ስልጣን ንዘሎዎ 
ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ 
ተቖጺሩ እቲ ናይ ክራይ ውዕል ሕጋዊ ምዝገባ ከምዝፍጸመሉ ነፍልጥ።

ኣካያዲ ስራሕ፡ ኣሌክሳንደር ዘርእጋብር

ኣመልካቲት ኣነ ኪዳን ኤልያስ፡ ብስም ብዓል ቤተይ ነፍስሄር ሙልጌታ 
መኮነን በዛብህ፡ ቁ. ምስክር ወረቐት ዋንነት 113535 መወከሲ ቁጽሪ 
135745.135746.117869 ዝተመዝገበ መንበሪ ኣባይቲ ኦርጅናል ሰነድ ስለ 
ዝጠፈኣኒ፡ ደልየ’ውን ስለዝሰኣንክዎ፡ ዝረኸቦ ወይ ብዕዳ ሒዘዮ ዝብል እንተሎ፡ 
ብቴሌ 07332720 ክሕብር፣ እንተዘይተረኺቡ ግን ካብ ዝምልከቶ ኣካል 
ኮምሽን ኣባይቲ ኦርጂናል ሰነድ ከውጽእ ምዃነይ አፍልጥ።

ወ/ሮ ኪዳን ኤልያስ

ኣነ ወ/ሮ ዮርሳሌም ገብረልኡል ዑቕባይ፡ ነቲ ኣብ ከተማ ኣስመራ ንኡስ 
ዞባ ማይ ተመናይ ዚፕ ኮድ 1A158 ፕሎት 10R ፓርሰል E ጎደና 158-
28 ቁጽሪ ገዛ 30 ኣብ ሚኒስትሪ መሬትን ማይን ኣከባብን ቤት ጽሕፈት 
ካዳስተር ብመለለይ ቁጽሪ ንብረት 1BRASM009697/1 ብስመይ 
ዝተመዝገበ ዘይንቀሳቐስ ንብረት (ገዛ) ንዓዳጊት ወ/ሮ ፍረወይኒ ሃብተገርግሽ 
ተወልደ ስለ ዝሸጥኩላ፣ ስም ምትሕልላፍ ክፍጽም ስለ ዝደለኹ፣ ዝቃወም 
እንተሎ፡ ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት ጀሚሩ 
ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ ቤት 
ፍርዲ ናይ መአገዲ ትእዛዝ ሒዙ ናብ ቤት ጽሕፈት ኖታርን ቤት ጽሕፈት 
ሃገራዊ ካዳስተርን ይቕረብ። ተቓውሞ እንተዘይቀሪቡ ግን ኦርጅናል 
ሰነዳተይ ኣቕሪበ ጉዳየይ ከፈጽም ምዃነይ እሕብር።

 ወ/ሮ ዮርሳሌም ገብረልኡል ዑቕባይ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

1ይ ቤት-ፍርዲ ዞባ 
ማእከል ኣስመራ

ተጋ/ሚኪኤል ገብረማርያም ስምኦን፡ 
ብዓልቲ ቤተይ ተጋ/ምሕረት ገ/
ገረዝግሄር ዑቕቡ ስለዝዓረፈት፡ ንዓይ 
ናይ መጻምዲ መሰለይ ይተሓለወለይ፡ 
5 ደቅና ድማ ወረስቲ ምዃኖም 
ይረጋገጸሎም ስለ ዝበለ፣ ዝቃወም 
እንተሎ፡ ን12/2/26 ኣብ ቤ/ፍ 9ይ 
መጋባእያ ቁ.32 ይቕረብ።

ከሳሲት ወ/ሮ ሓበን ዘርኣይ ሰለሙን፡ 
ተኸሳሲ ኣቶ ንጉሰ ስሌሺ ንጉሰ፡ 
ናይ ሓዳር ክሲ ቀሪቡልካ ስለዘሎ፡ 
ኣድራሻኻ ስለ ዘይተፈልጠ፡ ብኣካል 
ወይ ብሕጋዊ ወኪል ን26/2/26 
ኣብ ቤ/ፍ 7ይ መጋባእያ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ሄለን ግርማይ ደብረጽዮን፡ ዊንታ 
ግርማይ ደብረጽዮን፡ ኣቦና ግርማይ 
ደብረጽዮን በረኸት ስለዝዓረፈ፡ 
ንሕና 2 ኣሕዋት ወረስቲ ምዃንና 
ይረጋገጸልና ስለ ዝበላ፣ ዝቃወም 
እንተሎ፡ ን26/2/26 ኣብ ቤ/ፍ 5ይ 
መጋባእያ ዕዳጋ እኽሊ ይቕረብ።

ከሳሲ ኤፍሬም ረዘነ ኣርኣያ፡ ተኸሳሲት 
ወጋሕታ ዑቕባሚካኤል፡ ናይ ሓዳር 
ክሲ ቀሪቡልኪ ስለዘሎ፡ ብኣካል ወይ 
ብሕጋዊ ወኪል ን4/3/26 ኣብ ቤ/ፍ 
8ይ መጋባእያ ቅረቢ። እንተዘይቀሪብኪ፡ 
ጉዳይኪ ኣብ ዘየለኽሉ ክረአ ምዃኑ 
ነፍልጥ።

ማናይን ሰመረ መለስ ምባል ተሪፉ፡ 
ኤልያስ ሰመረ መለስ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን4/3/26 ኣብ ቤ/ፍ 6ይ 
መጋባእያ ዕዳጋ እኽሊ ይቕረብ።

ንጽህቲ ዮሴፍ ወልደኣብ፡ ስም ኣደይ 
ኣጽብሀት ገብረሂወት ምባል ተሪፉ፡ 
ኣኽበረት መብራህቱ ጳውሎስ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን4/3/26 ኣብ 8ይ መጋባእያ 
ይቕረብ። 

ብፍ/በ/ዕዳ ኣቶ ዳዊት ኣምለሶም ባህታ፡ 
ብፍ/በ/መሰል ኣቶ ሳሊና ገብረብርሃን 
ወልደመንቆርዮስ፡ ናይ ስም ምስግጋር 
መኪና ዝምልከት ናይ ፈጽሚ 
ክርክር ተኸፊቱልካ ስለዘሎ፡ ብኣካል 
ወይ ብሕጋዊ ወኪል ን3/3/26 ኣብ 
ቤ/ፍ 5ይ መጋባእያ ቁ.39 ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ብፍ/በ/መሰል ኣማረሽ ወልደሚካኤል 
ወልዱ፡ ብፍ/በ/ዕዳ የውሃንስ ፍስሃየ 
ተስፋይ፡  ናይ ፈጽሚ ክሲ ተመስሪቱልካ 
ስለዘሎ፡ ብኣካል ወይ ብሕጋዊ ወኪል 
ን4/3/26 ኣብ ቤ/ፍ 5ይ መጋባእያ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

ወ/ሮ ለታይ ወልደኣምላኽ ተስፋጼን፡ 

ብዓል ቤተይ ዓንደ ተስፋስላሴ 
ወልደገብሪኤል ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 
2 ደቅና ድማ ወረስቲ ምዃኖም 
ይረጋገጸሎም ስለ ዝበለት፣ ዝቃወም 
እንተሎ፡ ን4/3/26 ኣብ ቤ/ፍ ቁ.47 
ይቕረብ።

ካምሄል መልኣከ ግደይ ምባል ተሪፉ፡ 
ካምኤል መልኣከ ግደይ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን4/3/26 ኣብ ቤ/ፍ 6ይ 
መጋባእያ ዕዳጋ እኽሊ ይቕረብ።

ሰምሃር ገብረሚካኤል መንግስቱ፡ ስም 
ኣደይ ለተትንሳኤ መንግስቱ ምባል 
ተሪፉ፡ ነብያት ሃብተዝጊ ገብረዝጊ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን5/3/26 ኣብ 
ቤ/ፍ 2ይ መጋባእያ ቁ.49 ይቕረብ።

ከሳሲ ሳይሞን ኣብርሃም 
ውሬታ፡ ተኸሳሲ ኣቶ ኣብርሃም 
ውሬታ፡ ንሲቪል ዝምልከት ክሲ 
ተኸፊቱልኩም ስለዘሎ፡ ብኣካል 
ወይ ብሕጋዊ ወኪል ን4/3/26 ኣብ 
ቤ/ፍ ቁ.47 ቅረብ። እንተዘይቀሪብካ፡ 
ጉዳይካ ኣብ ዘየለኻሉ ክረአ ምዃኑ 
ነፍልጥ።

ሰናይት ሃብቱ በርሀ፡ ኣቦሓጎይ 
ገብረመስቀል ገብረስላሴ ቀላቲ 
ስለዝዓረፈ፡ ኣነ ንዓባየይ ነፍ/ሄር 
እዝጊሃርያ ገብረመስቀል ንወላዲተይ 
ነፍ/ሄር ለተስላሴ ገብረየውሃንስ 
ብምትካእ ምስ 3 መወትቲ ኣኮታተይን 
ሓትነታተይን ምስ 5 መወትቲ ደቆም 
ብ20 ህሉዋት ደቂ ደቆምን ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን4/3/26 ኣብ 
ቤ/ፍ 8ይ መጋባእያ ዕዳጋ እኽሊ 
ይቕረብ።

ክፍላይ ሃብተ ወልደማርያም፡ ኣደይ 
ሂወት ነጸራኣብ ተስፋንድርያስ 
ስለዝዓረፈት፡ ኣነ ምስ 2 ህሉዋት 
ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም 
እንተሎ፡ ን5/3/26 ኣብ ቤ/ፍ 2ይ 
መጋባእያ ቁ.49 ይቕረብ።

ኣቶ ፍጹም ተወልደ በራኺ፡ ወለድና 
ተወልደ በራኺን ሽዋ ክፍለን 
ስለዝዓረፉ፡ ኣነ ምስ 6 ኣሕዋተይ 
ወረስቲ ምዃንና ይረጋገጸልና ስለ 
ዝበለ፣ ዝቃወም እንተሎ፡ ን26/2/26 
ኣብ ቤ/ፍ 7ይ መጋባእያ ዕዳጋ 
እኽሊ ይቕረብ።

ጽገሬዳ ሃይለ በርሀ፡ ኣቦይ ሃይለ 
በርሀ ሓድጉ ስለዝዓረፈ፡ ኣነ ምስ 
3 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን12/3/26 ኣብ ቤ/ፍ 8ይ 
መጋባእያ ዕዳጋ እኽሊ ይቕረብ።

ኤክራም ይሕደጎ ጎፋር ምባል ተሪፍ፡ 

ኤክራም ሓጂ ዑስማን ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን26/2/26 ኣብ ቤ/ፍ 5ይ 
መጋባእያ ዕዳጋ እኽሊ ይቕረብ።

ተጸዋዒት ወ/ሮ ሄለን ኣስመላሽ 
ገብራይ፡ ብኣመልካቲት ወ/ሮ ከበደሽ 
ገብረ ወልደስላሴ ንውህብቶ ምዝራዝ 
ዝምልከት ክሲ ቀሪቡልኪ ስለ ዘሎ፡ 
ብኣካል ወይ ብሕጋዊ ወኪል 
ን26/2/26 ኣብ ቤ/ፍ 5ይ መጋባእያ 
ቁ.39 ቅረቢ። እንተዘይቀሪብኪ፡ 
ጉዳይኪ ኣብ ዘየለኽሉ ክረአ ምዃኑ 
ነፍልጥ።

ኣቶ ቱርሃም ተስፋልደት 
ገብረእግዚኣብሄር፡ ኣደይ ንግስቲ 
መሓሪ ገብረኪዳን ስለዝዓረፈት፡ ኣነ 
ምስ 2 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም 
እንተሎ፡ ን10/3/26 ኣብ ቤ/ፍ 7ይ 
መጋባእያ ዕዳጋ እኽሊ ይቕረብ።

ርግቢሰለሙን ብርሃነ ከበደ ምባል 
ተሪፉ፡ ሰላም ብርሃነ ከበደ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን26/2/26 ኣብ ቤ/ፍ 2ይ 
መጋባእያ ቁ.49 ይቕረብ።

ቴድሮስ ተስፋስላሴ ናይዝጊ፡ ኣደይ 
ለተብርሃን ክብረኣብ ሃብታይ 
ስለዝዓረፈት፡ ኣነ ምስ 3 ኣሕዋተይ 
ወረስቲ ምዃንና ይረጋገጸልና ስለ 
ዝበለ፣ ዝቃወም እንተሎ፡ ን10/3/26 
ኣብ ቤ/ፍ 7ይ መጋባእያ  ዕዳጋ 
እኽሊ ይቕረብ።

ወ/ሮ ኣይዳ ሓጎስ ጎይትኦም፡ ኣደይ 
ቅዱሳን ጅሃድ ቡላ ስለዝዓረፈት፡ ኣነ 
ምስ 2 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን4/3/26 ኣብ ቤ/ፍ 5ይ 
መጋባእያ ዕዳጋ እኽሊ ይቕረብ።

ኣነ ወ/ሮ ለምለም የማነ ግደይ፡ ኣብ ዞባ ማእከል ኣስመራ 
ዞባ 5 ምም/02 ጎደና-- ቁ/ገዛ-- ዝርከብ፡ ኣብ ኮምሽን ኣባይቲ 
ብቁ.ምስክር ወረቐት 112927 መወከሲ ቁጽሪ 134948 
ብስም ወለደይ ኣቶ የማነ ግደይ ገብረመድህንን ወ/ሮ ልያ 
ኣብርሃም ወልዱን ተመዝጊቡ ዝርከብ ገዛ ስለዘሎ፡ ወለደይ ኣቶ 
የማነ ግደይ ገብረመድህንን ወ/ሮ ልያ ኣብርሃም ወልዱን ኣብ 
ቅድሚ ረጅስትራር ቤት ፍርዲ ዞባ ማእከል ኣስመራ ቀሪቦም 
ብዕለት 21/1/2026 ብቁ/መዝ/13/2026 ብዝተመዝገበ ውዕል 
ውህብቶ ብህያብ ስለ ዝሃቡኒ’ሞ ናብ ስመይ ከመሓላልፎ ስለ 
ዝደለኹ፣ ዝቃወም እንተሎ፡ እዚ ምልክታ እዚ ኣብ ጋዜጣ ሓዳስ 
ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ ወርሒ፡ 
ካብ ዝምልከቶ ቤት ፍርዲ ናይ መአገዲ ትእዛዝ ወይ ናይ 
መወዳእታ ውሳነ (ይግባይ ተባሂሉሉ እንተኾይኑ) ናብ ቤት 
ጽሕፈት ፓፕሊክ ኖታሪን ቤት ጽሕፈት ካዳስተርን ይቕረብ።

ወ/ሮ ለምለም የማነ ግደይ

ወ/ሮ ጉዖይ ይሕደጎ ተስፋሚካኤል፡ ዝተፈቕደለን ናይ መጸገንን መሸጥን 
ናይ ኤለትሪክ ኣቕሑትን መፍትሕን ንግዳዊ ትካለን፡ ‘’ኣድማሳዊ መሸጥን 
መጸገንን ናይ ኤለክትሪክ ኣቕሑን መፍትሕን’’ (ADMASAWI 
ELECTRICAL ITEMS & KEYS SHOP) ተባሂሉ ክስየመለን 
ስለዝሓተታ፡ እዚ ናይ ንግዲ ስም ቅድሚ ምምዝጋብና ዝቃወም ኣካል 
እንተሎ፡ ኣብ ውሽጢ ሓደ ወርሒ ካብ ሕጋዊ ቤት ፍርዲ መአገዲ 
የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እዚ ናይ ንግዲ 
ስም ከምንምዝግቦ ነፍልጥ። 

ክፍሊ ውሽጣዊ ንግዲ

ኣብ ዞባ ማእከል ምም/ን/ዞባ ቲራቮሎ ከባቢ ደንደን፡ ብስም ግርማይ 
ገብረስላሴ እምባየ ዝፍለጥን ብዚፕ-ኮድ ‘‘1A189 ፕሎት ‘‘113’’ ፓርሰል 
‘‘A’’ ጐ-ዋርሳይ ቁ-ገዛ ‘‘113’’ መለለዪ ቁ.ንብረት 1BRMASM019818/0 
ተመዝጊቡ ዝርከብ ገዛ፡ ብዕድጊ ናይ ስም ምትሕልላፍ ይገብረሉ ስለ 
ዘለኹ፣ ዝቃወም እንተሎ፡ ሕጊ ብዝእዝዞ መሰረት ካብ ዝምልከቶ ቤት 
ፍርዲ መአገዲ ወይ ናይ መወዳእታ ውሳነ ሒዙ ኣብ ውሽጢ 30 
መዓልቲ ናብ ቤት ጽሕፈት ፓብሊክ ኖታሪን ቤት ጽሕፈት ሃገራዊ 
ካድስተርን ይቕረብ።

ወ/ሮ ሳባ ብእምነት

ስድራቤትስድራቤትስድራቤትስድራቤት
ዮሴፍ ሃይለማርያምዮሴፍ ሃይለማርያም

መምህር፡ እቲ መብራህቲ ሓፋሽ!መም/ ኪዳነ ሽመንዲ

ሚኒስትሪ ትምህርቲ 

መምህር፡ ንሓፋሽ ንመጻኢ ዝመርሕ 
መብራህቲ እዩ። ብሞያኡ ንውሽጡ ብምብራህ 
ንሽግ ብርሃን ዜጋታት የብርህ። ብዘይ’ዚ 
ብርሃን ዝዕመም ስራሕሲ ይትረፍ፡ እትስጎም 
ስድሪ’ውን የላን። ኩሉ’ቲ ኣብ ህይወትና 
እንሓፍሶ ምህርቲ ዓቐኑን ዓይነቱን በቲ ኣብ 
ትምህርቲ ዝፈስስ ወፍሪ ክውሰን እንከሎ፡ እቲ 
ወፍሪ ብቐጥታ ኣብ መምህር’ዩ ዝካየድ። 
መምህር ምንጪ ኩሉ ምህርቲ ናይ ህይወት 
ስለዝኾነ፡ ሕብረተሰባት ንተራን ኣበርክቶን 
መምህር ከም ሕቶ ህላወኦምን ቀጻልነቶምን 
ክሰርዕዎ ግድን ይኸውን። 
መምህር፡ ቆፎ ፍልጠት እዩ። ኣእምሮ 

መምህር ወትሩ ኣብ ኩሉ መደያዊ ምርምርን 
መጽናዕትን ምስ ዝጽመድ፡ ብፍልጠት ዝዘቕበበ 
ክኸውን ግድን እዩ። ፍልጠት ነዳዲ ናይቲ 
ንሓፋሽ ዘብርሆ ብርሃን’ዩ። ንሓፋሽ ብርሃኑ 
ክልግሰሉ እንከሎ ምንጩ ካብቲ ብምርምርን 
መጽናዕትን ዘዋህለሎ’ሞ ኣብ ቆሮ ኣእምሮኡ 
ዘስፈሮ ፍልጠት እዩ። መምህር ነቲ ኣብ ቆፎ 
ኣእምሮኡ ዝኸዘኖ ፍልጠት፡ ጥበብ ኣሰንዩ 
ንሓፋሽ የካፍል። እዚ ማለት ደረጃ ፍልጠት 
ወይ ንቕሓት ሓፋሽ ኣብ ዓቐንን ዓይነትን 
ፍልጠት መምህራኑ ይምርኮስ ኣሎ ማለትና 
እዩ። ፍልጠት ጥራይ ግን ንመምህር እኹል 
ኣይኮነን፣ ጥበብ’ውን ኣድላዪ እዩ። ነቲ ኣብ 
ቆፎ ኣእምሮኡ ከዚንዎ ዘሎ ፍልጠት ንሓፋሽ 
ብግቡእ ንምክፋል ጥበብ መሰረታዊ እዩ። እዚ 
ጥበብ’ዚ ዘይብሉ መምህር፡ መምህር ክስመ 
ኣጸጋሚ እዩ፣ እቲ ምኽንያት ብሰንኪ ጥበበኛ 

ዘይምዃኑ ንሓፋሽ ብግቡእ ፍልጠት ክምግቦ 
ስለዝጽገም። 
መምህር ኣብ ኩሉ ብኹሉ ይምህር። 

መብዛሕትኡ ግዜ መምህር ኣብ ክፍሊ ጥራይ 
ዝምህር ዝመስለና ብዙሓት ኢና። እዚ ግን 
ግጉይ እዩ። መምህር ናይ ሓፋሽ እምበር፡ 
ናይ ኣብ ክፍሊ ኮፍ ዝበሉ ተመሃሮ ጥራይ 
ኣይኮነን። ወትሩ ኣብ ኩሉ ምንቅስቓሱ 
“ፍልጠት እናዘርአ ንቕሓት ዝሓፍስ” ብዓል 
ጥበብ እዩ። ካብ ቀጽሪ ናይ ቤት ትምህርቲ 
ወጻኢ ክምህር ዘይክእል መምህር፡ ካብ 
ከም መምህር ከም መልእኽቱ ዘይፈልጥ 
መልእኽተኛ ክጽብጸብ ይከኣል። ከምቲ 
ኣቦታትና ዝብልዎ “ልኡኽ ሓሊቦ” ኮይኑ እዩ 
ዝተርፍ። እቲ ዝምህሮ እቲ ዘዋህልሎ ፍልጠት 
ስለዝኾነ፡ ምንጪ ፍልጠቱ ኣህጉራውን 
ሃገራውን፡ ስርሑ ግን ሃገራዊ ክኸውን ኣለዎ። 
ንክምህር ቦታ ዘይድርቶ መምህር፡ ንክምህር 
መምሃሪ ኣይሓጽሮን’ዩ። እቲ ምንታይ በቲ 
ኣብ ከባቢኡ ዘሎ ጸጋታት ብጥበብ ክምህር 
ዘኽእል ብልሓት ስለ ዝውንን። ሓደ መምህር 
ብቦታን ንዋትን ምስ ዝድረት፡ ብፍልጠት 
ተደሪቱ ከም ዘሎ ስለዘመልክት፡ ብቐጻሊ ኣብ 
ሓያል ጻዕሪ ምርምርን መጽናዕትን ክጽመድ 
ግድን እዩ። 
መምህር ብብሉጽ ክብርታት ሓፋሽ 

ዝተነድቀ ዓንዲ እዩ። በቶም ንመንነት ሓፋሽ 
ዝነድቁ ክብርታት ተጸሪቡ ዝቖመ ዓንዲ 
ብምዃኑ ትርኢቱ ጕሉሕ እዩ። ሓፋሽ 
ክብርታቱ ወትሩ ከም መስትያት ኣብ 
መምህራኑ ይውከስ። መምህር ነቶም ካብ 

ኣህጉር ዓለምና ዘዋህለሎም ፍልጠት፡ ብጥበብ 
ናብቶም ሃገራውያን ክብርታት የስተርጉሞም። 
ከም ውጽኢቱ፡ ሓፋሽ ንክብርታቱ ከሀብትምን 
ክኹልዕን ይርአ። እዚ ጥበብ ምስቱርጓም ምስ 
ዘይህሉ ግን መምህር ንክብርታት ሓፋሽ ካብ 
ምልባስ ስለዝሕረም፡ እቲ ዝምህሮ ጥፍኣት እዩ። 
በዚ ምኽንያት፡ መምህር ንክብርታት ሓፋሽ 
ኣብ ሰራውር ደሙ ከእትዎምን ክምህረሎምን 
ኣለዎ። እቲ ምንታይሲ ኣብ መወዳእታ፡ ሰብ 
ብክብርታቱ እምበር ብኣዕጽምቱ ስለዘይልለ።  
ኣርኣያ መምህራን፡ ሰማእታትና’ዮም። ልዕሊ 

ሰማእታትና ብመስዋእቲ፥ ፍቕሪ ሃገር፡ ባህሊ 
ስራሕ፡ ተወፋይነት፡ መሃዝነት፡ ምጽውዋር፡ 
ብጻይነት፡ መትከልን ካልእን ዝምህሩ 
መምህራን ናይ ህይወት ስለዘየለዉ። ሰማእታት 
ከም ብፍቕሪ ሓፋሽ ዝነደዱ መምህራን፡ 
ህይወቶም ገንሸል ብምኽፋል ንሓፋሽ 
ይምህሩ። መምህራን ንምስሊ ሰማእታትና 
ብግቡእ ብምልባስ ዝበለጹ መምህራን ናይ 
ሓፋሽ ክኾኑ ክጽዕሩ ኣለዎም። ንብሩህ መጻኢ 
ሓፋሽ፡ ኩሉ ዝገብርዎ ስራሕ ኣብ ሕድሪ 

ሰማእታትና ምርኩስ ዝገበረ ክኸውን ግድን 
እዩ። ኣብ መስርሕ ምምሃርን ምስትምሃርን 
ብተወፋይነት፡ ብጻይነት፡ መሃዝነትን ጥበብን 
ክምህሩ ሓፋሽ ዝጠልቦም ባህሪ እዮም። 
መምህር ኣብ ኩሉ መደያዊ ንጥፈታቱ 
ብቐዳምነት ፍቕሪ ሃገር ክኹስኩስ ኣለዎ፣ 
ብዘይ ፍቕሪ ሃገር ዝኽፈት ልብን ኣእምሮን 
ሓፋሽ ስለዘየለ። 
መምህር ነቶም ሓፋሽ ንኽርእዮም ሃረር 

ዝብሎም ጸጋታት ሰላም፡ ዕብየትን ብልጽግናን 
ክዉናት ንምግባር ዝጽዕት ብዓል ጥበብ ከም 
ምዃኑ፡ ኩሉ’ቲ ዘካይዶ ጻዕሪ ኣብ ህይወት 
ሓፋሽ እዩ ዝንጸባረቕ። ፍቕሪ፡ ስኒት፡ ሓድነት፡ 
ማዕርነት፡ ባህሊ ስራሕን ካልእን ብምምሃር፡ 
ሰላምን ዘላቒ ዕብየትን ክፈጥር ይኽእል። 
ነዚ ወፍሪ ዕዉት ንምግባር ብቐዳምነት “ጸረ-
መሃይምነት” ዝብሃል ክታበት ኣብ ምድላው 
ክነጥፍ ኣለዎ። ብዘይ’ዚ ክታበት ዝጥረ 
ንቕሓትን ዝብጻሕ ጽባሕን ስለዘየለ፡ ከም 
ቀዳምነታት ናይ ኩሉ ቀዳምነታት ተሰሪዑ፡ 
ሓፋሽ ከም ክታበት ፖልዮ ነዚ ክታበት 

ክወስዶ ግዱድ እዩ። መምህር መሃይምነት 
ከየጥፍአ፡ መጻኢ ክህንድስ ኣይክእልን። 
ኣብዚ ቃልሲ፡ መምህር፡ ነቲ ከም ድቕድቕ 
ጸላምን ምንጪ ኩሉ ናይ ህይወትና ጸገማትን 
ዝኾነ መሃይምነት ንምጥፋእ፡ ሽግ ፍልጠት 
ብምዕጣቕ ንጸላም ድንቁርና ንምቕንጣጥ 
ይኸትት። 
መምህር፡ ዝበረኸን ዝኸበረን ሞያ ናይ 

ኩሎም ዓውደ ሞያታት እዩ እንተተባህለ 
ምግናን የብሉን። እቲ ምኽንያት፡ ምንጪ 
ኩሉ ሞያዊ ብቕዓት ስለዝኾነ። ከም ምንጪ 
ኩሉ ሞያዊ ብቕዓት ድማ ክብሩ ልዕሊ 
ኩሎም ሞያታት ክስራዕ ግቡእ እዩ። ኩሉ 
ሞያዊ ዜጋ ኣብ ህይወቱ ካብቶም ዘይርስዖም 
ቀንዲ ዝኽርታት፡ ዝኽሪ መምህራን እዩ። 
ሓኪም፡ ፖሊስ፡ መራሒ መኪና፡ መሃንድስ፡ 
ወተሃደር፡ ፓይለት፡ ደራሲ፡ ስነ ጥበበኛን 
መራሕን ካልኦት ሞያታትን መምህር እዩ 
ዝምልምሎም። መምህር ንባዕሉ ብመምህር 
እዩ ዝምልመል። ብዘይ መምህር ዝፈሪ ሞያዊ 
ዓቕሚ የለን። ሞያዊ ዓቕሚ ሰብ፡ እቲ ዝዓበየን 
ዝኸበረን ጸጋ ናይ ሓንቲ ሃገር ከም ምዃኑ፡ 
ሃገራት ነዚ ጸጋ ንምውናንን ንምዕባይን ወትሩ 
ኣብ ምምልማል መምህራን ክጽመዳ ግድን 
ይገብሮ። 
ኣብ መደምደምታ፡ መምህር መብራህቲ 

ሓፋሽ እዩ። እዚ ዝኾነሉ ምኽንያት፡ ጸረ-
መሃይምነት፡ ቆፎ ፍልጠትን ጥበብን፡ ዓንዲ 
ክብርታት ሓፋሽ፡ ብዓቢኡ ድማ ምንጪ 
ኩሎም ሞያታት ስለዝኾነ እዩ። ብብርሃን 
ንቕሓቱ ኣብ ድቕድቕ ጸላም ተተኺሉ 
ንሓፋሽ ብርሃን ዝህብ መብራህቲ ስለዝኾነ፡ 
ወትሩ ክብርን ምስጋናን ክወሃቦ ይግባእ።

ሓወልቲ ሕድሪመም/ ኪዳነ ሽመንዲ 

ሚኒስትሪ ትምህርቲ

ሓወልቲ ሕድሪ፡ ኣብ ልቢ ነብስ-ወከፍ 
ኤርትራዊ ዜጋ፡ ብደምን ኣዕጽምትን ሰማእታትና 
ዝተነድቀ ኪዳን’ዩ። ነዚ ሎሚ በጺሕናዮ ዘለና 
ደረጃ ንቕሓትን፡ ትስፉው ጎደና ምዕባለን 
ንኽንበጽሕ ቀንዲ ረቛሒ’ዩ ዝነበረ። እዚ 
ንመሬትና ንምክልኻልን ንምልማዕን ብዘፍሰስናዮ 
ደም ዝተሃንጸ ሓወልቲ’ዚ፡ ኣብታ ፍቕሪ እትጎስዕ 
ልቢ ሓፋሽ፡ ምስ ረዚን ክብሩ ቆይሙ ይርከብ። 
መስዋእቲ ወለዶታት፡ ንሰራውር ኤርትራዊት 
ልቢ ብምሕዳስን ምድልዳልን ንሓወልቲ 
ሕድሪ ኣጽኒዕዎ ኣሎ። እዚ ኣብ’ዛ ኤርትራዊት 
ልቢ ቆይሙ ዘሎ ሓወልቲ ሕድሪ’ዚ ራእይን፡ 
ክብርታትን መትከላትን ህዝቢ ኤርትራ ወኪሉ 
ንረኽቦ። እዞም ብደም ሰማእታት ኣብ መሰረት 
እዚ ሓወልቲ ሕድሪ ከም ሓረግ ተጠናኒጎም 
ዝርከቡ ክብርታት ሓፋሽ፡ ንሰንሰለት ወለዶታት 
ከይብተኽ ዋሕስ ኮይኖም ይቕጽሉ ኣለዉ። 
ናይ’ዚ ፍረ እዚ’ዩ ድማ ምስ ኩሉ ተጻብኦታት 
ገናዞ፡ ኣብዚ ረመጽ ዝመልኦ ዞባ ቀርኒ ኣፍሪቃን፡ 
ብቕልጡፍ ዝለዋወጥ ዘሎ ኣህጉራዊ ፖለቲካን 
ዝሓሸ ቈመና ክንውንን በቒዕና ዘለና።  
ሓወልቲ ሕድሪ፡ ንካልኦት ኣህዛብ ዝኽሪ፡ 

ንዓና ንኤርትራውያን ግን ብደምን ኣዕጽምትን 
ሰማእታትና ዝተነድቀ ራእይ እውን’ዩ። 
ከምቲ ኣብ ሃገራዊ ቻርተርና ተዘርዚሩ ዘሎ፡ 
ራእይና “ኤርትራ፡ ሰላም፡ ፍትሒ፡ ደሞክራሲ፡ 
ራህዋ ዝሰፈና ሃገር ክትከውን እዩ። ራእይና፡ 
ጥሜት፡ ድኽነት፡ መሃይምነት ካብ ኤርትራ 
ምውጋድ’ዩ። ራእይና፡ ሕብረተሰብ ኤርትራ 
መንነቱን ፍሉይነቱን ዓቂቡ፡ እቲ ብሉጽ 
ስድራቤታውን ኮማውን ምትሕልላይ 
ኣማዕቢሉ፡ ብቁጠባን ትምህርትን ቴክኖሎጅን 
ምስተን ዝማዕበላ ሃገራት ክስራዕ’ዩ። ራእይና፡ 

ሕብረተሰብ ኤርትራ፡ ብስኒት ኣብ መንጎ 
ዝተፈላለየ ክፍልታቱ፡ ብማዕርነት ኣብ መንጎ 
ወዲ ተባዕታይን ጓል ኣንስተይትን፡ ብፍቕሪ 
ሃገርን ሰብኣዊ ሓልዮትን፡ ብዲሲፕሊን ስራሕን 
ፍትወት ፍልጠትን፡ ብምኽባር ሕግን 
ስነ-ስርዓትን፡ ብናጽነትን መሃዝነትን ዝልለ 
ክኸውን’ዩ።….”። ከምቲ ክቡር ፕረዚደንት 
ኢሳይያስ ኣፈወርቂ ኣብ ሓደ ኣጋጣሚ 
ዝበሎ፡ “ርግኣትን ሰላምን ኮነ ራህዋን ጣዕሚን፡ 
ዝስራሕን ዝስርሓሉን እምበር ሎተርያ 
ኣይኮነን።” ነዚ ኣጸቢቑ ዝርዳእ ህዝቢ ኤርትራ 
ምስ መሪሕነቱ ሓደ ልቢ ብምዃን፡ ከቢድ 
ዋጋ እናኸፈለ ክምርሽ ድሕሪ ምጽንሑ፡ ኣብ 
ውሑስ ኣንፈት ጉዕዞ ንክብርትን፡ ሕፍርትን፡ 
ብልጽግትን ኤርትራ ይርከብ። 
ወለዲ፡ መምህራን፡ ስነ-ጥበበኛታትን እቶም 

ቀንዲ ነዳቖን ተኸናኸንትን ሓወልቲ ሕድሪ 
ምዃኖም ይፍለጥ። ብዘለዎም ጽልዋ፡ ንሓወልቲ 
ሕድሪ ኣብ ልቢ ተካእቲ ወለዶታት ንምንዳቕ 
ኣብ ዝካየድ ወፍሪ፡ ዕዙዝ ተራ ክህልዎም ግድን 
ይገብሮ። ወለዲ፡ “ሓቂ ንደቂ ንዘልኣለም 
ስንቂ” ብምባል፡ ንደቆም ህርመትን ልሳንን 
እታ ሓወልቲ ሕድሪ እናመገቡ ከዕብይዎም 
እንከለዉ፡ ጎኒ ጎኖም መምህራን፡ ነቶም ኣብታ 
ሓወልቲ ሕድሪ ተወኪሎም ዘለዉ ራእይ፡ 
ክብርታትን መትከላትን ክኹስኩሱ ይግባእ። 
ብምቕጻል ስነ-ጥበበኛታት ብዘለዎም ረቂቕ 
ጥበብ፡ ንትርግታ ሓወልቲ ሕድርና ከዳምጹ 
ሓላፍነት ኣለዎም። ብፍላይ ኣብቲ ዝካየድ 
መኸተ ኣንጻር ባዕዳዊ ህርመትን ምስልን 
ሓላፍነቶም ከስተዋጽኡ ይግባእ። 
ወለዲ ብፍላይ ከኣ “ኣደ” ኣብ ምንዳቕ 

ሓወልቲ ሕድርና፡ ድንቂ ዝኾነ ኣገዳስነት’ዩ 
ዘለዋ። እቲ ምንታይ’ሲ ኣደታትና፡ እተን 

ዋጋ ናጽነትን ሰላምን ብፍቕሪ ተረዲአን 
ንደቀን “ሂወትካ ሞት ካብ ዝኸውን፡ ሞትካ 
ሂወት ይኹን” ኢለን ብምምራቕ ሓወልቲ 
ሕድሪ ዝነደቓ ቅዱሳን ስለዝኾና። ኣደታት 
ኤርትራ “ኣብ ጽንኩር እዋን ገጸን መሊሱ’ዩ 
ዝበርህ፡ ሓይለን ይውስኽ፡ ቃላተን ይምቅር፡ 
ሓሳባተን’ውን ይውሕዝ..” እዚ ዝኾነሉ 
ምኽንያት ንጸገም ከም ኣብ ኣፍደገ ራህዋ 
ዝርከብ ደሮና ስለ ዝርእይኦ’ዩ። ጸላኢ፡ ነቲ 
ብደምን ኣዕጽምትን ደቀን ዝነደቕኦ ክቡር 
ሓወልቲ ሕድሪ ብምፍራስ፡ ሓወልቲ ርኽሰት 
ክሃንጽ ወትሩ ምስከተተ እዩ። ኣብ ስነ-ጥበባብዊ 
ስርሓት ካብ ከም ኣደ ምስ ፍቕሪ፡ ከም ንዋት 
ምስ ርኽሰት እናቃልዐ’ዩ ዝወርር ዘሎ። 
ቀንዲ ዕላማ ናይ’ዚ ወፍሪ’ዚ፡ ነታ መምህር 
ፍቕሪ ዝኾነት ኤርትራርዊት ጓል-ኣንስተይቲ፡ 
ኣደ-ርኽሰትን ፋልሉነትን ጌርካ፡ ስድራቤትን 
ሃገርን ምፍራስ’ዩ። ንሕና ኤርትራውያን፡ 
ከምቲ ለባማት ዝብልዎ “ጻህያይ ክጅምር 
እንከሎ ቀልጢፍካ ንቐሎ” እዩ ነገሩ’ሞ፡ ጽሬትን 
ህንጸትን ሓወልቲ ሕድርና ንምውሓስ ከም 
ወትሩ ንንቓሕ፡ ንወደብ፡ ንተዓጠቕ። 
ኣዒንትና ሰለም ከየበልና ንመስርሕ ህንጸትን 

ጽሬትን ሓወልቲ ሕድርና ክንሰርሕ ዝዓበየ 
ሓላፍነትና’ዩ። ኣድማዕነትን ቀጻልነትን ናይ’ዚ 
መስርሕ ብቐንዱ ኣብ ደረጃ ንቕሓትን፡ 
ውዳበን፡ ዕጥቅን መንእሰያትና ይምርኮስ። 
መንእሰያት ንቕሓቶም ንምብራኽ፡ ነቶም 
ንሰማእታትና ከም ዋህዮታት ኣብ ደሞም 
ሰሪጾም ናጽነት ዘምጽኡን ዘውሓሱን ክብርታት 
ሓፋሽ፡ ክፈልጡን ኣብኦም ክነብሩን ይግባእ። 
ፍቕሪ ሃገር፡ ርእሰ-ምርኮሳ፡ ፍቕሪ ስራሕ፡ 
ብጻይነት፡ መሃዝነት፡ ምጽውዋር፡ ማዕርነትን ገለ 
ካብቶም ኣብ ልቢ ኤርትራውያን ሓወልቲ 

ሕድሪ ዝነደቑ ጭዋ ክብርታት ሓፋሽ’ዩም። 
“ሰብ ኣብ መወዳእታ መለለዪኡ ዓጽሙ 

ዘይኮነስ፡ ክብርታቱ እዩ” ይብል፡ ኣብ መጽሔት 
ሕድሪ - 2007 ዝወጽአ ጽሑፍ። ነዚ ዝተገንዘቡ 
ገናዞ ንጭዋ ክብርታት ህዝቢ ኤርትራ 
ብምብራዝ፡ ከምበርክኽዎ ዝጀመርዎ ወራር ገና 
ይቕጽል’ዩ ዘሎ። ብስም ምዕባለ፡ ንሓድሽ ወለዶ፡ 
ኣብ ዘይህርመቱ፡ ዘይልብሱ፡ ዘይቋንቋኡ ከም 
ዝነብር ብምግባር፡ ልብን ኣእምሮን በኪሎም፡ 
ንመሰረት ሓወልቲ ሕድርና ከፍርሱ ከም 
ወትሩ ወፊሮም ኣለዉ። ምዕባለ፡ ወሳኒ መስርሕ 
ሂወት’ዩ። የግዳ፡ ከም’ቲ ኣብ መጽሔት ሕድሪ 
- 2007 ሰፊሩ ዘሎ፡ “ምምዕባል ማለት ግን 
ነቲ ዝነበረካ ምጉሓፍ ዘይኮነስ፡ ኣብኡ ምህናጽ 
ማለት ስለ ዝኾነ፡ እቲ መሰረት ክተሓዝ ኣለዎ” 
ይብል። እቲ ምንታይ’ሲ “ብህርመትካ ኢኻ 
እትሰርሕን እተፍርን፡ ህርመትካ እዩ ህርመትካ! 
(በየነ ሃይለ፡ 2005) ንሕና መንእሰያት 
ኣንፈትና ንከይነጥፍእ፡ ንመርዛማት ንፋሳት 
ገናዞ ብመንጽር ክብርታትና ንኽንነፍይን፡ 
ንክብርታት ሓወልቲ ሕድርና ከም ሓረግ ኣብ 
ደም ሰራውር ደምና ንጠናንጎም። 
ሰማእታትና ኪኖ ኣብ ገዛእ መሬቶም፡ ኣብ 

ልቢ ሓፋሽ ብደሞምን ኣዕጽምቶምን ዝሃነጽዎ 

ሓወልቲ ሕድሪ፡ ሎሚ’ውን ተጠንቂቕና 
ንዓቅቦን ንስርሓሉን። ልክዕ ከምቲ፡ ‘ንእሽተይ’ዩ’ 
ዝተባህለ ወዲ ይከኣሎን ዋርሳይን፡ ሓወልቲ 
ሕድሪ ኣብ ልቡ ተነዲቑ ብግብሪ ንሃገሩ 
ዝሓለፈን ልኡላውነታ ዘውሓሰን ማለት እዩ። 
ስለዚ፡ ከምቲ ‘ኣናፍራ ቆቛሕ ዘይፈልጥሲ 
ኣይሃዳናይን’ ዝበሃል፡ ተረከብቲ ሕድሪ 
መንእሰያት፡ ሕጂ’ውን ክብርታት ሃገርናን 
ሕብረተሰብናን እናዓቀብና፡ ንዕላማን ኣጀንዳን 
ገናዞ ብዝግባእ ክንነቕሓሉ ለበዋ ዘድልዮ 
ኣይኮነን።
“ነዛ ሓወልቲ ሕድሪ ዝትንክያ ወይልኡ!” 

ንመሬቱ ኣብ ዋጋ ዕዳጋ ዘየእቱ፡ ብገዛእ ርሃጹ 
ሃገሩ ዘልምዕ፡ መስዋእቲ እናኸፈለ ሃገር ዝሃንጽ 
ወለዶ’ዩ ሓለዋ ወጺኡላ ዘሎ። እዚ ንቕሓት’ዚ፡ 
ነቶም ንሬሳና ክገንዙ ንዘመናት ዝጸዓቱ ገናዞ 
መርድእ፡ ንዓና ንኤርትራውያን ግን ዋሕስ 
መጻኢና’ዩ። ህንጸት ሃገር፡ ብህንጸትን ጽሬትን 
ሓወልቲ ሕድሪ ስለዝወሓስ፡ ኣብ ልብታትናን 
ልብታት መጻኢ ወለዶን፡ ነዛ ሓወልቲ ክንነድቕ 
ንኽተት። ኣብ ምስሊ ሓወልቲ ሕድርና ንንበር፡ 
ንምስሊ ሓወልቲ ሕድርና ብምዅላዕ ናብታ 
ክብርትን፡ ሕፍርትን፡ ብልጽግትን ኤርትራ 
ንመርሽ።

ምትእኽኻብ ገዳይም ስፖርተኛታት ኤርትራምትእኽኻብ ገዳይም ስፖርተኛታት ኤርትራ
ግርማይ ወልደግዮርጊስ (መንከኒኖ)

ሚኒስትሪ ቱሪዝም
  
  ማሕበር ገዳይም ስፖርተኛታት 

ኤርትራ፡ ኣብ ውሽጥን ኣብ 
ወጻእን ካብ ዝቐውም ኣስታት 
ሓሙሽተ ዓመታት ገይሩ ኣሎ። 
ዕላማ መቖሚኡ ድማ ዝኽሪ 
ሓድሕድ ምሕዳስ፡ ተመኩሮ 
ንዳሕረዎት ምትሕልላፍ፡ ሕሉፍ 
ተመኩሮ ምስናድን ናብ ጽሑፍን 
ተንቀሳቓስን ምስሊ ምቕያርን፡ ምስ 
ሃገራዊ ፈደረሽን ምትሕግጋዝ፡ 
ንዝተጸገሙ ገዳይም ስፖርተኛታት 
ምድጋፍ፡ ብውልቂ ከኣ ንዝነበሩ’ወን 
ጋንታታት ብንዋትን ምኽርን 
ምትብባዕ ወዘተ እዩ።

  እዞም ገለ ክፋሎም ኣብ ወጻኢ 
ዝበዝሑ ድማ ኣብ ውሽጢ ሃገር 
ዝርከቡ ገዳይም ስፖርተኛታት 
ኩዕሶ እግሪ፡ ብፍላይ ኣብ 
ወጻኢ ውዳበታቶም ኣወርጺጾም 
መሪሕነቶም መሪጾም፡ ምስ ሃገሮምን 
ስፖርታዊ ንጥፈታት ሃገሮምን 
ጥቡቕ ምትእሳስር ከምዝህልዎም 
እዮም ገይሮም።

   እዞም ገዳይም ስፖርተኛታት፡ 
ኣብዚ ሒዝናዮ ዘለና ሓድሽ ዓመት 
(2026) ብጥርኑፍ ናብ ሃገሮም 
ኣትዮም “ምስ ኣነፍቅሮምን ወትሩ 
ካብ ዝኽርና ዘይሃሰሱን መጻውትናን 
ናይ ንእስነት መባልይትናን ነበር፡ 
ናፍቖትና እንገላለጸሉን ሃለዋት 
ሓድሕድን ዝኽርን እነሐድሰሉን፡ 
ኣብ ሃገርና ብወኒ ማሚቚና 
እንውርሓሉ ህሞት ንምፍጣር ኢና 
ብመደብን ቆጸራን ኣቲና” እዮም 
ዝብሉ።

  ገለ ካብኣቶም፡ ኣማኒኤል (ዓቴ)፡ 
ሉቻኖ፡ ባሊላ፡ ዮናታን፡ ካልኦትን 
ምጥቃስ ይከኣል። እዞም ገዳይም 
ስፖርተኛታት ክራኸቡ እንከለዉ 
ዝኸፍትዎ ዕላል ስለዝደመቕን ፍረ 
ነገር ስለዝርከቦን፡ እዝንኻን ልብኻን 
ከፊትካ ስምዓዮም እዩ ዝመጽኣካ። 
ገለ ዕላላቶም ክሳብ ደርጊ ስንኻ 
ዝቕላዕ ዝገብር ኣዝዩ መስሓቕ’ዩ፡ 
ገለ መስተንክር’ዩ፡ ብዝያዳ ግን 
እቶም ኣብ ትሕቲ መግዛእቲ 
እንከለዉ ኩዕሶ ዝጻወቱ ዝነበሩ 
ዘሕለፍዎ መስገደላትን ዝነበሮም 
ድፍረትን የርምመካ። ዕላላቶምን 
ምትሕውዋሳቶምን ክትርኢ 
እንከለኻ፡ ካብ ሓንቲ ማህጸን 
ዝተወልዱ፡ ተወሊዶም ኣብ ሓንቲ 
ጋንታ ዝጻወቱ ዝነበሩ፡ ሕጂውን 
ብሓደ ዝነብሩ ዘለዉ ኮይኑ’ዩ 
ዝስመዓካ። ንዓይ ከም ተጋዳላይ፡ 
ኣዚኻ ምትሕውዋስን ሓድሕድ 
ተገዳስነትን ምጭናውን፡ ክትፈላለ 
ዘይምድላይን ናትና ናይ ተጋደልቲ 
ሕዛእቲ እዩ ዝመስለኒ ነይሩ። ለካስ 
ኤርትራዊ ባህሊ ምዃኑ ኩልዕ ኢሉ 
እዩ ተጋሂዱለይ። ተሓበንኩ ከኣ።

  እዞም ገዳይም ስፖርተኛታት 
ፈለማ ኣብቲ ብኣቶ ሳሙኤል ተኽለ 
ዝተደርሰት “ህቡባት ስፖርተኛታት 
ኤርትራ ካብ 1946-75” ዘርእስታ 
መጽሓፍ፡ ብ23 ጥሪ 2026 ኣብ 
ዝተመረቐትሉ ኣብቲ ጽንብል 
መመረቕታ መጽሓፍ ተረኺቦም 
ነይሮም። በዚ ዝጀመረ ንጥፈት፡ 
እዞም ገዳይም ስፖርተኛታት ኣብ 
ናይ ቅድም ጋንታታቶም ማለት 
ኣዱሊስ - ሜሎቲ ቢራ፡ ፖሊስ 

(ኣልታሕሪር)፡ ቺፖሊኒ (ቀይሕ 
ባሕሪ) ብዝብል ተወዲቦም ስሩዕ 
ግጥም ጀመሩ።

   ነቲ ግጥም ብኣንክሮ 
ንዝተመልከተ ከምዚ ከማይ፡ ጥበብ 
ኣጸዋውታ ካብ ሓደ ናብ ሓደ 
ዝሓለፈ እዩ። ንጸወታ ኩዕሶ ልክዕ 
ከም ናይ ቁጽሪ ክኢላ፡ እንተደልዮም 
ዘርብሑ እንተደልዮም ዝመቕሉን 
ዝድምሩን እዮም ነይሮም። 
ጸወታኦም ናይ ዘይተሰዓርነት ወይ 
ድማ ቅዱስ ህልኽ ዝዓብለሎ ክሳብ 
ምንህሃር ዝኸይድ’ዩ ነይሩ። ነዚ ምስ 
ተዓዘብካ “እዞም ሰባት፡ እዚ ግጥም’ዚ 
ናይ ምሕዝነት ምዃኑ ዘንጊዖም 
ድዮም?” ዝብል ሕቶ የለዓዕለልካ፡ 
እንተኾነ ንሳቶም ብዓወት መሰስ 
ኢልካ ምውጻእ፡ ምስኦም ኣብ ደሞም 
ዝሰፈረ ጥራይ ዘይኮነ እናዓበዩ 
ብዝኸዱ ድማ መመሊሱ ዝኹላዕ 
ምዃኑ ካብ መጻውትቶም ሓበሬታ 
ረኺበ። ሳላ’ዚ ናይ ዘይተሰዓርነት 
መንፈስ ከኣ’ዩ፡ ኣብ ትሕቲ 
መግዛእቲ እንከለዉ ሕልሚ ገዛእቲ 
ዝሰብር ቅያ ዝፍጽሙ ዝነበሩ። 

     ብኸምዚ ዝተጠቕሰ ርሱን 
ወኒ እታ ሓንቲ ነታ ሓንቲ እናሰዓራ፡ 
ኣልታሕሪርን ቢራን ናብ ፍጻመ 
በጽሓ። እዚ ጸወታ እዚ ድማ፡ 
ብዓይነቱን ትሕዝቶኡን ንናይ 
ሃገራት ግጥም ዘዘኻኽር ኮይኑ’ዩ 
ተፈጺሙ። እቲ እንክትሓስቦ ግርም 
ዝብለካ ድማ፡ ኣብዚ ዕድመ’ዚ 
እንተደኣ-ተሰይሮም ንምጽጋን ዘሎ 
ብደሆ ቀሊል ከምዘይኮነ ርዱእ 
ክነሱ፡ ኣብ ናይ ነፍሲ ወከፍ 
ርእሲ (ኣእምሮ) ዝተቐመጠ ዕላማ 
- ክንስዕር ኣለና! ዝብል’ዩ። እዚ 
ሕላገት ኤርትራውነት እዚ ድማ፡ 
ምስኦም ኣብ ስደት ይኹን ውሽጢ 
ሃገር ከም መቐነት ኣደታትና ወትሩ 

ኣብ ዕጥቆም’ዩ። 

  እቲ ናይዞም ስፖርተኛታት ከም 
ፍሉይ ሓበን ንምግላጹ ዝድርኽ፡ 
ዝተጸገመ መጻውትቶም ነበር፡ ሽግር 
ከም ሓርማዝ ጸቒጥዎ ባይታ ክልሕስ 
የብሉን ዝብል’ዩ። ቀሊል ኣብነት 
ብሕማም ምኽንያት ኣብ ስቅያት 
ዘላ ኣስሊ ዝተባህለት መጻውትቶም፡ 
ብሓገዝ ናታቶም ሕክምናዊ ክትትል 
ትገብር ምህላዋ፡ ኣብቲ ኣጋጣሚ 
ተረኺባ ባዕላ ምስክርነታ ምስጋና 

ኣሰንያ ኣቕሪባ። ሕጂ’ውን ካብ 
ወጻኢ ሃገር ክመጽኡ እንከለዉ፡ 
ንከምዚ ዝኣመሰለ ዕላማ ዝውዕል 
ርእሰማል ዝዓቕሞም ተማሊኦም 
መጺኦም ከምዘለዉ ይሕብሩ።

  ብተዛማዲ ከምቲ ናይ ደቂ 
ተባዕትዮ፡ ገዳይም ስፖርተኛታት 
ደቀንስትዮ’ውን ማሕበር ከምዘለወን 
ጥራይ ዘይኮነ፡ ኣብቲ ናይ መዛዘሚ 

ዕለት ግጥም ኣካይደን። ቅዲ ጸወታ 
ከምቲ ናይ ደቂ ተባዕትዮ ዝተገልጸ 
ትሕዝቶን መንፈስን ዝነበሮ እዩ።
  ነዞም ገዳይም ስፖርተኛታት፡ 

ልብኻን ቀልብኻን ኣዋሲብካ ምስ 
እትዕዘቦም፡ ነታ ኩዕሶ ይፈልጡዋ 
እዮም፣ ኩዕሶ ድማ ዝተፈልዩዋ 
ኣባላት ቤተሰባ ዝረኸበት ክትመስል፡ 
ኣብዛ ትሕቲ እግሮም ሕልኽልኽል 
ክትብል እምበር ንግዳም (ኔስትሮ-- 
ፎሪ) እትወጽኣሉ ኣጋጣሚ ውሑድ 

(ዝፍቀድ) ምንባሩ’ዩ። ስለዚ እቲ እዞም 
ገዳይም ስፖርተኛታት ዝቐነዩሉ 
ኣጋጣሚ ንሕሉፍ ኣዘኻኺሩ 
ዘሕነቕንቕ፡ ዘሐብንን ፍቕሪን 
ሃገራውነትን ዓንቢቡ ዝተራእየሉን 
ቅንያት ብምንባሩ “ፈስቲቫል ኩዕሶ 
እግሪ እንተተባህለ የማዕርገሉ’ዩ” 
ዝብል ብሂል ብዙሓት’ዩ ነይሩ።

  እቲ ኣብዚ ክምላእ ነይሩዎ 
ዝበሃል ግን፡ ሃገራዊ ፈደረሽን 

ኩዕሶ እግሪ ተራኡ ኣብዚ ጉዳይ’ዚ 
ልዑል’ኳ እንተነበረ፡ ጽምኢ 
ማዕከናት ዜና ሃገርና ዝነበሮ ጥራይ 
ዘይኮነ ዝተወደበ ንዳሕረዎት ናይ 
ምውርራስ መድረኽ ዘይምንባሩ’ዩ። 
ብዘይካ’ዚ ነታ ናይ 1946-75 ዘላ 
መጽሓፍ ዝምልእ ንጥፈታት’ውን 
ክካየደሉ ምተኻእለ ነይሩ ዝብል 
ሓሳብ’ውን ቀሪቡ’ዩ።

  ነዚ ብስም ፈስቲቫል ዝተጠቕሰ 
ዘራጉድ’ውን፡ ብሃገር ደረጃ ናይ 
ደቀንስትዮ ውድድር ኣብ ኣስመራ 
ተሰሪዑ፡ ጋንታታት ዞባ ማእከል 
ዝርከብአን ናይ ዞባታት ደሚርካ  
ዝሳተፈኦ ምህላዉ እዩ። እቲ ጸወታ 
“ወይልኻ ነዚ ዘይርአኻ” ዘብል 
ጥበብን ቅዱስ ህልኽን ዝረኣየሉ 
ዘሎ እዩ።

  ካልእ ነዚ ፈስቲቫል እዚ ዘማሞቘን 
ንልብኻ ብባህታ ዝመልአን ድማ፡ 
ሰለስተ ደቀንስትዮ ዝርከባኦም 11 
ደያኑ፡ ካብ ኣህጉራዊ ኩዕሶ እግሪ 
(FIFA) ናይ ምድናይ ምስክር 
ወረቐት ብወግዒ ኣብ ኢምፐርያል 
ሆቴል ከምዝዕደሉ ምግባሩ’ዩ። እዚ 
ፍጻመ እዚ ንቦታን ዝናን ኤርትራ 

ኣብ ዓለምና ባባ ዘርሑ ክኸውን 
ጻዕሪ፡ መንፍዓት፡ ዲሲፕሊን፡ 
ፍልጠትን ቅንዕናን ናይዞም ደያኑ 
ክውስኖ እዩ። 

  “እንሄ በረከት” ከምዝብልዎ 
ወለድና ድማ፡ ኣብቲ ናይዞም ናይ 
ደያኑ ምስክርነት ምሃብ፡  ነታ ብኣቶ 
ሳሙኤል ዝተደርሰት ናይ ስፖርት 
መጽሓፍ ኣብ ዞባ ማእከል ጥራይ 
ተሓጺራ ከይትተርፍ፡ ሃገራዊ 
ፈደረሽን ኩዕሶ እግሪ ኤርትራ 
እንተላይ ናብ ዞባታት ዝወፍር 
መጻሕፍቲ ምዕዳጉ እዩ።

   ካልእ ዝዓዘዘ ቁምነገር፡ 
“ንዝገበረልካ ወይ ግበረሉ ወይ 
ንገረሉ” ከምዝበሃል፡ ንክልተ ኣብ 
ስፖርት ሃገርና ዕዙዝ ኣበርክቶ 
ዝነበሮም፡  ገዳይም ኣያታት ስፖርት፡ 
ማለት ኣቶ ግርማይ ኣርኣያን ኣቶ 
ሳሙኤል ተኽለን  ናይ ኣፍልጦ 
ምስክር ወረቐት (certificate 
of honour) ተዋሂቡ። እዚ ኣብ 
ልቦና ዝተሰረተ ተግባር ኣብ ካልኦት 
ክቕጽል ለበዋ ዘየድልዮ ጉዳይ እዩ። 
ኣብቲ ኣጋጣሚ ኣብ ስነዳ ስፖርት 
ዘድሃበ ዕቱብ ስራሕ ክበጋገስ 
ርይይቶ ተዋሂቡ።

ኣብነታዊ ሓረስታይ ጸጋይ ግርማጽዮን

 ሓረስታይ ጸጋይ፡ ንኹሉ ዝኸዶ 
ዕማም ዝዓበየ ክፋሉ ካብ ዘዋህለሎ 
ተመኵሮ ተመርኲሱ’ዩ ዘካውኖ። 
ልምዓት ዘካይደሉ ዘሎ ቦታ ሑጻ 
ምስ ምዃኑ ብቐሊሉ ንፍግረ-መሬት 
ዝተቓልዐ’ዩ። እዚ ከይኣክል ርእሱ 
ክኢሉ ለሚዑ ክንድ’ቲ ትደልዮ 
ምህርቲ ክህብ ዝኽእል ኣይኮነን። 
ስለዚ መሐወስታ ድዅዒ የድልዮ። 
እቲ መሬት ብቐጻሊ ክድኳዕ ስለ 
ዘለዎ ድማ፡ ጸጋይ ንጀርዲኑ ካብ 
ምድኳዕ ኣዕሪፉ ከም ዘይፈልጥን 
ባህርያዊ ድዅዒ ከም ዝጥቀምን’ዩ 
ኣዕሊሉና። ኣብ ዝሓለፈት ዓመት 
11 ቪያጆ ማኪና ድዅዒ እንስሳታት 
ብኣእዱግ፡ ካሮን ገመልን ተጠቒሙ 
ከም ዘጐዓዓዘ ድማ ነጊሩና። እዚ 
ዝኾነሉ ምኽንያት ከኣ፡ ናብ ቦታ 
ልምዓቱ ዘእቱ ጽርግያ ዘይምህላዉ 
ዝፈጠሮ ጸገም’ዩ። ባህርያዊ ድዅዒ 
ክጥቀም ዝደረኾ ድማ፡ ብቐንዱ 
ውጽኢት ባህርያዊ ድዅዒ ንሱ 
ብዝፈልጦን ዘዕበዮን ኣሎ። ከም 
ተወሳኺ ሚኒስትሪ ሕርሻ ባህርያዊ 
ድዅዒ ክጥቀሙ ብዘተባብዖም 
መሰረት ዝገበረ እዩ። ጽቡቕ ምህርቲ 
ክትረክብ፡ ኣብ ለሰን ስቡሕ መሬትን 
ምንጣፍ የድልየካ። ጸጋይ ዘልምዓሉ 
ከባቢ  ፍርያምን ኩሉ ዓይነት ዘሪእካ 
ተፍርየሉ ድንግል መሬትን’ኳ 
እንተኾነ፡ ከምቲ ዝተሓበረ እቲ 
ቦታ ሑጻ ምስ ምዃኑ ግዳ፡ ቅድሚ 
ዝኣገረ እንታይ ትዘርእን ትተክልን 
ምልላይን ምፍላጥን የድልየካ። 
ጽቡቕ ምህርቲ ክህብ ዝኽእል 
ኣብ ለሰን ስቡሕ መሬትን ክትዘርእ 
እንከለኻ’ዩ። ኣብዚ መዳይ ንግዜኡ 
እንተ ዘይኮይኑ፡ ኣብ ቀጻሊ ትሕዝቶ 
ፍርያምነት ሓመድ ከምዝጐድእ 
ዝርዳእ ጸጋይ፡ ገጽ መዳበርያ ርእዩ 
ከም ዘይፈልጥ’ዩ ገሊጹልና።  
  ቀንዲ ዕዳጋ ፍርያት ልምዓት 

መስኖ ጸጋይ፡ ብኣጋርን ገመል 
ወጢጥካን ወይ ኣእዱግ ኮብኲብካ 

ሕርሻ ባናና ሓረስታይ ጸጋይ

ኣብነታዊ ሓረስታይ ጸጋይ ግርማጽዮን

ሓላፊ ሕርሻ ንኡስ ዞባ ማይምነ ኣቶ 
ያሬድ ገብረገርግሽ

ምህርቲ ፍርያት ባናና ሓረስታይ ጸጋይምህርቲ ፍርያት ባናና ሓረስታይ ጸጋይ

6 ሰዓት ተጓዒዝካ ማይምነ’ዩ። 
ኣብኡ ዝወርድ ህዝቢ ብዙሕ ኣስቤዛ 
ዘህልኽ ኣይኮነን’ምበር፡ ሓድሽ ዓዲ 
ኣብ ዝበሃል ዕዳጋ’ውን ይቕርብ’ዩ። 
ኣብ ገለ እዋን ክሳብ ማይ ድማ 
ዝመጣጠረሉ እዋናት’ውን ኣለዎ። 
ነዚ ኹሉ ክበጽሖ ብድሆኡ 
መጐዓዝያ’ዩ። ጸገም መጐዓዝያ 
ድማ፡ ክንድ’ቲ እትደልዮ 
ከሰጉመካ ዘኽእል ኣይኮነን። 
ስለዚ ብዝተኻእለ ናብቲ ቦታ 
ዘእቱ ጽርግያ ናይ ምስራሕ 
ጠመተ ክወሃቦ’ዩ ዝላቦ 
ሓረስታይ ጸጋይ። 
          
        ****
   ኣብቲ ኣጋጣሚ ንሓላፊ 

ጨንፈር ሕርሻ ንኡስ 
ዞባ ማይምነ፡ ኣቶ ያረድ 
ገብረገርግሽ፡ ኣብ ልዕሊ 
ኣልማዒ ሓረስታይ ጸጋይ 
ግርማጽዮን ዘለዎ ትዕዝብትን 
ርእይቶን ቃል ምስክርነቱ 
ከካፍለና ተወኪስናዮ ዝሃበና 
መልሲ ይስዕብ።   
  “ጸጋይ፡ ካብ ቅድሚ 18 

ዓመት ጀሚሩ ምስ ሰባት 
እናተላፈነ’ዩ ኣብ ልምዓት 
ጀርዲን ክነጥፍ ጀሚሩ። ካብ 2022 
ጀሚሩ ድማ፡ ገዛእ ርእሱ ክኢሉ፡ 
ኣሕምልቲን ፍረታትን ብምልማዕ 
ዕዳጋ ከባቢኡ ከረጋግእ ዝጽዕት 
ምሕዱር ሕርሻኡ፡ ኣብ ንኡስ ዞባ 

ካብ ዘለዉ ህርኩታትን ጻዕራማትን 
ሓረስቶት ኣልማዕቲ ሓደ’ዩ። ፍርያቱ 
ንኸባቢኡ ቀዳምነት ሂቡ ዝሰርሕ 
ጸጋይ፡ ኣብ መሬት ሕርሻኡ ዘወር 
ምስ ትብል፡ ሸዊት ፍርያቱ ባናና፡ 
ፓፓዮን ኣብ ርእሲ’ዚ ጸባ ሓሊቡ 
ተቐቢሉ’ዩ ዝዕንግለካ። 
 “ነቲ ንሱ ዘካይዶ ዘሎ ልምዓት 

ድሒርና ኣብዚ ቀረባ ግዜ ኢና 
ፈሊጥናዮ። በጺሕዎ ዘሎ ደረጃ 
ምስ ረኣኻ፡ ‘ሰብዶ ብኣፍራዛ ክሳብ 
ክንድዚ መሬት ኣደላዲሉ የልምዕ’ዩ፧’ 
ዘብል፡ ሓይሊ ሰብ ጐሊሑ ይረኣየካ። 
ፍርያቱ ደቁ እናደገፍዎ ብኣግማልን 
ኣእዱግን እናጸዓነ’ዩ ናብ ዕዳጋ 
ዘቕርብ። ሓቦኡን ጽንዓቱን ገሊጽካ 
ዝውዳእ ኣይኮነን። ኣብ’ዚ፡ ግደ 
ስልጡነት መጐዓዝያ ጐሊሑ 
ይረኣየካ።
  “ጸጋይ ኣብ ስራሕ ህንጡይ፡ ኣብ 

ኣተሓሕዛኡ ድማ ብስነ-ፍልጠታዊ’ዩ 
ዝሰርሖ። ትተኣማመነሉ ዝሃብካዮ 

መሬት ከልምዕ ዝኽእል ጻዕራም 
ሓረስታይ’ዩ። ኣብ ንኡስ ዞባና ከም 
ጸጋይ ኣብ ልምዓት ጀርዲን ዝነጥፉ 
ክልተ ሰለስተ ንዕዳጋ ማይምነ 
ምኣኸልዋ። ኣብ ምሕደራ መሬት 

ዝጥቀመሉ ኣገባብ መግለጺ ኢኻ 
ትስእነሉ። ባይታ ዝመሃሮ ኣዝዩ 
በሊሕን ምኵርን’ዩ። ካልእ ኣብ 
ጀርዲኑ፡ ተኽሊ ኣግራብ ፍረታቱ 
ማይ ምስ ኣስተዮ ነፍሲ-ወከፍ 
ተኽሊ ኣብ እግሩ፡ ብሳዕሪን ቆጽሊ 
ፓፓዮን ሸፊንዎ ምስ ተዓዘብና፡ 
‘ንምንታይ’ ኢልና ብዝተወከስናዮ፡ 
“እዚ ቦታ ሙቘት’ዩ። ማይ ቀልጢፉ 
ስለ ዝሃፍፍ፡ ካብ ከምኡ ንምክልኻል’የ 
ሳዕሪ ዝሽፍኖ” ኢሉና። እዚ ማንም 
ዘይገብሮ ስነ-ፍልጠታዊ ኣምር’ዩ።
 “ኣብ ጀርዲን ጸጋይ ዝተሳእነ ስለ 

ዘየለ፡ ንዘለዋኦ ከብቱ ሓንቲ’ውን 
ትዅን ስታላ ክውስኸለን እመኽሮ። 
ብዛዕባ ቀለብ እንስሳ ጸገም የብሉን። 
እቲ ቦታ ድግን ምዃኑ ዝምስክር 
ኣኺሉ ዝተርፍ ሓምላይ መግቢ 
እንስሳ ሳዕሪ ሓርማዝ’ዩ ዘለዎ። 
እቲ ቦታ ድንግል’ዩ። ብዘይካ’ዚ፡ 
ጐድኒ ጐድኒ ልምዓት ጀርዲኑ፡ 
ምርባሕ እንስሳታት ብፍላይ ከኣ፡ 
ዝተዳቐላ ናይ ጸባ ከብቲ ሃምርንያ፡ 

ጐባይ፡ ወዘተ ከምጽእ እንተ ዝኽል 
ብዙሕ ምረብሐ። ምኽንያቱ፡ ጸጋይ 
ብዕድመ ንእሽቶ ስለ ዘሎ ብሓደ 
ወገን፡ ህንጡይነት ናይ ልምዓት 
ጀርዲን ስለ ዘለዎ ድማ በቲ ኻልእ፡ 
ምርባሕ እንስሳታት ክነጥፈሉ ኣለዎ 
በሃልቲ ኢና። ናይ ጸባ ከብቲ 
ክህልውኦ ንዘለዎ ጠለብ ንምምላእ፡ 
ብወገን ሚኒስትሪ ሕርሻ ንኡስ ዞባ፡ 
ክገብሮ ዝኽእል ዓቕሙ፡ ንጸጋይ 
ዝበቆ ነገር የብሉን። ሃምርንያ 
ዝዓይነተን ምሩጻት ናይ ጸባ ከብቲ 
ካብ መንግስቲ (ሚኒስትሪ ሕርሻ) 
ልቓሕ ወሲዶም ልቓሖም ዝመልሱ 
ሓረስቶት ኣለዉና። ጸጋይ ድማ 
ብቑዕ ኣልማዒ ሓረስታይ’ዩ። ደረጃ 
ብቕዓት መሬቱን ልምዓቱን እውን 
ቅቡል’ዩ። ትሕዝቶ’ውን ኣለዎ። 
ስለዚ ይግብኦ’ዩ ክወሃቦ ድማ’ዩ። 
ጸጋይ በዚ ዘለዎ ጥራይ ክድረት 
የብሉን። እቲ ዘለዎ ቦታ ጥጡሕን 
ንእንስሳታት ምቹእን’ዩ። መግቢ 
እንስሳ ምስኡን ኣብ ግራቱን ስለዘሎ 
ጸገም የብሉን። ሕክምና እንስሳ’ውን 
ኣብ ንኡስ ዞባና ስለ ዘሎ፡ ጸገም 
የብልናን። ስለዚ፡ ምትብባዕና ጸጋይ 

ኣብ ጥሪት ወፍሪ ክገብር’ዩ። ጐባይ 
ዝበሃላ ከብቲ ስለ ዘለዋ፡ ነዚአን 
ኣምጺኡ ኣብ ረብሓኡ ከውዕለን 
ኢና እንመኽሮ።    
 “ጸጋይ ቀንዲ ብልጫኡ፡ ቀመማዊ 

ድዅዒ ኣይጥቀምን’ዩ። ኮምፖስት 
ከመይ የዳሉ፧ ግብራዊ ኣብነት ተሰንዩ 
ከዳሉ ከም ዘለዎ ተሓቢርዎ ኣሎ። 
ክሳብ ሕጂ ድዅዒ እንስሳታት’ዩ 
ክጥቀም ጸኒሑን ዘሎን። እንተኾነ፡ 
ትሕዝቶ ድዅዕ እንስሳታት ድሩት 
ስለዝኾነ፡ ኣብ ክንድኡ ዝዓብዓበን 
በዂዑ ዝተበላልዐን ግቡእ መስርሕ 
ኣብ ሓመድ ዝጀመረ ባህርያዊ 
ድዅዒ (ኮምፖስት) ክጥቀም 
ከምዘለዎ ሓቢርናዮ ኣለና። ንሱ’ውን 
ትኩር ስለ ዝኾነ ተረዲእዎ ኣሎ። 
 “ንመምርሒ ሚኒስትሪ ሕርሻ 

ምስ ንውከስ፡ ንኹሎም ሓረስቶት 
ኣብነታውያን ንቐይሮም ዝብል 
ኣሎ። ኣብ ንኡስ ዞባና ከም ጸጋይ 
ካልኦት ንምፍራይ ጐስጓስ ነካይድ 
ኢና። ጃህራ ኣየቕይሕን እዩ፡ ቀረብ 
ናትና ድሩት እዩ። ምኽንያቱ 
ቅድሚ ሕጂ ፍሩስካ፡ ፍሩስኬሎ፡ 
መግቢ እንስሳታት ብዙሕ ንቕርብ 
ነይርና። ሕጂ ግን እዚ ኣብ ምቕራብ 
ጸገም ኣለና። ኣብ ልምዓት ጀርዲንካ 
እንስሳ ደሚርካ ክትሰርሕ፡ ሳዕሪ 
ጥራይ ኣኻሊ ኣይኮነን። እንተኾነ፡ 
ንስኹም ስርሑ፡ ስራሕኩም ደው 
ኣይተብሉ፣ እቲ ካብ ሚኒስትሪ ሕርሻ 
እትደልይዎ መግቢ እንስሳ፡ ብግዜኡ 
ክፍታሕ’ዩ። ሚኒስትሪ ሕርሻ ድማ 
ሞያኡ ዘፍቅዶ፡ ብቴክኒካዊ መዳይ’ዩ 
ንጸጋይ ክድግፎ ዝኽእል። ሕቶ 
መሬት ንምምሕዳርን ዓድን’ዩ 
ዝምልከት። ንጸጋይ ብሕጂ እንተ 
ደገፍናዮ’ምበር ክሳብ ሕጂ ዝገበርናሉ 
ሓገዝ የብልናን። 
 “ሓረስታይ ጸጋይ፡ ዘለዎ ጽበት 

ዝለምዕ መሬት ክውሰኾ፡ ኣብ 
ቅድሚ ዝምልከቶም ኣመሓደርቲ 
ሕቶ ኣልዒሉ ኣሎ። ሕቶኡ፡ ናይ 
ስራሕ ወኑ፡ ብቕዓቱ፡ ሓቦኡን 
ኒሑን ኣብ ግምት ዘእተወ ክተባባዕ 
ዝግብኦ ሓረስታይ’ዩ ብምባል፡ ጒዳዩ 
ናብ ዝምልከቶ ክመርሓሉ ድጋፍ 
ክግበረሉ ምዃኑ ዘርኢ፡ ብወገን 
ምምሕዳር ንኡስ ዞባ ይዅን 
ምምሕዳር ከባቢ ናይቲ ዝነብረሉ 
ዓዲ ኣንፈት ኣሎ። እዚ፡ ጸጋይ ከም 
ባህጉ ዝደልዮ መጠን ዝለምዕ መሬት 
ተመሪሑሉ፡ ልምዓት መስኖኡ 
ሰፊሑ ክንርኢ፡ ትጽቢት ጨንፈር 
ሕርሻ ንኡስ ዞባ ማይምነ እዩ!”

 ሓረስታይ ጸጋይ ግርማጽዮን፡ 
ነባሪ ዓዲ-ጭጎኖ ንኡስ ዞባ ማይምነ 
ኮይኑ፡ ኣብ ዑበል ጽሑፍ እምኒ ኣብ 
ዝበሃል ቦታ፡ ኣብ ልምዓት ጀርዲን 
ተዋፊሩ ዝነጥፍ ዘሎ ሓረስታይ እዩ። 
ሓረስታይ ጸጋይ፡ መዓስን ብኸመይን 
እዩ ኣብ ልምዓት መስኖ ክነጥፍ 
ጀሚሩ፧ ናብዚ ወፍሪ’ዚ ከአንፈት 
ዝደረኾ እንታይ’ዩ፧ ጀርዲኑ ኣብ 
ምንታይ ትዅረት ዝገበረ እዩ፧ ደረጃ 
ልምዓት መስኖኡ ኣብዚ እዋን ኣብ 
ከመይ ደረጃን ኵነታትን ኣሎ፧ 
ጨንፈር ሕርሻ ንኡስ ዞባ ማይምነ 
ብዛዕባ ኣልማዒ ሓረስታይ ጸጋይ፡ 
እንታይ ይብል፧ …ነዚን ካልኦትን 
ሕቶታት ንምምላስ፡ ምስ ሓረስታይ 
ጸጋይ ግርማጽዮን ከምኡ ድማ 
ንኣቶ ያረድ ገብረገርግሽ፡ ሓላፊ 
ጨንፈር ሕርሻ ንኡስ ዞባ ማይምነ፡ 
ተወኪስና ዘዳለናዮ ጽሑፍ፡ ካልኣይን 
መወዳእታን ክፋሉ ይስዕብ።

ስእሊ፦ ኣቤል በረኸት

  ካልኣይን መወዳእታን ክፋል

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ቢንያም ተዓዊቱቢንያም ተዓዊቱ

“ታሪኽ ንርእሱ ክብል ይድገም”“ታሪኽ ንርእሱ ክብል ይድገም”

ኤርትራዊ ተቐዳዳማይ ኤን.ኤስ.ኤን - 
ቢንያም ግርማይ፡ ትማሊ ረቡዕ፡ ንቀዳመይቲ 
መድረኽ ቮልታ ኮሙኒስታ ቫለንሽያ፡ 
ብዘደንቕ ሽኳ ተዓዊቱላ።
  ቢንያም፡ ድሕሪ ምዝዛም 2025 ካብ 

ኢንተርማርች ብናይ ሰለስተ ዓመታት ውዕል 
ናብ ኤን.ኤስ.ኤን ምስ ተጸምበረ፡ ዛጊት ኣብ 

ልምምድ እዩ ተጸሚዱ ጸኒሑ። ትማሊ ረቡዕ 
ድማ፡ ኣብ ስጳኛ ኣብ ዙር ቫለንሽያ ቀዳመይቲ 
ጸወታኡ፡ ብማልያ ሓዳስ ክለቡ ኣሰላሲሉ።
  እዛ 160 ኪሎሜተር ዝሸፈነት መድረኽ፡ 

ንናይ ሽኳ ተቐዳደምቲ እትጥዕም ብምንባራ፡ 
ቢንያም ንዝርከቦም ናይ ቅጽበታዊ ውድድር 
ተቐዳደምቲ፡ ዝበለጸት ዕድሎም ነይራ። 
  ብመገዲ ቢንያም ናይ መድረኽ 

ዓወት ንምምዝጋብ ቀዳማይ ዕላማኣ ገይራ 
ዘላ ኤን.ኤስ.ኤን፡ ክሳብ ናይ መወዳእታ 
ኪሎሜተራት ሃዲሞም ንዝወዓሉ ተቐዳደምቲ 
ኣብ ምልቃም ጽቡቕ ዕማም ዓሚማ። ኣብ 

ናይ መወዳእታ ሜትሮታት ጽቡቕ ቦታ 
ኣትሒዛ ምስ ኣብጸሓቶ ከኣ፡ 
ዝተረፈ ናይ ሸዃዃይ ዕማም 
ባዕሉ ምስ ብሉጽ ብቕዓት 
ዓሚምዎ - ቢንያም።
  ቢንያም፡ ነዛ ሓያል 

ሽኳ ዝተራእየላ መድረኽ፡ 
ብ3 ሰዓት፡ 25 ደቒቕን 41 
ካልኢትን እዩ ተዓዊቱላ። 
ቤልጅዩማዊ ተቐዳዳማይ 
ረድ ቡል - ኣርነ ማሪትን 
ኣባል ጋንታ ፖልቲ - ጂዮቫኒ 
ሎናርዲን ከኣ፡ እግሪ እግሩ 
ኣትዮም። በዚ ከኣ፡ ቢንያም፡ 
ንብጫ ማልያ ብ3 ሰዓት፡ 25 
ደቒቕን 31 ካልኢትን፣ ንናይ 
ሽኳ ኣራንሾኒ ማልያ ከኣ፡ 
ብ25 ነጥቢ ለቢሱወን ኣሎ። 
  ቢንያም፡ ናብዛ ጋንታ 

ድሕሪ ምጽምባሩ፡ ኣብ 
ቀዳመይቲ ውድድሩ ዓወት 
ምምዝጋቡ፡ ንቀጻሊ ጉዕዞኡ 

ደፋኢ ሓይሊ ክኾኖ ትጽቢት ይግበር። እዛ 
ጋንታ፡ ንዓወታ “ኣብ ቀዳማይ ጸወታ ቀዳማይ 
ዓወት” ክትብል ድማ፡ ብሓጎስ ገሊጻቶ ኣላ። 
  ብጽቡቕ ነቒሉ ዘሎን ን2026 ብፍናን 

ዝህብ ዓወት ተቐቢሉዋ ዝርከብን እዚ 
ኦሎምፒካዊ ተቐዳዳማይ፡ ብ1 ለካቲት 2023 
ምስ ኢንተርማርች እንከሎ፡ ንቀዳመይቲ 
መድረኽ ናይዚ ውድድር ተዓዊቱላ ነይሩ - 
ታሪኽ ከኣ፡ ድሕሪ ሰለስተ ዓመታት ንርእሱ 
ክብል ተደጊሙ ኣሎ።
  ኣብ ፕሮፈሽናል ጉዕዞኡ ንሻሙናይ 

ግዜኡ ንዓባይ ጉጅለ ብቅጽበታዊ ውድድር 

(Sprint) ዝረትዓ ዘሎ - ቢንያም፡ ድሕሪ 573 
መዓልታት (86 ናይ ውድድር መዓልታት) 
እዩ፡ ናይ መድረኽ ዓወት ዘመዝግብ ዘሎ። 
ንመወዳእታ ግዜኡ ኣብ ብ11 ሓምለ 2024 
ኣብ መበል 12 መድረኽ ዙር ፈረንሳ ምስ 
ተዓወተ እዩ።
    ድሕሪ’ዚ ነዊሕ መዓልታት ዝወሰደ 

ዓወቱ ከኣ፡ “ዝሓለፈ ዓመት ንክዕወት ተጋዲለ 
እየ፡ ብዙሕ ግዜ ካልኣይ ወጺአ እየ፣ እኹል 
ግና ኣይነበረን። ሕጂ ግን፡ ኣዝየ ተሓጒሰ፡ 
ተተባቢዐን ንዝበለጸ ዓወት ኣብዛ ዓመት 
ጠሚተን ኣለኹ።” ኢሉ።
  ኣብዚ ውድድር፡ ንቢንያም ቀንዲ 

መወዳድርቱ ክኸውን ተገሚቱ ዝነበረ ኣባል 
ሊድል ትረክ - ማድስ ፐደርሰን፡ ኣብ ፈለማ 

ናይቲ ውድድር ብዘጋጠሞ መውደቕቲ 
ጸወታ ኣይዛዘመን።
  ንመበል 77 ግዜኡ ዝሰላሰል ዘሎ እዚ 

ናይ 2.ፕሮ መለክዒ ዘለዎ ውድድር፡ ሎሚ 

ኣብ ካልአይቲ መድረኽ 17 ኪሎሜተር 
ብእትሽፍን ናይ ውልቂ ናይ ግዜ ውድድር 
ክቕጽል እዩ። ነዛ መድረኽ፡ ኣባል ረድ ቡል - 
ረምኮ ኢቨነፖል ክዕወተላ ይግመት።

ሃገራዊ ውድድር ኤሪ-ጁንዮር . . .ሃገራዊ ውድድር ኤሪ-ጁንዮር . . .
ሃገራዊ ውድድር ኤሪ-ጁንዮር (ዕድመ 17ን 18ን) ኤርትራ፡ ዝመጽእ 7ን 8ን ለካቲት ኣብ 

ወደባዊት ከተማ ምጽዋዕ ዞባ ሰሜናዊ ቀይሕ ባሕሪ ብኽልቲኡ ጾታ ክካየድ እዩ። 
  ኣብዚ ንመበል 36 ዓመት ጽንብል ስርሒት ፈንቅል ዝበዓለሉ ዘሎ እዋን፡ ሰለስተ ናይ 

ደቂ ኣንስትዮ ዝርከበአን 30 ጋንታታት ክሳተፋ እየን። ካብ ኣርባዕተ ዞባታት ዝተዋጽኡ 15 
ደቂ ኣንስትዮ ዝርከብኦም 164 ተቐዳደምቲ ድማ፡ ንክወዳደሩ ተመዝጊቦም ኣለዉ። ዞባታት 
ደቡባዊ ቀይሕ ባሕርን ደቡብን ግና፡ ብኽልቲኡ ጾታ ኣብዚ ሃገራዊ ውድድር ቦኺረን 
ኣለዋ።
  ኣብቲ ሰዓት 700 ቅ.ቀ ዝጅመር ናይ ቀዳም 7 ለካቲት ናይ በረኻ ውድድር፡ ደቂ 

ተባዕትዮ፡ ኣብ መስመር ባጽዕ - ጊንዳዕ - ባጽዕ ናይ 135 ኪሎሜተር፣ ደቂ ኣንስትዮ ከኣ፡ 
ካብ ባጽዕ ተበጊሰን ጋሕቴላይ በጺሐን ባጽዕ ዝውዳእ 90 ኪሎሜተር ክሽፍኑ መደብ ወጺኡ 
ኣሎ። 
  ኣብዚ ዕለት፡ ካብ ባጽዕ ናብ ኣስመራ ዝጐዓዛ ተሽከርከርቲ፡ ንውሕስነት ተቐዳደምቲ፡ 

ቅድሚ ሰዓት 6:00 ቅ.ቐ ክብገሳ፣ ካብ ኣስመራ ናብ ባጽዕ ዝወርዳ ድማ፡ ንከተማ ጊንዳዕ 
ድሕሪ ሰዓት 10:00 ቅ.ቐ ክሓልፋ፡ ሃገራዊ ፈደረሽን ሓቢሩ ኣሎ። ኣብ’ዚ ተጠቒሱ ዘሎ ናይ 
ጸወታ ሰዓታት ግና፡ እቲ መስመር ዕጹው ምዃኑ ኣፍሊጡ። 
  ብተወሳኺ ምምሕዳር ከተማ ጊንዳዕ፡ ጋሕቴላይ፡ ማይ ኣጣልን ከተማ ባጽዕን፡ ንተቐዳደምቲ 

ዕንቅፋት ካብ ዘውርዱ እንስሳታት፡ ምስ ነበርቲ ብምትሕብባር ከባቢኦም ከውሕሱን ምስ ኣብ 
ከባቢኦም ዝርከቡ ኣኽበርቲ ጸጥታ ክትሓባበሩን እቲ ፈደረሽን ተላብዩ።
  እዚ ንሳልሳይ ግዜኡ ኣብ ባጽዕ ዝሰላሰል ውድድር፡ ሰንበት ብናይ ከተማ (ቸርኪቶ) 

ጸወታ ክዛዝም እዩ። ደቂ ኣንስትዮ 70 ኪሎሜተር፡ ደቂ ተባዕትዮ ድማ፡ ናይ 110 ኪሎሜተር 
ክሽፍኑ እዮም። ኣብ ክልተኡ ውድድር፡ ብዝህረም ግዜን ዝእከብ ነጥቢን ከኣ፡ ዕዉታት 
ክፍለጡ እዮም።  
  ብሓፈሻ ኣብ 2022 ዝጀመረ ራብዓይ ግዜኡ ዝካየድ ዘሎ ሃገራዊ ውድድር ኤሪ-ጁንዮር 

ኤርትራ፡ ቀንዲ ዕላማኡ ተካእቲ ተቐዳደምቲ ንምፍራይን ንዝኽሪ በዓል ፈንቅል ንምድማቕን 
ምዃኑ፡ ህዝባዊ ርክባት ናይቲ ፈደረሽን ሓቢሩ።

ነቨስ፡ ውዕሉ ኣናዊሑነቨስ፡ ውዕሉ ኣናዊሑ
ናብ ፕሪመር ሊግ ክምለስ ከምዝደሊ ገሊጹ ክበሃለሉ ዝሓገየ ኣከፋፋሊ ኣል ሂላል - ሩበን ናብ ፕሪመር ሊግ ክምለስ ከምዝደሊ ገሊጹ ክበሃለሉ ዝሓገየ ኣከፋፋሊ ኣል ሂላል - ሩበን 

ነቨስ፡ ትማሊ ክሳብ ሰነ 2029 ዘጽንሖ ሓዲሽ ውዕል ፈሪሙ። ነቨስ፡ ትማሊ ክሳብ ሰነ 2029 ዘጽንሖ ሓዲሽ ውዕል ፈሪሙ። 
  እዚ ወዲ 28 ዓመት ፖርቱጋላዊ፡ ኣብ ክራማት 2023 ናብዛ ስዑዳዊት ክለብ ቅድሚ   እዚ ወዲ 28 ዓመት ፖርቱጋላዊ፡ ኣብ ክራማት 2023 ናብዛ ስዑዳዊት ክለብ ቅድሚ 

ምስግጋሩ፡ ኣብ ፕሪመር ሊግ ንዎልቭስ ከምዝተሰለፈላ ይዝከር። ኣብዚ ዝሓለፈ ወርሒ ጥሪ ምስግጋሩ፡ ኣብ ፕሪመር ሊግ ንዎልቭስ ከምዝተሰለፈላ ይዝከር። ኣብዚ ዝሓለፈ ወርሒ ጥሪ 
ኣብ ዝነበረ መስኮት ምስግጋር ከኣ፡ ብብዙሓት ክለባት ኤውሮጳ ተደልዩ ምንባሩ ይግለጽ።ኣብ ዝነበረ መስኮት ምስግጋር ከኣ፡ ብብዙሓት ክለባት ኤውሮጳ ተደልዩ ምንባሩ ይግለጽ።

ካንተ፡ ናብ ፈነርባች ተጸምቢሩካንተ፡ ናብ ፈነርባች ተጸምቢሩ
ቱርካዊት ክለብ ፈነርባች፡ ንፈረንሳዊ 

ኣከፋፋሊ - ንጎሎ ካንተ፡ ካብ ስዑዳዊት ክለብ 
ኣል-ኢትሓድ ከምዘፈረመቶ፡ ትማሊ ረቡዕ 
ኣፍሊጣ።
  ካንተ፡ ዝሓለፈ ሰሉስ፡ ናብ ፈነርባች ክጽምበር 

ተተስፍዩ ነይሩ። 
  ይዅን እምበር፡ ኣል-ኢትሓድ፡ ናይ ውዕል 

ወረቐት ኣብ ግዜኡ ብዘይምቕራባ፡ እዚ መስርሕ 

ኣብ ግዜኡ ከምዘይተፈጸመ፡ ፈነርባች ትወቕሳ። 
ትማሊ ግና፡ ንክልተ ዓመትን ፈረቓን ኣብ ሊግ 
ስዑዲ ዓረብ ዝተጻወተ ካንተ፡ ኣብ ሓዲሽ ሊግ 
ንምጽዋት፡ ናብ ቱርኪ ኣቕኒዑ ኣሎ።
  29 መጋቢት 35 ዓመት ዕድመ ዝመልእ 

ካንተ፡ ኣብ ክራማት 2023 ናብ ኣል ኢትሓድ 
ቅድሚ ምጽምባሩ፡ ምስ እንግሊዛዊት ክለብ 
ቸልሲ ብምዃን ዋንጫ ሻምፕዮንስ ሊግ 

ኣልዒሉ። ቅድሚኣ ጋንታኡ ምስ ዝነበረት 
ሌስተር ሲቲ ኮይኑ ከኣ፡ ኣብ 2016 ታሪኻዊት 
ዋንጫ ፕሪመር ሊግ ምልዓሉ ይዝከር።
  እዚ ከምዚ’ሉ እንከሎ፡ ኣጥቃዓይ ፈነርባች - 

ዮሰፍ ነይስሪ፡ ኣብዚ መስርሕ ከም ቅያር ካንተ፡ 
ናብ ኣል ኢትሓድ ኣምሪሑ ኣሎ። እዚ ወዲ 28 
ዓመት ሞሮካዊ፡ ንቦታ ካሪም በንዘማ ንምትካእ 
እዩ፡ ምስታ ጋንታ ተጸምቢሩ። በዛ ክለብ ብናጻ 
ዘጻውቶ ውዕል ዝተቐረበሉን ዘይተቐበሎን - 
በንዘማ፡ ናብ ኣል ሂላል ተሰጋጊሩ ።

ኦሎምፒክ ኮሚተ፡ ሩስያ ናብ ውድድር ክትምለስ . . .ኦሎምፒክ ኮሚተ፡ ሩስያ ናብ ውድድር ክትምለስ . . .
ፕረዚደንት ዓለምለኻዊ ኦሎምፒክ ኮሚተ 

ዝኾነት ክሪስቲ ኮቨንትሪ፡ ሩስያ፡ ኣብ 
ኦሎምፒክ 2028 ክትምለስ ከምእትኽእል 
የአንፊታ።
  ሩስያ፡ ኣብ 2022 ምስ ዩክረይን ኣብ 

ኲናት ድሕሪ ምእታዋ፡ ኣብ ዝተፈላለየ 
ስፖርታዊ ንጥፈታት ካብ ምስታፍ 

ኮቨንትሪን                      ኢንፋንቲኖንኮቨንትሪን                      ኢንፋንቲኖን

ከምዝተኸልከለት ይዝከር። ስፖርታውያን 
ናይታ ሃገር፡ ብውልቆም ኣብ ዝወዳደሩሉ 
ዓውዲ’ውን፡ ባንዴራ ሃገሮምን ሃገራዊ 
መዝሙርን ከይጥቀሙ ተኸልኪሎም ኣለዉ።
  ኣብ ሰነ 2025 ንሓደ ካብ’ቶም ዝዓበዩ 

ኮሚተታት ስፖርት ዝኾነ ኦሎምፒክ 
ክትመርሕ ዝተመርጸ ኮቨንትሪ፡ ብቀጥታ ስም 

ሩስያ ከይጠቐሰት፡ “ኩሎም ኣትለታት ኣብ 
ስፖርት ክሳተፉ ክፍቀደሎም ኣለዎ - ናይ 
መንግስቶም ባህሪ ብዘየገድስ።” ኢላ። እዛ 
ዚምባብወኣዊት፡ ነዚ 130 ዓመታት ዕድመ 
ዘለዎ ኮሚተ ክትመርሖ ዝበቕዐት ናይ ፈለማ 
ጓል ኣንስተይቲ እያ።
  ቅድሚ ውሱናት መዓልታት’ውን፡ 

ፕረዚንደት ኵዕሶ እግሪ ዓለም (ፊፋ) - ጂያኒ 
ኢንፋንቲኖ፡ ንኣርባዕተ ዓመታት ኣብ ልዕሊ 
ሩስያ ተነቢሩ ዘሎ እገዳ ኵዕሶ እግሪ ክለዓለ 
ጸዊዑ እዩ።

መደብ ጸወታመደብ ጸወታ
ሎሚሎሚ

ሊግ ኵዕሶ እግሪ ዞባ ማእከል ናይ ደቂ ሊግ ኵዕሶ እግሪ ዞባ ማእከል ናይ ደቂ 
ተባዕትዮተባዕትዮ

ኮርፖረሽን ዘራእትን ጥሪትን - ኩባንያኮርፖረሽን ዘራእትን ጥሪትን - ኩባንያ 
ህንጻ ሰገን 1፡30 ድ.ቀ

ኣልታሕሪር - ኣዱሊስ 1፡30 ድ.ቀ



 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ሓርነት ቁ.121፡ ከባቢ ሲነማ ኢምፔሮ 120253

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ቤት መሸጣ መድሃኒት ብርሃን 05/02/2026

ዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለም
ሸዊት ተኽለሸዊት ተኽለ

መበል 35 ዓመት ቁ.135 5 ለካቲት 2026 - ገጽ 12ሓዳስ   ኤርትራ

ሩስያን ዩክሬንን፡ ካልኣይ ዙርያ ዝርርብ ጀሚረን
ልኡኻት ሩስያን ዩክሬንን፡ ንኣስታት 

ኣርባዕተ ዓመታት ዝቐጸለ ኲናት 
ዩክሬን ንኸብቅዕ ኣብ ዝጽዕሩሉ ዘለዉ 
እዋን፡ ብመንጎኛነት ኣመሪካ ካልኣይ 
ዙርያ ዝርርብ ኣብ ኢማራት ዓረብ ከም 
ዝጀመሩ ተሓቢሩ።
እቶም ልኡኻት ዝሓለፈ ረቡዕ ናብ 

ኣቡዳቢ ከም ዝኣተዉ፡ መንግስታዊ 
ማዕከን ዜና ሩስያን ኣፈኛ ልኡኻት 
ዩክሬንን ገሊጾም።
ፕረዚደንት ዩክሬን ቮሎዲሚር 

ዘለንስኪ፡ ሩስያ ብመንጎኛነት ፕረዚደንት 
ኣመሪካ ዶናልድ ትራምፕ ዝተበጽሐ 
ኣብ ልዕሊ ትካላት ጸዓት ዩክሬን ዝፍጸም 
መጥቃዕቲ ደው ክብል ዝጽውዕ ስምምዕ 
ከም ዝጠሓሰት ድሕሪ ምኽሳሱ እዩ 
እቲ ኣብ ኣቡዳቢ ንኽልተ መዓልታት 

ዝቐጸለ ስሉሳዊ ዝርርብ ዝካየድ ዘሎ።
ቀዳማይ ዙርያ ዝርርብ ኣብ 

ዝሓለፈ ወርሒ ኣብ ኢማራት ዓረብ 
ከም ዝተኻየደ ዝዝከር ኮይኑ፡ እዚ 

ብመንጎኛነት ኣመሪካ ዝተኻየደ ዝርርብ 
ነቲ ግጭት ንምቁራጽ ዝተኻየደ ናይ 
ፈለማ ቀጥታዊ ወግዓዊ ርክብ እዩ 
ነይሩ።

መራሕቲ ቻይናን ሩስያን ናይ ማንዛ ርክብ ኣካዪዶም
ፕረዚደንት ቻይና ሺ ጂን ፒንግን 

ፕረዚደንት ሩስያ ቭላድሚር ፑቲንን 
ዝሓለፈ ረቡዕ ናይ ማንዛ ርክብ ከም 
ዘካየዱ ተሓቢሩ።
እቶም መራሕቲ ኣብ ዘካየድዎ ርክብ፡ 

ዝምድና ሃገራቶም ብምምጓስ፡ እናዓበየ 
ዝኸይድ ዓለማዊ ዕግርግር ኣብ ዝረኣየሉ 
ዘሎ እዋን ዝምድና ቻይናን ሩስያን 
ኣገዳሲ ናይ ምርግጋእ ረቛሒ ምዃኑ 
ገሊጾም።
ሺ ኣብ ዝሃቦ መግለጺ፡ ናብ ቅኑዕ 

ኣንፈት ይግስግስ ኣሎ ዝበሎ ክልተኣዊ 
ዝምድናታት ናይ’ተን ሃገራት ንምስፋሕ 
ዓቢ ውጥን ክሕንጽጻ ጸዊዑ።
ቻይናን ሩስያን፡ ኲናት ዩክሬን ኣብ 

ወርሒ ለካቲት 2022 ቅድሚ ምጅማሩ 
‘ገደብ ዘይብሉ’ ስትራተጂያዊ ሽርክነት 
ንኽፈጥራ ከም እተሰማምዓ ኣይርሳዕን። 
ካብ ሽዑ ጀሚራ ቻይና፡ ምዕራባውያን 

ሓይልታት ኣብ ልዕሊ ሩስያ እገዳታት 

ኣብ ዝደራርባሉ ዝነበራ እዋን፡ ቀንዲ 
መስመር ቁጠባ ሩስያ ከም ዝኾነት እዩ 
ዝሕበር።  
ሺን ፑቲንን ንመወዳእታ ግዜ ቻይና 

ኣብ ዝሓለፈ ወርሒ መስከረም ሰፊሕ 
ወተሃደራዊ ምርኢት ኣብ ዘካየደትሉ 
እዋን ኣብ በይጂንግ ከም እተራኸቡ 
ዝዝከር ኮይኑ፡ መራሒ ሰሜን ኮርያ ኪም 
ጆንግ ኡን እውን ኣብ’ቲ ምርኢት ከም 
ዝተሳተፈ ኣይርሳዕን።
ኣብ’ቲ ናይ ሽዑ ርክብ፡ ሺ፡ ርክብ 

ቻይናን ሩስያን ኣህጉራዊ ዕግርግር ከም 
ዝተጻወረ ብምግላጽ፡ ንቀንዲ ረብሓታት 
ሃገሩ ኣብ ዝምልከቱ ጉዳያት ምስ ሩስያ 
ክወሃሃድ ቃል ከም ዝኣተወ ይፍለጥ።
ዩክሬንን ኤውሮጳን፡ “ቻይና ኣብ ኲናት 

ዩክሬን ንሩስያ ቀጥታዊ ወተሃደራዊ 
ሓገዝ ትህብ ኣላ፡” ብምባል ክኸሳኣ 
ምጽንሐን ዝፍለጥ ኮይኑ፡ ቻይና ግና 
ነቲ ዝቐረበላ ክስታት ካብ ሓቂ ዝረሓቐ 
ምዃኑ ብምሕባር ክትነጽጎ እያ ጸኒሓ።
ዝሓለፈ ሰሉስ ላዕለዎት ዲፕሎማሰኛታት 

ክልቲአን ሃገራት ኣብ 
በይጂንግ ተራኺቦም 
ኣብ ዓለማዊ ኩነታት 
ጸጥታን ካልኦት 
ጉዳያትን ብምዝርራብ 
ኣብ ስምምዕ ከም 
ዝበጽሑ፡ ሚኒስትሪ 
ጉዳያት ወጻኢ ቻይና 
ኣፍሊጡ።

ኣመሪካን ኢራንን፡ ተራኺበን 
ክዝትያ እየን

ኢራን፡ ንኑክለስያዊ መደባት 
ንምድራት ዝርርብ ዝካየደሉ ቦታ 
ክቕየር ድሕሪ ምሕታታ፡ ዝመጽእ 
ዓርቢ ኣብ ዖማን ምስ ኣመሪካ ተራኺባ 
ክትዝቲ ምዃና ተሓቢሩ።
ኢራን፡ ቅድሚ ሕጂ ንኑክለስያዊ 

መደባታ ኣመልኪቶም ዝተኻየዱ 
ዝተፈላለዩ ዙርያታት ርክብ፡ ኣብ’ታ 
ወሽመጥ ዓረባዊት ሃገር ከም እተኻየዱን 
ንባለስቲካዊ ሚሳይላት ዝምልከት 
ዝርርባት ድማ ንኸይለዓልን፡ ዝርርብ 

ዝካየደሉ ቦታ ካብ ቱርኪ ተቐዪሩ ኣብ 
ዖማን ክኸውን ከም ዝመረጸት፡ ሓደ 
ስሙ ዘይተገልጸ ኢራናዊ ብዓል ስልጣን 
ሓቢሩ።
ኢራን፡ ብጉዳይ መደባት ባሊስቲካዊ 

ሚሳይል ሕድገታት ከም ዘይትገብር 
እያ ክትገልጽ ጸኒሓ።
ዝሓለፈ ዓመት ካብ እስራኤል 

መጥቃዕቲ ካብ ዝወርዳ ንደሓር፡ 

ዝተጠቀመትሉ ባሊስቲካዊ ሚሳይላት 
ከም ዝተከአቶ እትገልጽ ኢራን፡ 
ጸጥታኣ ኣብ ሓደጋ እንተወዲቑ ነብሳ 
ንምክልኻል ሚሳይላታ ከም እትጥቀም 
እያ ተጠንቅቕ።
እቲ ስሙ ክግለጽ ዘይደለየ ብዓል 

ስልጣን፡ ኢራን ካብ መጀመርታ 
ኣትሒዛ፡ ኣብ ኑክለስያዊ መደባታ 
ጥራይ ከም እትዘራረብ እኳ እንተ 
ኣነጸረት፡ ኣመሪካ ግን ካልኦት ጉዳያት 
ኣብ ኣጀንዳ ክቐርቡ ከም እትደሊ 

ኣብሪሁ።
ኣመሪካ፡ ዝሓለፈ ሰሉስ ንሓንቲ ሰብ 

ኣልቦ ነፋሪት ኢራን ድሕሪ ምውዳቓን 
ዕጡቓት ጀላቡ ኢራን ናብ መጻብቦ 
ሆርሙዝ - ናብ’ታ ባንዴራ ኣመሪካ 
ተንበልብል ዝነበረት መርከብ ድሕሪ 
ምቕራበንን፡ ኣብ መንጎ ክልቲአን 
ሃገራት ዘሎ ወጥሪ መሊሱ ከይብእስ 
ተሰጊኡ ከም ዘሎ ይሕበር።

ፓኪስታን፡ ኣንጻር ተቓወምቲ እተካይዶ ቃልሲ ተሐይል
ፓኪስታን፡ ኣብ’ታ ብማዕድናት 

ሃብታም ዝኾነት ምዕራባዊት ግዝኣት 
ባሎኪስታን እትርከብ ከተማ ካብ 
ተቓወምቲ ናጻ ንምግባር ሄሊኮፕተራትን 
ሰብ ኣልቦ ነፈርትን ናብ’ቲ ከባቢ ከም 
ዘዋፈረት ተሓቢሩ።
ኣብ’ዚ ኣብ መንጎ ተቓወምቲን 

ሰራዊት መንግስቲን ዝተኻየደ ንሰለስተ 
መዓልታት ዝቐጸለ ውግእ፡ ዓሰርተታት 
ሰበ ስልጣን ጸጥታ ዝርከብዎም ብውሕዱ 
58 ሰባት ከም ዝተቐትሉ ተገሊጹ።
ይዅን’ምበር፡ ድሕሪ’ቲ ክካየድ ዝቐነየ 

ውግእ፡ ፖሊስ ናይ’ታ ሃገር ዝሓለፈ 
ረቡዕ ንከተማ ኑሽኪ ከም ዘውሓስዋ 
ማዕከን ዜና ሮይተርስ ሓቢሩ። 
ሰራዊት ሓርነት ባሎኪስታን ዝሓለፈ 

ቀዳም ኣብ ምዕራባዊ ክፋል ኣውራጃ 
ባሎኪስታን ተኸታታሊ መጥቃዕቲ 
ብምፍጻም ኣብ መላእ እታ ዝዓበየትን 
ዝደኸየትን ኣውራጃ ፓኪስታን 
ንዝርከቡ ባንክታት፡ ኣብያተ ትምህርቲ፡ 

ዕዳጋታትን ትካላት ጸጥታን ከም ዝወረሩ 
ይዝከር።
ሓደ ላዕለዋይ ብዓል ስልጣን ዝሓለፈ 

ረቡዕ ንኣገልግሎት ዜና አይ.ኤፍ.ፒ 
ኣብ ዝሃቦ መግለጺ፡ “ኣብቲ ዝካየድ 
ዘሎ ስርሒታት ጸረ-ሽበራ 197 ኣሸበርቲ 
ተቐቲሎም” ክብል ሓቢሩ።
ብዘይካ’ዚ፡ ሰበ ስልጣን ናይታ 

ሃገር ኣብ’ታ ምስ ኣፍጋኒስታንን 
ኢራንን እትዳወብ ኣውራጃ፡ ህዝባዊ 
ምትእኽኻባትን ሰልፍታትን ብምእጋድ 
ናይ ጸጥታ ገደብ ኣንቢሮም ኣለዉ።

ፓኪስታን፡ ምስቲ ኣብ ባሎኪስታን 
ዝርከብ ናይ ምግንጻል ሕቶ ዘለዎ 
ምንቅስቓስ፡ ንዓሰርተታት ዓመታት 
ኣብ ግጭት ምጽንሓ ዝፍለጥ ኮይኑ፡ 
ኣብ ዝሓለፉ ዓመታት እቶም ዕጡቓት 
ኣብታ ብማዕድናት ሃብታም ዝኾነት 
ኣውራጃ ምዝመዛ ይፍጸም ከም ዘሎ 
ብምግላጽ፡ ከካይድዎ ዝጸንሑ ቃልሲ 
ኣሐይሎሞ ከም ዘለዉ እዩ ዝሕበር።
ባሎኪስታን፡ ብከሰል፡ ወርቂ፡ ነሓስን 

ጋዝን ዝኣመሰሉ ማዕድናት ዝሃብተመ 
ኣውራጃ ምዃኑ እዩ ዝሕበር።

ናይጀርያ - ብውሕዱ 35 ሰባት 
ብዕጡቓት ሓይልታት ተቐቲሎም

ኣብ ናይጀርያ ግዝኣት ክዋራ ኣብ 
እትርከብ ቁሸት ዎሮ፡ ዕጡቓት ሓይልታት 
ብዝኸፈትዎ መጥቃዕቲ ብውሕዱ 
35 ሰባት ከም ዝተቐትሉን ኣባይትን 
ድኳናትን ድማ ከም ዝተቓጸሉን፡ ሰበ 

ስልጣን ናይ’ቲ ከባቢ ገሊጾም።
ብዙሓት ካልኦት ካብ’ቲ መጥቃዕቲ 

ከምልጡ ናብ ጫካ ከም ዝሃደሙ ዝገለጹ 
እቶም ሰበ ስልጣን፡ ሓያሎ ሰባት ደሃዮም 
ጠፊኦም ብምህላዉ ቊጽሪ ምዉታት 
ክውስኽ ከም ዝኽእል ሓቢሮም።
እቲ መጥቃዕቲ፡ ኣብ’ዚ ዓመት’ዚ ኣብ’ታ 

ምስ ግዝኣት ኒጀር እትዳወብ ክዋራ 

ብተደጋጋሚ ብዕጡቓት ሓይልታት ካብ 
እተፈጸሙ መጥቃዕቲታት እቲ ዝኸፍአ 
ምዃኑ እዩ፡ ጸብጻባት ዘረድኡ።
ነቲ መጥቃዕቲ ኣመልኪቱ ሓላፍነት 

ዝወሰደ ኣካል እኳ እንተዘየለ፡ ምምሕዳር 

ናይ’ታ ግዝኣት ግና እቲ መጥቃዕቲ 
ግብረ ሽበራዊ ምንባሩ ሓቢሩ ኣሎ።
ኣብ ዝሓለፈ ዓመታት ኣብ መላእ 

ሰሜናዊ ምዕራብን ሰሜናዊ ማእከላይን 
ናይጀርያ፡ ዕጡቓት ኣብ ገጠራት ኣብ 
ልዕሊ ዝነብሩ ማሕበረ ሰብ ዝፍጽምዎ 
መጥቃዕቲ፡ ዝምታን ጭውያን እናወሰኸ 
ከም ዝመጸ ይግለጽ።

